
Lizandro López por compartir tan ancestral sabiduría.

A la Regional Sulá de Talamanca/MEP, Limón, por facilitar permisos para 

que las y los maestros de Lengua y Cultura Bribri participaran en los talleres 

para la construcción de actividades didácticas (Ver lista al final del libro), en 

especial al Coordinador Taurino Morales Segura.

Al Proyecto de Alfabetización Crítica (ahora Programa) de Educología/

CIDE/UNA por facilitar el proceso de recolección, mediación didáctica, 

construcción y edición y, en especial, a las y los estudiantes asistentes que 

colaboraron en dichos procesos (Ver lista de colaboradores/as al final del 

libro).

A Isaura Astorga Sánchez como diseñadora gráfica, por su dedicación, 

paciencia y gran calidad artística.

A la decana del CIDE/UNA Sandra Ovares y al director de Educología/CIDE/

UNA Jerry Murillo por colaborar con la consecución del financiamiento para 

el diseño editorial y publicación del presente libro.



Awá Ricardo Morales



Awá Lizandro Méndez



Tabla de contenido
1. Alákölpa awa ............................................................................................10 
2. Di’na̱mu ................................................................................................... 14

1. Alákölpa awa
Awá Lizandro Méndez

I cha aishe̱t ta̱ se’ tsikìne̱tke e’ ukò̈ki̱ Sibò̈ rö íyi ulìta̱ne̱ Ajkáyëa̱t se’ 

a̱, pàkano̱ íjkë ta̱ se’ a̱ iujche̱n. Se’ tsítsir mì̱ tkene̱ ká̱ ka̱mî̱ë e’ ta̱ se’ 

wa̱ ibitála mi̱’tkeka̱, ta̱ se’ wa̱ i̱mì̱ni̱a̱, e’rö blë’ këkëpa bak âni̱k  e’köl se’ tsá̱ 

tsikìne̱ ditséwö kie Tu’bölwak e’ bak âr alákölpa e’r awá. E̱’ ajkáyë bé̈rbërla 

è̈me̱ wârö à̱s se’ wa̱ ká̱pàke i’ ta̱ ká̱ íjkëta̱ se’ ichèa̱t i̱a̱ ta̱ ì̱ à̱i̱à̱ iwamblëne̱. 

Wâr ì ku̱e̱ki̱ka ta̱ ie’ iyé̈a̱tne̱ e’ ukò̈ki̱ta̱ne̱ ta̱ se’, e̱na̱ i̱é̱ri à̱na̱ wa’ñe̱ se’ 

tsikìṉane̱ bulékal ta̱, mì̱k se’ skà ma̱nê̱na̱ étkuöne̱ ta̱ ie’ iyé̈a̱t tö alákölpa kè̈ 

yò̈ne̱ awá ie sa’e̱rkewa e’ ku̱e̱ki̱ka̱ e’ ditséwö é̱rkewa̱ e’ ku̱e̱k, e’ ku̱e̱k Sibò̈ 

dör iyé̈a̱t ie’pa e̱n a̱ i̱é̱ri à̱na̱ tö kè̈ ská̱wöta̱ alákölpa yawóie, blë’këkëpa 

bulùbulupa tso’ e’ itò̈ youlétsa̱ bua’è̈mi̱ tö kè̈r bua’ Sibò̈ wak ie’ a̱ iche tö kè̈ 

iyawar, kè̈ iyawar e’ ta̱ wé̱ e’ ditséwöpa e’ é̱rkewa e’ kè̈ ìsù̱ne̱ bua’. Mi̱ka̱ e’ 

wamblëne̱ ké̱we e’ ta̱ ké̈kölchke ta̱ ké̱we e’ ché̈ bak âr wak e’ dör, sibò̈ka̱ma̱ 

e’ dör awá, e’ ta̱ kè̈ ie’ wa̱ àkna̱ma̱ ulìta̱ne̱ bak alákölpaie awá e̱’ iwî̱ ma̱ne̱twa̱ 

ké̱we̱, e’ ta̱ ñe’̱ ajkachë ie’ se’ ditsò̈ a̱ é̈me̱, pàkano̱ wârö tö à̱s se’ rö idalô̈iö e’ 

ku̱e̱ki̱ta.

E’ ukòki̱ ta̱ é̈ se’ ditsó̈pala é̈se ditsò̈wöpala tso’i̱a̱ i’ ta̱ we̱alê shá̱bös e’ 

pájte blë’këpa dör ta̱ e’r i̱a̱ma̱’we̱,  iwà a̱ma̱wé̱ e’ rö se’ ditsówöpa tso’ e’kulu̱ 

wè̱s blë’këkëpa e’ sû̱ë ìyi kò̱s si̱wa̱’ ki̱ ìyi ie’pa ujtèche kò̱s àkna̱ma̱ ulìta̱ne 

wó̈uño̱ kò̱s ché ie’ dör, érë ie’ kë a̱ blë’këkëpa a̱ ká̱wö a̱mè̱ne̱ idiò̈ yèrö e’ 

isulúie, é̈ ie’ ká̱pàke e’ klö’wè̱mi̱ érë ta̱ kè̈ ie’ a̱ ḱá̱wöta̱ iwàwö ió̈kka̱ie, e’ kè̈ro 

bua’. E’ ku̱e̱ki̱ Sibò̈ dör e’ yé̈tsa̱ne̱ tsé̈skua bét se’ a̱ i̱é̱ri à̱na̱wa̱ne̱ ta̱ kè̈r bua’, 

e’ kè̈ mè̱ne̱ bua’. 

E’ ku̱e̱ki̱ wé̈pa a̱ e’ à̱ta̱ i̱à̱ta̱ e’r icha i e’ mà̱so. E’ ku̱e̱kika̱ ta̱ tö mi̱k̀a̱ awápa 

yó̈rke duládulata̱ i ku̱e̱ki̱ta ta̱ kè̈ ská̱wöta̱ aláköl tsó̱wa̱, e’ta̱ mìk se’ yò̈na̱ 

déka̱tke e’ ukò̈ki̱ se’ aláköl tsù̱wami̱ e’ i̱à̱na̱ tö kè̈ ikipò̈i̱a̱. E’ ta̱ se’ yò̈na̱ éri e’ 

ku̱e̱ki̱kata̱ e’ ta̱ mi̱k̀a spá’utke ta̱, ma̱ se’ diò̈ yàna̱ ukò̈ki̱ta̱ smi̱’ke sè̱nu̱k si’ e’t 

wa’ñe̱ e’körla kè̈ ku̱tkër s mà̱so wò̈rki̱ wé̱ úla yawé e’ se’ mí̱ a̱ sè̱nu̱k, se’ pájte, 

e’pa tso’ mi̱k̀a̱ e’ batsò̈tká e’ ta̱ se’ de’wa̱ne̱ wé̱shke̱ smà̱sö sa̱k.

I wà ka̱nè̱wo̱ie

E’tk. Ka̱nè̱ e’tk: Aláköl Awá e’ ujtè apàkök, e’ à̱ritsök.

Bò̈tk. Ka̱nè̱ bò̈tk: Dió̈köl dapa’u̱k wè̱s i ujté apàkana̱ ês.

Ma̱ñà̱tk. Ka̱nè̱ ma̱ñà̱tk: Dió̈köl sa̱u̱k tö wè̱s i kiàna̱ yé̈no̱.

Tké̈l. Ka̱nè̱ tké̈l: Ujtè apàkana̱ e’apàkökne̱.

Ské̱l. Ka̱nè̱ yô̈na̱ e’ ajkáchök.  

 
Tàyë yô̈ne̱ awá ie e’ ujtè apàkök

E’tk. ¿Yì yô̈ne̱ Awá ie ké̱we?

Bò̈tk. ¿Aláköl yô̈ne̱ Awá ie, i̱ḿa̱ e’ ditséwö kiè?

Ma̱ñà̱tk. ¿Yì è̈ yó̈rmi̱ Awá ie?

Tké̈l. ¿Ká̱ wé̱jkë e’ sè̱ne̱ Awá ie?

Ské̱l. ¿Í̱ma̱ Sibò̈ dör i yê̈a̱t tö ì ku̱e̱k kè̈ alákölpa yô̈ne̱ Awá ie?

Tèröl. ¿Wé̱jkë wé̈pa yó̈rke?

Kúl. ¿Wè̱s wé̈pa yó̈rke e’ ká̱wöta sè̱nu̱k?

Pàköl. ¿Mi̱k̀ Awá diò̈ yàna̱ wè̱s ie’ e̱’ we̱?

Su̱li̱t̀u. ¿Wè̱s Awápa yó̈rke e’ bitsé dör?

Dabòp. ¿I apàkök êlkè i̱ḿa̱ Awá a̱ si̱wa̱’ apàkana̱ e’ bitsé dör?

2. Di’na̱mù 
Awá  Ricardo Morales

E’ ta̱ se’ tso’ e’ patkemi̱ Sibò̈  dör michôwa̱ dìwö tsikírke wì̱ e̱ dayè̈  ajkö 

wí̱ she̱k pàtkemi̱ e’ wak wé̈ pa e’ pàtkëmi̱ Sibò̈  rö itò̈  yawétke wè̱  ie’ 

icha yö’ka̱ i’ sù̱  kè̈  kiàna̱ yé̈ no̱ ñe’ wí̱ shetka di’ na̱mù̱  ie’ a̱ i-yë tö a’ na̱ù̱  

ye’rö be’ kí̱ me̱’ ù yawök e’ ta̱ ì wa bö ye’ kí̱ mè̱ mi̱, ye’ ki̱ka tsiru’ kiàna̱. Yé̈ no̱ 

tö ì ku̱e̱k ie’pa ie’ tulékatke wi̱e̱ e’ ta̱ na̱mù̱  ñe̱’ tkaka, ta̱ ñe̱’ tké̈ rka wè̱ s i’ 

se’ tulur ì sù̱ ë, mì̱ ka̱ ie’ i̱sa̱we̱, ie’ kapa’ ku̱a̱tkë’ni̱k, ì ké̱ ska ie’ kapò̈ kewa̱ 

uka’ e’ yò̈ kika̱ e’ ta̱ se’ ie itké̈ rke ñe̱’ e’ kapó̈ wa̱ e’ daléwa na̱mù̱  tkabitu̱, 

mì̱ chô aì mi̱ka ie’ tkinù̱ na̱ ta̱ ie’ isa̱we̱ ta̱ i tkami̱ ie’ e̱n a̱ i̱à̱ na̱ ie’ mí̱ a̱ tsiru’ 

yök aie, ta̱ ìe bulárke ká̱ ña̱k bularke diàe̱, e’ ie’ sa’ a̱ ibiyó̈ che tö íyi sulù tkáka̱ 

na̱mù̱  tkaka̱, bità̱  tkaka̱ a’ tso’ tsë’ka í̱ yò̈ ki̱ wò̈ shua tö yì dawò̈ kewa̱. Mì̱ ka̱ 

ie’ tkami̱ se’ ká̱  a̱ iè̈ ka̱, dayè̈  ajkó̈  iè̈ ka̱ di’ tso’ e’ a̱, e’ ta̱ di’ ki̱ka ie yé̈ rka̱ 

chôë, ie’ di’ dâtse̱ kò̱ s e’s e’ klö’wè̱ ke ie’rö dò̈  wé̱  ye’ iku̱è̱ mi̱. Mi̱ka̱ ie’r se’ 

chò̈ we̱ketke ie’rö ta̱ kà̱ li̱ yè̈ rke di’ râtse̱ ta̱î̱ se’ ie ta̱ sa’ ikie ie’ tso’ di’ wò̈ kir 

ie, e’ wa se’ mi̱’ketse̱r ie’rö, sö ichò̈  e’ ku̱e̱k e’ mi̱ka̱ se’ dawò̈ kewa̱tke ta̱ kè̈  

se’wa̱ iujche̱n, yì dawò̈  kewa̱ ta̱ éré̈  s-dâmi̱ bó̈ l ö ma̱ñá̱ l éri wé̱  ie’ iche e’ 

mi̱chô ie’ wa̱. Mì̱ ka̱ ie’ i̱sa̱we̱ ta̱ iè̈ t kè̈ ki̱ ì ta̱’i̱a̱ ta̱ ie’ mi̱’ke di’ iku̱â̱ki̱, râtse̱ e’ 

ki̱ iskà wéblök itso’. Mì̱ ka̱ ie’ tso’ ké̱ kkrâ ta̱ ie’ rö ikuké tó̈ wa̱ ie’ ki̱ ikiàna̱ yè  

tsiru’ ie ké̱ kkrâë kè̈  ie’ dé̈ ne̱ e’ ta̱ yì râtse̱ ie’ yó̈ ktsa̱ sa’ ikie alà̱ msa wak se’ 

ie, e’ pàtkèke wî̱e̱ tkër e’rö baró̈ kö ie’ yó̈ ktsa̱ wè̱ s shkékipa se’ yètsa̱ e’s a’ 

yú ie’ tsu̱k tsubitu̱ wò̈ wak ùa̱, e’ la rò̈ mi̱ ké̱ we se’ ikie tá̱ köl, íyiwak blùblu 

ichó̈ k ie’ râmi̱ e’ wèbleke ukò̈ ki̱ ie’ mí̱ a̱ne̱ e’ chó̈ k iwó̈ ki̱ a̱ tö ñe̱e itso’ e’ ta̱ 

ikakö’ ñe̱’ e’ râtse̱ e’ ki̱ mó̱ köl mu̱e̱ka̱mi̱ ie’rö. Mì̱ ka̱ ukò̈ ki̱ e’rö ibiyó̈ chèkene̱ 

tö di’ wé̱  ki̱ ie’ iku̱e̱, e’ ta̱ wî̱erö se’ iki e’ i-yé̈ rmi̱ ialár a̱ e’ wak se’ ie e’a̱ wî̱ 

iche tö barökó̈  itsu̱k aìe̱rö. Mì̱ ka̱ e’ bite̱ wî̱e̱rö ta̱ ie’ râtse̱ sulùë ki̱ mó̱ köl ki̱ka 

di’ a̱ ie’ kuewa̱ ta̱ ie’ wa̱ imi̱’ketse̱r tsë’ka, ajkáche tö ie’bakka̱ wi̱erö mi̱kalê ie’ 

tió̈ k ta̱ dipò̈  a̱ ie’ itétèke chöwe̱shka e’ dale ie’ kalö’we̱tër dió̈ shèka̱. Mì̱ ka 

ie’ wa̱ i̱mi̱’tse̱r wî̱e̱rö tsë’ka, mì̱ ka̱ ie’rö wé̱  itké̈ rka̱ ie’ ajkó̈ nu̱k itso’e’ kiàna̱ 

yé̈ no̱ tö e’ a̱ ie’ ia̱me̱ka̱, ie’ ibitàre di’ba mé̱ rka̱ ie’rö mo̱’tër è̈  ie’ wa̱ wò̈ telor 

ie’r itkewa̱ ie’rö e’ katèkewa ie’ a̱ ta̱ i-katàna̱ e’rö iské se’ na̱wî̱ sa̱wó̱ ie. Sa’ 

ikie di’ na̱mù̱ , se’ ulìta̱ne̱ kè̈  a̱ ie’ dawò̈ pawa̱ e̱na̱ se’r ie’ ujtéwa̱ yì rö iujtewa̱ 

e’ dawò̈ wa̱râë, erë yì rö se’ ské a̱ na̱wi̱ta̱’i̱a̱, se’ bùne̱ pôô, ie’ wa̱ se’ mi̱’tser 

erëa̱ ie’ iské chôrâ, kè̈  ie’ a̱ ká̱ wöta̱ i̱ó̱ ie sè̱ no̱ie e’ ukò̈ kekata̱ ie’ sé̱ rkei̱a̱ 

kè̈  e’s. Sö ichò̈  ma̱ e’ ta̱ sö i̱a̱mê̱a̱t ta̱ mì̱ ka̱ ie’r se’ ujtéwa̱ ta̱ ie’ se’ klö’we̱wa̱ 

ikarè̈ kicha chò̈ ke se’ wò̈ blö e’ wa se’ kalò̈  ki̱ka e’ ki̱ se’ tée se’ kuché̈ wö 

shà̱ , se’ pé̈  è̈  yètsa̱ ie’rö, ie’ se’ tée se’ wó̈ kir kí̱ ka, kiàna̱ yè̈ no̱ tö wa̱ se’ pé̈  

è̈  mi̱’ke, ie’ kè̈  ki̱ se’ chkà kiàne̱, e’rö ie’ a̱ta̱ ajkuó̈ lit kë rö bua’ ie’ a̱. Kiàna̱ 

yè̈ no̱ tö mì̱ ka̱ ése apàkana̱tke sa’rö mì̱ ka̱ sa’ e’ yawò̈ ke kè̈ këpa awá ie e’ ta̱ 

íyi e’rö apàke e’ rökare ñî̱e, kè̈  si̱a̱ iapàkane̱, e’ sa’ e’ yawò̈ ke ká̱  ta̱î̱ dawás 

wa. E’ ku̱e̱k sa’ e̱’ yawò̈ ke í̱ e̱ta̱ sa’ kè̈  yawèku̱ yé̈ jkuö ki̱ wè̱ s a’ icha tso’ e’s, 

sa’ e̱’yawò̈ ke sa’ wó̈ ki a̱, sa’ e̱na̱ sa’ ka̱nè̱ blöke ì ku̱e̱k sa’ iklö’we̱ Sibò̈  wak 

ka̱nè̱ blëbitu̱ sa’ wé̈ tsi e’ ku̱e̱k sa’ rö ujtò̈  klö’we̱ í̱ ma̱ ie’ iche e’s.

Ka̱nè̱ skà

E’tk. Ulát ká̱ apàke e’ wakpa wa.

Bò̈tk. Ulát wà ie.

Ma̱ñà̱tk. I wà ie.

Tké̈l. Wó̈kir batsök.

Se’ ditsò̈ siw̱a̱’ brìbri dalò̈iök, wè̱s i apàkane̱ ká̱ ia̱̱’chiki, se’ 
siw̱a̱’ daki’tko ie. E’ a̱mí̱ka se’ sé̱rke ì tso’ se’ apámiḵ e’ ta̱ 
a̱ñí̱jkê̈ ë.

E’tk. ¿Yì dör a̱lâ̱msa?

Bò̈tk. ¿Ì ku̱é̱k se’ ká̱wöta di’ dalò̈iök, i apàkó̈?

Ma̱ñà̱tk. ¿Ì ku̱e̱k se’ ká̱wöta ujtè apàkana̱ e’ dalò̈iök?  

Tké̈l. ¿Tá̱köl dió̈köl yô̈na̱ e’ apàkö ì chè idir?

Ské̱l. ¿Yì è̈ dör a̱lâ̱msa kalépa?

Tèröl. ¿Ì dör se’ a̱ i biyó̈chèke tö mi̱k̀ bità̱ tkaka̱ tsiru’ yó̈k?

Kúl. ¿Ì ka̱né̱u̱k a̱lâ̱msa me̱’ka Sibò̈ dör?

sibö 
na̱mu̱ 

a̱lâ̱msa 
ta̱köl

 u a̱ y p w h y

k j s i b ò̈ i

o n à̱ m ù̱ b h

p l a l à̱ m ñ

l t b m k l ù

s l ö k à̱ t a



18

3. Dayè̈ tsikìne
 Awá Lizandro Méndez

D ulùita̱mi̱ e’ tsikine̱, ie’ wak aláköl.Mi̱k̀a̱ aké̈kë a̱ni̱k kièke shulàka̱ma̱, 

e’rö ie’ tkë’ni̱k ie’ ù i’ es è̈ kipò̈ a̱ ie’ mi̱’ka̱, ie’ blè̈këpa awá ta̱î̱ bikâkla 

e’ wa̱ ké̈köl tkë’ni̱k tké̈töm e’ kichàmi̱k, iè̈ iâr e’töm, wì̱ è̈ka̱ iár e’töm, kipò̈kichà 

a̱ pë’ tàyë ñe̱’ róa̱ e’köl chô ké̈këpa ñe̱’ áni̱k ta̱ ie’ isa̱we̱, tàyë e’ kie Dulùita̱mi̱, 

i̱dóa̱, ie’ isa̱wé̱ ta̱ ujkò̈a̱ iró a̱ ta̱ ibitsò̈ketkër. Tàyë ie’ a̱ iche tö ye’ bite̱a̱ a̱’ 

ké̈këpa be’ wéblök, kè̈këpa  i̱ùte ajá̱ è̈kè̈kë be’ e̱’tköse̱n sé̱ e̱ ujkò̈a̱ kè̈re élkê 

ta̱ e̱’ ie’ tkër ie’ tkër dò̈ wé̱jkëta̱ ie’ ki̱ka̱ ie’ kalò̈jkue ki̱ tsa’wak iè̈na̱ka̱. Ie’ iche 

kè̈këpa a̱ tö ye’ró be’ wó̈ni̱k se̱’e̱rö, tsa’wak iè̈na̱ka̱ ye’ ki̱ e’ ku̱e̱ki, ké̈këpa 

iche se̱’ e̱ be’ e̱’s kó̈u̱ kula’ skò̈u̱ e̱’tkóie, ie’ e̱’skeu̱ e’ shà̱ bé̈rber̈, mi̱k̀a̱ ie’ 

remi̱ e̱’rö ta̱ ie’ tkër, ie’ dò̈ skà iejkë ta̱ ie’ isa̱we̱ ta̱ ie’ ki̱ palé̈ña̱ iè̈na̱ka̱. Ie’ 

iche tö ké̈këpa a̱ ye’ ró se̱ e̱ be’ wó̈ni̱k, e̱’ ie’ remi̱ ta̱ ie’ ajkò̈à̱na̱ icha ta̱î̱ ye’ 

ki̱ka̱ bukula’ iè̈na̱ka̱, ké̈këpa ie’ a̱ iche, mé̱skó̈ wò̈wó̱ aíshke, ta̱ ie’ ré ma̱ñà̱t, 

tkë’tkokicha ta̱ ie’ iche tõ a’ kè̈këpa ta̱î̱ ye’ ki̱ka̱ kà̱li̱ déwa̱ ùa̱ ká̱li̱ yè̈nâ̱wa̱ ùùù, 

ku̱e̱ki̱ ie’r iche tö ye’ dótkë’ni̱k be’ wó̈ni̱k sé̱é̱. Mé̱skó̈ka̱ ye’ wó̈ni̱k, Sibò̈ rö 

mà̱sopa yuletke.

Sibó̈ rö mà̱sopa pàtkemi̱, pàtkebitu̱ ie’ tió̈k sík wò̈blëla a̱ ikuò̈wö líwa. 

E̱’ ie’ ikatèke sík ki̱ bè̈r, Sibò̈ ie’ a̱ iche mi̱k̀ be’ chkò̈ke ta̱ be’ wò̈bla tkë’ni̱k 

iwéblök kè̈ be’ wò̈bla skó̈k kè̈ be’ e̱’skó̈k, be’ ké iwéblök, be’’ tso’ iwéblök. Mi̱k̀ 

ie’ ikuetka a̱ we̱alê ta̱ ikuò̈wöla burùtolôna̱ mi̱retkë’te̱r i̱śki. Déka̱ e’tökicha, 

bò̈tökicha ta̱ sulù ie’ dawéwa̱tke balíwa̱, ta̱ Sibò̈ e̱’ blewa̱, màso e̱’ baléwa̱ 

kè̈ re ie’ tió̈k bò̈t dâtse̱, diwö tkáa̱n. Ie’ wò̈blaña̱k wa ie’ isa̱we̱tke̱ ta̱ ie’ wò̈bla 

tköke ta̱ ie’ démi̱ e̱’ ie’ wò̈blaña̱k wa i̱śki̱ iwéblök tö ikuò̈wöla tkë’te̱r e’ ta̱ ie’ 

dawéwa̱ sulû balíwa̱ ta̱ ie’ ibikéitse, déka̱ tké̈tökicha ta̱ ñe̱e ie’ ibikéitse kè̈ 

iro, kè̈ iro, ie’ tkër e̱n a̱ ibikéitsök sú̱ ye’ e̱’ pó̈ó̈ dò̈tsa̱ i̱śki̱ ikuò̈wö dià kató̈kkua 

bétcha̱, ta̱ bét ye’ róka̱ne̱ ta̱ kè̈ itsikinu̱kwa̱. Mi̱k̀a̱ ie’ e̱’pepáj í̱ski̱ ta̱. Ie’rö ikué, 

e’ kué pój e’ Dulùita̱mi̱ dé̱̈ka̱.

Ie’ tké̈rka̱ iwéblök è̈k, e’ ta̱ ie’ isa̱we̱ tö wò̈bla ña̱kwa ikuò̈wö  tkë’te̱r e’ 

dalé̈rmi̱ ie’ é̱pee  rö ikuó̈la ku̱é pá ¡ daléwa ie’ wò̈ewa ikuò̈ kuök daléwa sík 

, kè̈ ie’ ku̱ iwéblök daléwa ie’ itse sík tsikírwa̱ pú. Mì̱ka̱ ie’ tú̱ne̱ka̱ne bét kàl 

uköla ki̱ka dó é̱tkò̈ka̱ne̱ ta̱ wake’ itsikìna̱wa̱tke. Sibò̈ dó klá ie’ wò̈ ki̱ka ta̱ 

icha ie’ iche tö yö be’ a̱me’a̱t sík ajkó̈nu̱k ta̱ ìe bö i̱a̱me̱a̱t kè̈ sawe̱ e’tö itö 

itsìna̱wa̱. Ie’ iche tö ye’ dawéwa̱tke sulû  balíwa̱ e’ ku̱e̱k ikuò̈wöla dalé̈rmi̱ ye’ 

e̱’pee e’ bitámi̱k itsikìna̱wa̱, Sibò̈ ie’ kalö’we̱wa̱ kacha’chka wa ie’ apàti̱e̱ka̱ 

se̱râa̱, e’ ku̱e̱ki̱ ie’ ajkà me̱’ka̱ kacha’ bukuë’, ie’ klö’we̱wa̱  Sibò̈ rö tkéwa̱ kàl 

uköla a̱ mì̱ka e’ ku̱e̱k ta̱ ie’ ká̱wö ke̱kkrâ ta̱ ie’pa sé̱rke tulur kàl mi̱ḱa. E’ ta̱ 

ñe̱es Sibò̈ rö ie’ a̱ iche e’ta̱ e̱’ ie’ à̱ta̱, ie’ ta̱ ñé̱e itsikìnawa̱ ñe̱’ wak tsìna̱wa̱ e’ 

tsikìna̱ka̱bitu̱ kàl ie ù shù̱shà̱ mi̱c̀hô. Iè̈ka̱ ta̱ iwíköl tso’ se’ wa̱ kie kàl pulí. Ése 

tsikìna̱ka̱ mì̱chôka̱ ta̱ ie’ é̱n a̱ i̱à̱na̱ tö ye’ ù ujtö wi̱ tcheerâ irir. Sibò̈ rö e’költë 

iskà tkër e’köl ku̱ka̱’ aké̈köl wak se’ ie e’ wa̱ o’ ta̱’, ie’a̱ iche be’ rökó̈ña̱ iulà 

ñú̱k ká̱jke̱. Ie’ mi̱á̱, ie’ iñé̱ kó,kó,kó pà̱nâ̱nâ̱ ma̱nê̱nê̱ pù̱n détsa̱  i̱.́ski̱, Sibò̈ mi̱á̱ 

tsawö’ aké̈köl a̱ ichök tö be’ mi̱á̱ ù yawök itsá̱ka̱ aìe̱rö,  ialála tsekélorka ta̱î̱ 

mo̱’tkërki̱ka ta̱  iulà tké̈rlona̱ pu̱n, pu̱n i̱śki̱ à̱s kè̈ italar.

Ukò̈ki̱ ta̱ ie’ mí̱ a̱ mà̱sopa yulök, o’ yulök , ie’ mi̱á̱ Òka̱ma̱ ká̱ska i̱ñó̱o̱ 

imà̱sopa a̱. Ku̱é̱ ie’rö ta̱ ie’rö mà̱sopa tso’ ie’ ta̱ ka̱nèblök e’ wakpa a̱ iche tö a’ 

shkó̈ ye’ ta̱ kàl ñu̱k. E’ ku̱e̱ki̱ mi̱k̀a̱ kàl ñe̱’ wìdro’ tso’ ta̱î̱  wè̱s kà ñe̱’ sù̱ë icha 

iwìdro’ dör, e’ ñu̱k ie’pa tuléwa̱ shkítka̱ . E’ ñe̱e ie’ iche ta̱ tö  i̱mi̱’keshka e’ ta̱ 

ie’ mi̱á́ su̱li̱ ̀aké̈köl wak se’ ie, e’ a̱  iche tö ye’ tsa’ buà a̱mé̱ ie’ i̱a̱ e’töm tkèwa̱ 

imà̱sopa aìe̱ ibatàa̱ e’ ta̱ be’r e’ kú̱ ye’ a̱ wî̱e̱ imi̱c̀hô e’r iwì. Ie’ e̱’mé̱ tú̱nu̱k 

iwé̈tsi chôë tkötsa̱ shkítkö. Mì̱ka̱ ie’ tso’ tú̱nu̱k ta̱ kàl mi̱t̀ke e’ daléwa Sibò̈ dör 

ie’ a̱ iche icha butú̱nu̱ darê̈rê̈ë iwé̈tsi daléwa mà̱sopa iñè̱ke ta̱ à̱s i̱a̱ndö buàë. 

Ie’ ká̱wöta̱ kàl ñe̱’ mò̱na̱wa̱ e’ tsó̱mi̱ wî̱e̱ tkó̈tsa̱ shkítkö dó mè̱ka̱ne̱ wé̱ iwìwö 

tkër e̱’. E’ ie’ détsa̱ iwé̈tsi dò̈ e̱’rö e’ ta̱ ñé̱e e̱’ ibatà wò̈shtiri’we̱re ie’ rö. E̱’rö 

dayè̈ mé̱rka̱ wî̱, e’ î̱ñe̱ se’ isa̱we̱, wak tké̈töm, iwak dör. 

E’ ku̱e̱ki̱ ta̱ se’ ditsò̈ blë’këpa iche tö aìè̈ka̱ dayè̈ wîwö tkër ká̱ aíshe̱t, e̱’rö 

ta̱ ák tulúni̱k kò̱s ák tso’ bê̈ wî̱wî̱ë, e’ wìdro’ wè̱s kàl wìdro’ sù̱ë, e̱’ su̱li̱ ̀kape 

tso’ wî̱wî̱ë bàka éjkë, e’ tso’ iwì apámi̱k. Kàl wîwö ki̱ka e̱’rö ta̱ kuè̈ tsowa̱ie 

wî̱wî̱ë alôlôë, e’rö kàl wò̈tak té ie’rö di’ wa e’rö ie’rö, e’ yawélor ie’rö à̱ta̱ 

kuè̈ ie tsë’ka. E’ rö Dulùita̱mi̱ bak ése, e’ ku̱e̱ki̱ se’ Brìbriwak à̱ta̱, dayè́  wak 

aláköl.



21



22

I wà kiar sé̱jka: A̱ñi̱j́kê̈ ë dulâdulapa dör i shtèmi ̱e̱na̱ i wak 
yawèmi ̱wè̱s i apàkana̱ ês.

E’tk. Í̱ma̱ i apàkana̱ e’ shtó̈k e’ ukò̈ki̱ ta̱ i dió̈köl yawè idir.

Bò̈tk. Dayè̈ tsikìne̱ e’ dió̈köl yawó̈k bìt i dò̈ka éjkë.

Ma̱ñà̱tk. Dayè̈ tsikìne̱ e’ apàkök wó̈suk i a̱ma̱’u̱k wè̱s i shtèke.

Iwà kiar: i ka̱nè̱ wà ajkáche tö ì è̈ ka̱nè̱o̱rmi ̱kacha’ wa, e̱na̱ ì è̈ 
tso’ íyi wò̈a ta’wo̱. 

E’tk. Wò̈ a mâ̱tk, kacha’ wa bukuë’ ta’wè̱ke.

Bò̈tk. Ikuò̈ wò̈ a tsikirîrî, dalôlô, mâ̱tk, mâ̱sh mâ̱sh.

Ma̱ñà̱tk. Kuku̱a̱’ wò̈ a dör dalôlô, m̱âtk.

Tké̈l. Kacha’ wa stè̈ wè̱s alê tarmi̱, mè̱wö, sku’, kula’, sawíyök.

Ské̱l. Mi̱ḱ alê ta̱ ké̈sik baló ie, sawíyök ta’wo̱ i ka̱nè̱wo̱ ie.

Tèröl. Kacha’ tso’ mi̱ḱ alê ta̱ chkò̈ aló ie.

Kúl. I apàkemi̱ tö kacha’ dör kàl ie.

Pàköl. I tso’ bó̈ltë ka̱ñi̱r̀u e̱na̱ ûru

Su̱li̱t̀u. Íyiwak kò̱s mâ̱tk, bukuë’, a̱’s, íyök.

Dabòp. Íyi kò̱s tarmi̱ i wa wè̱s: datsi’, stè̈, i ki̱ ́ta̱ i̱a̱.

 
I wà kiar sé̱jka: ì tso’ siw̱a̱’ a̱ e’ apàkök e̱na̱ i shtó̈k.



23

Tké́̈ltëpa e̱na̱ ské̱ltëpa a̱.

I ajkáche idir: Ujtè i ù̱tó̈ siw̱a̱’ apàkana̱ be’ a̱ e’ wa.

E’tk. ¿Ì ku̱é̱ki̱ bukuë’ kiè kacha’ bukuë’?

Bò̈tk. ¿Ì dör kàl pulí?

Ma̱ñà̱t. ¿Ì dör kuka̱’ aké̈köl?

Tké̈l. ¿Ì dör òka̱ma̱?

Ské̱l. ¿Ì dör su̱li̱ ̀aké̈köl?

Tèröl. ¿Ì dör Dulùita̱mi̱?

 
I wà kiar: dayè̈ tsikìne̱ e’ wíköl ujté a̱mè̱na̱ yé̈jkuö tak ki ̱e’ 
sa̱u̱k wè̱s i apàkana̱ ês.

I ajkáchö: dayè̈ wíköl ta’u̱, i tó̈ e̱na̱ i batsó̈ yé̈jkuö ki.̱

4. Ditsò̈wö tsikìne̱
 Awá Ricardo Morales, Ké̱we

Élke élke ta̱ sö ichèmi̱ tö, ì ie’r í̱yö’k a̱  ye’ a̱ta̱ sö ichò̈ tö ka̱nè̱wa tö ye’r 

a’ shke̱’we̱tö ìsa’ shkè̱na̱, sú̱ ye’r a’ a̱ î̱ñe̱ stso’ ká̱pàkök akè̈këpa ta̱.

Sö ichò̈ ma̱ rö ké̈këpa awá kie Ricardo Morales López ye’ ditséwö ta̱’, ye’ 

rö yé̈yëwak ye’ a̱ ta̱ i’ diwö dé tsá̱li̱ ski̱, sú̱ sö Sibò̈ dör ujtè a̱mê̱a̱t, i ku̱e̱k, ye’ 

ká̱pake ké̈këpa ta̱ sulìta̱ne̱ ta̱ ye’ dé̈ka̱ bé̈rë bé̈rë ta̱ ye’ tsë’r bua’ ése pàkök, 

s̱yàmi̱pa wé̈tsi. Sö iwà chò̈i̱a̱ tö mì̱ka̱ se’ tsikine̱ e’ ta̱ Sibò̈; e̱’ sö itkò̈wa̱mi̱, è ta̱ 

e’ riki̱ a̱mê̱a̱t sö ié̈tö kicha.

Sö ichò̈ma̱ sö ichò̈tö mì̱ka̱ Sibò̈ se’ tsekèketke ta̱ ie’ se’ ikie Sibò̈ e’r i-yé̈, 

ialà e’r ialà e’rö se’ tsekèketke ta̱ ie’ rö se’ sa̱we̱ tö wè̱s se’ tsekèkemi̱ ie’rö ta̱ 

se’ aló̈rmi̱, wè̱s se’ tsikírmi̱ ta̱ ie’ isa̱we̱ tö kè̈ aló̈nu̱k wè̱s. Ie’ ichè sö tö ie’rö 

ibikeitse tö sú̱ ye’rö ditsò̈ e’ a̱ iwé̱ yawe, wè̱s ye’ a̱ iyó̈rmi̱ e’s. 

E’ yò̈ki̱ ta̱ i-yé̈ rö ie’ a̱mi̱ e’ a̱ iche ká̱ tke̱’k ta̱ ialê bua’ e’ sa̱wè̱râ se’rö kâ̱ 

i’ḵika̱. E’ku̱e̱k kabé̈la ñe̱’ e’rö Sibò̈ i’ se’ wa̱, ie’rö ibikeitso tö i̱yok dió̈ tër darê̈rê̈ 

ák è̈ wi̱ ̀e’s kè̈ se’ ie’ isa̱we̱ se’ alò̈nu̱k wè̱s, ie’ mà̱sopa tso’ ta̱î̱ ka̱nè̱blök ie’ 

kalépa, ie, mà̱sopa e’köl a̱ iche a’rö i-a̱ñì̱  kiò̈ta̱ na̱ù̱ icha a’ na̱ù̱ ye’ be’ patkemi̱ 

ká̱ pàkölkuö diàe̱rö a’rö ditsò̈ e’ katà kiàna̱ yawè e’ yulök tö wè̱s tö wè̱s sulá 

dò̈mi̱ iska. E’ ñé̱rpata̱ ie’wa̱ ie’ isawe̱tke tö e̱’rö ta̱ i̱ýök dió̈ bak i̱a̱ se’ ie i-wîkela 

ta̱ i-a̱mi̱ ta̱ ie’ alálatër bê̈rie buluka, sú̱ bak ie’r érita̱ ulàwa ie’r e’köl wi̱śi a̱ iche 

tö be’ ikö wi̱è̱, be’  rémi̱ta̱ e’kuéwa bö batu̱tse̱ne̱ ká̱ i̱é̱ kipö kichà ki̱ me̱’ mu̱e̱ka̱ 

íe ta̱ ie’wak dör dukúr ie sö isa̱we̱ ta̱.

Ujtè wò̈mu̱le̱ 

a̱mì̱
dé̈ka 
awá

ké̈këpa
ditséwö

ka̱nè̱blök
wîkela

na̱ù̱
dìwö
íyök

 tsikìne̱

Ujtè i’ yuló̈:
i t p ö w i d

k y n a̱ ù̱ k i

a̱ w ö j ñ a t

n d ë k a̱ b s

è̱ p d è̈ m ë e

b s d k ì̱ l w

l m k ë n a̱ ö

ö ö u p n ñ k

k b r a w á l

s w i’ k e l a

t s i k i n e̱

Ì wa se’ e̱’ wó̈ulâu̱ke̱: Itó̈tkök tö wè̱s sö ditsò̈wö tsikìne̱, i’ 
pàkewa ajkò̈ki,̱ i chakèwa, wé̱ i siw̱é̱ kìtule a̱ yé̈jkuö ki ̱e’ wa e̱na̱ i 
chàkêke sö balë’këkëpa a̱, i ujché̱no̱ie tö se’ dör yì, wè̱ se’ ditséwö 
ma̱né̱two̱.

Wè̱s ka̱nè̱blèke̱:

E’tk. Si’wö apàke kiè se’ ditsò̈wö tsikìne̱, e’ apakèke̱ swó̈ulâu̱k 
wak dör e̱na̱ balë’këkëpa dör e’ ujtò̈  tsö me̱’ ie, dalò̈  taîë wa, e’ ta̱  i 
wa ku̱ké balök buàë.

Bò̈ tk. Ujtè pàkano̱, wé̱  kè̈  ò̱ ne̱ a’ é̱ n a̱  e’ to̱  i chakó̈ ne̱ swó̈ulâu̱k 
wak o̱.

Ma̱ñà̱ tk. Ujtè i chàkêke̱ swó̈ulâu̱k wak dör ajkò̈ ki̱  e̱no̱ kítule e’ i̱ u̱ tó̈  
yêsyê̈ s ë wè̱ s i pàkano̱ ês.

Tké̈ l. S mi̱ ’ke̱ bùl ikló̈ k (wé̈pa mi̱ ’ke̱ ké̱we e’ tsî̱ki̱  aláköl ̀pa mi̱ ’ke̱ 
wé̈pa ulà diki̱ , aláköl e’köl ë a̱  alaála mi̱ ’ke tsî̱ki̱ .

Se’ mi’̱ke̱ iú̱̱k, swó̈ulâu̱k wak o̱ ajkó̈ mi’̱ke̱, skó̱tke̱ ù̱, tsawì 
dió̈köl, ikuò̈wö wò̈ a mâ̱tk, dalôlô, sarûrû, bachùchù, Sibò̈ 
dió̈köl e̱no̱ sula’.

5. Ditsò̈wö tsikìne̱
Awá Ricardo Morales, Shù̱shà̱

S e’ tsekêke ie’ rö ta̱ ie’ se’ ichó̈k ditsò̈ e’ che rö tö ditsò̈ e’ ki̱ ie’ ki̱ka̱ ùla 
kiàna̱, ie’ iche ye’ ki̱ pó̱kö wé mu̱lù̱sik wèla kiàna̱ ye’ kika, e’ ku̱e̱k ie’ 

mà̱so kalöwe̱ e’ ka̱né̱u̱k bulékal ta̱ mà̱sopa dapàne̱ ta̱î̱ë, ma̱söpa dapàna 
ukò̈ki̱ a̱ ie’pa rö ñé̱la ka̱nè̱ keka̱ e’ rö ka̱nè̱ ta̱î̱, kè̈ ù ku̱ ì ku̱ ká̱ i’ a̱ kàl ku̱ ie’ 
mì̱ a̱ wé̱ brô báne̱t icha wì̱ e̱ sö ichö ma̱ ká̱ pàköl dià wak, e̱’ ie mà̱so̱ pàtke e’ 
tsu̱k, ta̱ ie’rö i̱-a̱mà̱sopa a̱ iche a’ na̱ù̱pa a’ mí̱ a̱ ña̱ dù tök, dù tök, dù Kiàna̱ 
ye’ kichà e’ ì kie ie’rö, e’̱rö ie’r ùkö wí̱se kie ie’rö. E’ ukó̈ki̱ ta̱ mi̱ka̱ ie’ bitê̱ka̱tke 
dià e̱ iwètsi, i-a̱mà̱sopa e’ta̱ ie’pa wa̱ iró wè̱s se’ùkö tsu̱k e’s, dò̈ka̱ ká̱ i’ ki̱ka̱ 
e’̱ ie’ i-dapawe̱ shurûëi’ta̱ sö ichö ma̱ e’ dió̈köl à̱ta̱ se’ Bribri wak a̱ ta̱ dù râtse̱, 
se’ wò̈blö tsikírke bàne̱t râtse̱ wò̈io̱k ta̱î̱ë trò̈keka̱ aîè̈ka̱ e̱’rö ie’ ù e’ dé̈bitu̱ ie’ 
wa̱ tsikirí Ké̱ska ta̱ dù e’ râtse̱ ta̱î̱ë, se’r ikie dù e’rie’ a̱ta̱ ùkö árke. Ukò̈ki̱ ta̱ ie’ 
iche ye’ a̱ ta̱ a’ na̱ù̱pa e’ta̱ wé̱ ibikó wì̱  kër e’ kiarmi̱ iki̱, kuákö  kiarke éri ñé̱e 
ta̱ ie’ isa̱we̱ ta̱ e’̱ itso’.

Kie se’ ie ta̱ né̱s, mì̱ka̱ e’ râtse̱ se’ wò̈blö wé̈swa ie’ shkò̈ke e’ ta̱ e’ tsè̱rö 
ie’pa kuli’ki̱ e’ kè̈wër se’ wó̈a̱ mì̱chô ie wa̱ dò̈ kàmu̱k aìe̱. Mì̱ka̱ e’ râmi̱ ie’ 
wa̱ ta̱ di’ sí, se’ ikie éjkëta̱ dìba á̱rke e’ a̱ ie’pa wa̱ i dâmi̱, e’s i e’pa bitù̱keka̱ 
iweé̈tsi dià e̱ se’ wò̈blö mì̱ tse̱ka̱ aìe̱ dayè̈ ajkö ta̱ tsîrlala ye’ a̱ ta̱ kè̈ iwè̈ta̱ 
kè̈ sawa̱ isù̱ne̱ èrita̱ mi̱ka̱ se’ di’ ki̱ imí̱ a̱tke ta̱ italàna̱ dé ta̱í̱k ta̱í̱k. Ése hie 
se’r se’ ujtò̈watö ne̱’s ie’rö, kiàna̱ yè̈no̱ tö wè̱s se’ ùkö bakö ta̱ mì̱ka̱ se’ ùkö 
bakéwa̱ wì̱ e̱rö ta̱ ichale wi̱se i wè̈rke mì̱ka̱ pá̱li̱ ibàna̱ ta̱ surûrû, surûrû a’ kè̈ 
wa isù̱ne̱ ta̱ e’ sù̱ nè̱sla ñe̱’ râtse̱ ta̱ ie’ wò̈ala kro’ kro, kiàna̱ yè̈no̱ tö e’ rö i’ 
se’ ibàna̱wa̱tke e’ ta̱. Mì̱k e’ dapa’we̱ ie’ rö shurûë mà̱sopa rö, ta̱ ké̈kë wak 
yé̈ar se’ ujtò̈ wa ta̱ ibikeitsök, bakök ie’ tso’ kie e̱’rö mà̱sopa wó̈kir ie ése kie 



29

ie’rö. Mi̱ka̱ ie’rö kàl ulita̱ne̱ dapa’we̱ se̱r̂a̱, e’ ta̱ ie’r ichetke tö iwó̈kir kló̈we̱ ierö 
ibatsó̈kka̱ ma̱ e’ ta̱ na̱mù̱, si̱ni̱’, tsawì, tkabè̈, sàl… 

Dé̈bitu̱ ñé̱e, e’ta̱ ie’pa iwó̈rwekami̱tke shkë’ka. Yì dör icha ibuki mo̱’wa̱ 
kéwe ské̈këpa kibí, se’ ujtò̈wa ta̱, se’ ké̈këpa ichó̈k e e’rö iche tö sibò̈ yè̈ar ák 
ki̱ka̱ e’ ta̱ ie’ e’ batseká̱. E’ rö ké̱wetké̈ ie’ e̱’u̱ye tké̈l se’ ujtò̈wa ta̱ se’ iche e’ 
ta̱ ké̈këpa iskà iche tö ie’ batsò̈ka̱ mi̱tse̱ka̱ yé̈ska rò̈ka̱tkè̈  ie’ batseka̱ e’ ierö 
ibrò, isa’kicha wa i̱mu̱e̱loya wà che ie’rö i-yàmi̱pa a̱tö ie̱ a’ ke i-wò̈shki’u̱k e’s. 
Sö ichò̈ ma̱ i̱e̱’ bö iche diàe̱ itkewa̱bitu̱tke, e’ rò̈ka̱ í̱ e̱ ta̱ ikéka tkè̈l, tkè̈lkuö, 
tkè̈lkuö ta̱ ie’ e̱’batseka̱ tké̈l skaè rèka pàkölkuö ta̱ itkakane̱ mi̱tse̱ka̱ aì ki̱ka 
e’ ku̱e̱k wè̱s sö iapàkeke dió̈she̱t, tké̈l aíshe̱t dör tké̈l. Kaè̈ bak ie’pa kí̱mu̱k íyi 
ulìta̱ne̱ bak ta̱î̱ ie’pa kí̱mu̱k, bak kềkëpa Sibó̈ kí̱mu̱k i̱yàmi̱pa ése bak ta̱î̱. E’ 
ku̱e̱k ká̱ íjkë ta̱ ie’pala e’ bulárke ie sö iajkáche ma̱ e’ bulárTa̱ söma̱ e̱’rö kaè̈, 
mi̱kalê kaè̈ tka’wö ta̱ ísea̱ mâ̱tk che blé̈këkëpa tö kàlwöla tso’ kie i̱e̱ se’rö wè̱ 
ése che ké̈këpa i̱à̱ta̱ ie’pa se’ tsí tsirpa mí̱ a̱tke ta̱ e’la akà shù̱kuè̱ke se’r uíjkë 
i̱ò̱jkë ta̱ i̱á̱rke e’ tsè kaè̈pa e̱’ blèka̱ kájcho ki̱ta̱ ie’pa kuli’ña̱ bulárke, mì̱ka̱ 
e’wà ka̱nè̱blë’ sibò̈ iù i̱ù̱chök e’ tso’ ie’pa balane̱. 

E’ ku̱e̱k kàlwöla ñe̱’ mà̱tk e’ sù̱ kaè̈ tcha’wöla dör mâ̱tk e’ sù̱̱. E’ ukò̈ki̱ ta̱ 
ie’pa ka̱nè̱blë’ e’ tkayalka ie’ ù yawó̈kka̱ ù apà shtu̱ni̱we̱mi̱ka̱ ie’pa chô wò̈wo̱ 
wà reka̱ yé̈ska̱. Mi̱ka̱ ù réka̱ ta̱ ie’ i-yàmi̱pa ñe̱’ kò̱s ka̱nè̱blë’ a̱ iche a̱’ iche a’ 
shkò̈wa̱ wé̱shke̱ sé̱râa̱. Ie’pa iwà rpéla yawéka̱tke e’ wà i̱ù̱chök ie’pa tso’ kò̱s 
ie’icha dalô̈lô̈ ñe̱’ wé yö’ wî̱ e’ ta̱ se’wa̱ iyè̈no̱ ie’ tsa’kicha íse ukó̈la kò̱s e’ r 
pawe̱, ie i̱amà̱sopa a̱ iche a’ e̱’ rpaú̱ ye’ ù shù̱shà̱ e’ ta̱ kè̈këpa iche tö ie’rö 
tö aké̈këwak dör iche ibalà ña̱wè̱ke dapa’wo̱ka̱ s-yàmi̱pa mà̱sopa ù shù̱shà̱ 
e’ta̱ ké̈këpa iche tö ie’rö tö aké̈kë wak dör iche ibalà ña̱wè̱ke dapa’wo̱ka̱ 
s-yàmi̱pa mà̱sopa ù shù̱shà̱ e’ ta̱ kè̈këpa iche tö ie’rö kè̈këwak dé̈bitu̱ 
iña̱wè̱ke wó̈ikeke ie’ sanê̱nê̱ dò̈ka̱ tké̈l, ta̱ mà̱sopa ka̱nè̱blë’ kò̱s e’ ulà mè̱ke 
ie’r riki̱a̱ ta̱ iré ie’wa̱, ta̱ ie’ wa̱ iré dipa’, ie’ wa i dé dawàkö kuàtke se’r i̱ò̱i̱ò̱ta̱. 

Ditsò̈wö tsikìne̱

I wà kiar: I sa̱ú̱k tö wè̱s se’ ditsò̈wö tsikìne̱, ká̱ i’ ki,̱ yì wa̱ i dé̈ka̱ 
e̱na̱ wè̱s i blàtë’tso e’ wâ ka̱nè̱we̱mi ̱ie’pa dör ujtè ichàke wa, e’ 
wâ dör tö à̱s alâttsítsipa dör se’ ujtò̈ klö’we̱ yê̈syê̈s ë wè̱s Sibò̈ dör 
i a̱mé̱a̱t ês. 

Wè̱s i wà yawèke̱.

E’tk: S wó̈ulâu̱k dör alâtsítsipa kèmi̱ yé̈jkuö ó̱ritsök élke élke a̱ñi̱ ̀i tò̈kj.

Bò̈tk: S wöulâu̱k dör alâttsitsipa a̱ ayé̈jkuö tak a̱mè̱mi̱ êköl êköl à̱s ie’pa 

dör ka̱nè̱ kie  i ulát wàiök e’ wa. 

Ma̱ñà̱tk: S wó̈ulâu̱k dör alâtsítsipa a̱ i pàkana̱ e’ dió̈köl a̱mè̱ tè, i 

ka̱nè̱blömi̱ ma̱ñà̱l mà̱nà̱t. 

Ì wa se’ e̱’ wó̈ulâu̱ke̱: Itó̈tkök tö wè̱s sö ditsò̈wö tsikìne̱, i’ 
pàkewa ajkò̈ki,̱ i chakèwa, wé̱ i siw̱é̱ kìtule a̱ yé̈jkuö ki ̱e’ wa e̱na̱ i 
chàkêke sö balë’këkëpa a̱, i ujché̱no̱ie tö se’ dör yì, wè̱ se’ ditséwö 
ma̱né̱two̱.

Wè̱s ka̱nè̱blèke̱:

E’tk. Si’wö apàke kiè se’ ditsò̈wö tsikìne̱, e’ apakèke̱ swó̈ulâu̱k wak dör 

e̱na̱ balë’këkëpa dör e’ ujtò̈ tsö me̱’ ie, dalò̈ taîë wa, e’ ta̱ i wa ku̱ké balök 

buàë.

Bò̈tk. Ujtè pàkano̱, wé̱ kè̈ ò̱ne̱ a’ é̱n a̱ e’ to̱ i chakó̈ne̱ swó̈ulâu̱k wak o̱.

Ma̱ñà̱tk. Ujtè i chàkêke̱ swó̈ulâu̱k wak dör ajkò̈ki̱ e̱no̱ kítule e’ i̱u̱tó̈ yêsyê̈s 

ë wè̱s i pàkano̱ ês.

Tké̈l. S mi̱’ke̱ bùl ikló̈k (wé̈pa mi̱’ke̱ ké̱we e’ tsî̱ki̱ alákölp̀a mi̱’ke̱ wé̈pa ulà 

diki̱, aláköl e’köl ë a̱ alaála mi̱’ke tsî̱ki̱.

Ské̱l. Se’ mi̱’ke̱ i̱ú̱k, swó̈ulâu̱k wak o̱ ajkó̈ mi̱’ke̱, skó̱tke̱ ù̱, tsawì dió̈köl, 

ikuò̈wö wò̈ a mâ̱tk, dalôlô, sarûrû, bachùchù, Sibò̈ dió̈köl e̱no̱ sula’.

Ujtè wò̈mu̱le̱ 

ká̱, di, sibò̈
siw̱a̱’, kàlkö,

tsikìne̱,
dalo’riwak,

ditsò̈wö,
balôlô,

kù̱ne̱, kà̱li̱

t ò̈ b i s w d m s

ô i ô l a b i y r

e̱ n ì k i s t ó i̱

n ñ á̱ s ò̈ i’ s p l

p à k à l k ö a à̱

d a i ò r i w á k

i’ t s ë’ e̱ r ö w ù̱

d n s i̱ h a̱’ b ë n

m w a̱’ t s h a w e̱

Ujtè i’ yuló̈:

I wà yawèke̱

E’tk. Swó̈ulâu̱k dör alâtsitsipa kèmi̱ yé̈j̈kuö ò̱ritsök élke élke a̱ñi̱ ̀i tò̈kj.

Bò̈tk. Swó̈ulâu̱k dör alâtsitsipa a̱ i pàkana̱ e’ dió̈köl a̱mè̱ tè i ka̱nè̱blò̈mi̱ 
ma̱ñà̱l mà̱nà̱l. 

Ma̱ñà̱tk. Swó̈ulâu̱k dör alâtsitsipa a̱ yé̈jkuö tak a̱mè̱mi̱ êköl êköl à̱s ie’pa 
dör ka̱nè̱ kie i ulát wàiök e’ wa.

I wà kiar: I sa̱ú̱k tö wè̱s se’ ditsò̈wö tsikìne̱, ká̱ i’ ki,̱ yì wa̱ i dé̈ka̱ 
e̱na̱ wè̱s i blàtë’tso e’ wâ ka̱nè̱we̱mi ̱ie’pa dör ujtè ichàke wa, e’ 
wâ dör tö à̱s alâttsítsipa dör se’ ujtò̈ klö’we̱ yê̈syê̈s ë wè̱s Sibò̈ dör 
i a̱mé̱a̱t ês.

Wè̱s i wà yawèke̱

E’tk: S wó̈ulâu̱k dör alâtsítsipa kèmi̱ yé̈jkuö ó̱ritsök élke élke a̱ñi̱ ̀i tò̈kj.

Bò̈tk: S wöulâu̱k dör alâttsitsipa a̱ ayé̈jkuö tak a̱mè̱mi̱ êköl êköl à̱s ie’pa 
dör ka̱nè̱ kie i ulát wàiök e’ wa. 

Ma̱ñà̱tk: S wó̈ulâu̱k dör alâtsítsipa a̱ i pàkana̱ e’ dió̈köl a̱mè̱ tè, i 
ka̱nè̱blömi̱ ma̱ñà̱l mà̱nà̱t.

I sa̱u̱k tö wè̱s se’ dìtsöwö tsikìne, ká̱ i’ ki,̱ yì wa̱ i dëka̱ e̱na̱ 
wè̱s i blatë’tso, e’ wa ka̱nè̱we̱mi ̱ie’pa dör ujtè i chakè wa, 
e’ wâ dör tö à̱s alâttsítsipa dör se’ ujtö klö’we̱ yê̈syê̈s ês 
wè̱s sibò̈ dör i a̱mê̱a̱t ês. 

Ka̱ne̱

E’tk. Alâtsítsipa dör i shtèmi̱ yì è̈ ò̱ritske̱ ká̱pake a̱.

Bò̈tk. Alâtśtsipa dör wè̱s ditsò̈wö tsikìne̱ e’ ò̱ritse e’ apàkèmi̱ne̱ i yàmi̱pa 
a̱.

Ma̱ñà̱tk. Alâtsítsipa dör ditsò̈wö tsikìne e’ dió̈köl yawèmi̱.

Tké̈l. Alâtsítsipa i nù̱mi̱ i̱nè̱ kie ulát e’ wa. 

Ské̱l. Ujtè yuló̈ 

Tèröl. Ka̱nè̱ kiè i ulát wàiök ês e’ wàiök. 

Kipák
E’tk. Se’ Brìbriwak blatë’tso.
Bò̈tk. Apé̈ dör íyi wakdël yö’ e’.
Ma̱ñà̱tk. Ì dör se’ wò̈ a̱ ká̱ ñi̱wèke
Tké̈l. Ujtè kió ie dé̈ka̱.
Ské̱l. Se’ ditsò̈ sé̱rke̱.
Tèröl. I tsikírke̱ i wák é̱n wa

WÁK
E’tk. Ì wa se’ kuò̈ke̱
Bò̈tk. Ditsò̈ tso’ kiè dalóriwak

6. Ditsò̈wö tsikìne̱
Awá Ricardo Morales, Ibatà a̱

M a̱ ie’ wak i̱wó̈ike, wò̈batso’ka̱ ie’ wak mí̱ a̱, kiàna yè̈no̱ wò̈ña̱na̱ka̱ ta̱ 

ie’ i-yàmi̱pa kò̱s ka̱nè̱blë’ a̱ iche tö e’ ulà mù̱ke ie’ dör. Wàrö ì ku̱e̱k 

ie’ ki̱ ikiòuna̱ e’s ka̱né̱we̱ wà che ie’rö tö ie’ wö’wa tö dawé râtse̱ ta̱î̱ e’rö ie’ 

mà̱sopa ñe̱’ ujtèmi̱ wè̱s i̱ñe̱ dawèrö e’ yò̈ki̱ ie’ rö i̱-ña̱’o̱, wàrö tö à̱s ùtkë’ni̱k 

darê̈rê̈ kè̈ a̱ ìyi sulúsipa dò̈wa̱ e’ ku̱e̱k. Kiàna̱ yè̈no̱ tö e’ ukò̈ki̱ ier e’ ka̱ne̱o̱ 

sé̱jna̱ ta̱ iwà reka̱ e’ ukò̈ki̱ mà̱sopa a̱ icheketka ma̱sö i̱-buli iklèketke e’ta̱. E’ 

yò̈ki̱ tàyëpa tso’ kò̱s e’ a̱ ie’ dör iche a’ klö’we yö ikuò̈ chkala wò̈k e̱’ a̱. E’r 

e̱’rpawe̱ ie’rö shurûë mà̱sopa yò̈ki̱ tàyëpa tso’ e’ ka̱né̱u̱k iwak a̱ ta̱. E’ ukò̈ki̱ ie’ 

blo’ yawèka̱tke ta̱î̱, se’ icha wí̱se a̱ e’ chúli té̈ni̱a̱ se’ rö̱.

Ma̱ e’ mi̱chô e’ wé yawèketke ie’r, e’ ukò̈ki̱ ta̱ Irìria dió̈ dé̈bitu̱ ie’ wa̱ e’ che 

ie’r i̱-na̱ù̱ a̱ tö barkó̈ e’ ó̈k ñé̱rpa ie’ rátke iwéblök, ñé̱rpa kò̱s ie’r ichèke ta̱ ie’ 

wa̱ e’ ujché̱rke sú̱rule e̱’ ie’ mà̱sopa pàtkèke. E̱’ ie’ mi̱chô e’ tsu̱k iká̱skane̱ 

diàè̈ka̱, e’ ukò̈ki̱ ta̱ i̱na̱ci̱ ̀a̱ ie’ iche tö ie’ rá iwéblök ta̱ iblë’tëni̱k i̱na̱ù̱ a̱ iche tö 

ie’ tër pàkölkuö se’ ikie, e’ta̱ ñe̱’ wak se’ ie e’ mí̱ a̱ iwéblök tö kè̈ ie’ rò̈mi̱, èri 

ie’ rene̱ ta̱ iche tö kè̈ iku̱, iche itso’se̱n ká̱ pàkölkuö ma̱mí̱ a̱ ák wò̈a̱ṉ a̱ ta̱ sö 

ichò̈ ma̱ ie’ ujtò̈ rotsa̱ íes wí̱ jkë i̱ó̱jkë e’rö wî̱erö ñé̱rpa ie’ alà iyok se’ ikie í̱yök 

i’ blë’tër, se’ ie e’ ta̱ ká̱mîë i̱-a̱mi̱pawa̱.

a̱ ta̱ sö ichò̈ ma̱ ie’ ujtò̈ rotsa̱ íes wí̱ jkë i̱ó̱jkë e’rö wî̱erö ñé̱rpa ie’ alà iyok 

se’ ikie i̱ýök i’ blë’tër, se’ ie e’ ta̱ ká̱mîë i̱-a̱mí̱pa wa̱. Kiàna̱ yè̈no̱ ta̱ e’ta̱ ie’ rene̱ 

ichó̈k ie’ wa̱ iwàrebitu̱, e’ ta̱ sö ichèma̱ iès skè̈këpa ñe̱’ a̱’ni̱k ta̱ ie’ e’̱mu̱e̱ka̱ 

a̱ni̱k tsa’kicha kipò̈ kichà rpö e̱’ ie’ e’ mu̱e̱ka̱ ta̱ i’rö akkuö ta̱ wî̱ ie’rö alàla 

ku̱e̱bitu̱ ta̱ ie’ isawe̱ e’ ki̱ka̱ ta’̱tsikö wí̱sela tsikìna̱ka̱. 

Mi̱ka̱ ie’ bò̈tö’kicha ta̱ Sibò̈ rö ie’ a̱ iche a’ na̱ù̱ icha ye’ a̱ta̱ diò̈ smi̱râ ajkò̈ 

tsuléu̱k e’ wa, che e’ sawé yö to e’rö buàë ditsò̈ e’ alö’wo̱ie. Icha batà èjkë ta̱ 

iche ta̱ ie’ dàre tké̈tökicha ta̱ ie’pa ìyi mu̱e̱wa̱ ta̱î tsa’kicha se’ ikie kapò̈k e’rö 

ie’ rèwa e’ ta̱ ie’ ppeke, ie’ ujtèkewa̱ ie’rö iku̱é̱wa̱ mi̱’ke, o̱’kala mi̱’ke ie’ wa, 

e’ ta̱ ie’rö kapó̈k mu̱e̱wa̱tke ie’rö e’ ta̱ ie’ e̱’ppe̱u̱ mi̱ tkami̱ ta̱ kapò̈k ie’ kalöwe̱ 

ñé̱tsa̱ ie’ shù̱wö a̱ ie’rö. Kó̈yök ie’ tétsa̱ ie’ shù̱wö a̱ ie’rö. rpò̈k ie’ tètsa̱ ie’ 

shù̱wö ki̱ bùtsa̱na̱ tè̈ni̱k tè̈na̱ ma̱lís pemi̱tse̱ ie’pa púpu, ie’tkáska mi̱chô ñe̱’ 

mî̱ne̱ tköumi̱ne̱ ie’ remi̱ne̱ tkò̈ro i̱na̱ù̱pa  bitámi̱k ye’ chò̈râë icha ye’ ujtewarak 

irir. 

Ie’ mi̱á̱ ie’ tër í̱shi̱, ie’ retër iwò̈ni̱k a̱.

E’ ukò̈ki ta̱ icha na̱ù̱ ñè̱ mí̱ a̱, ie’ ikèka ie’ mí̱ a̱ iwò̈keka ie’ tetsa̱ irir dâaie, 

ie’ iwó̈ikeka̱ sanê̱nê̱ ie’ ñá̱u̱ kibíla e̱’ batseka̱ tabèchka dör, ukò̈ki̱ ñé̱e̱’ kè̈kë 

ñe̱’ ajkò̈a̱ ie’ e̱ icha eleka̱ iki̱ka, itsá̱ tsikìna̱ sawíyök e’ tsé̱bitu̱ irîrî. Sibò̈ mí̱ a̱ 

e’ wò̈bakewa̱ bua’ë wò̈tsi̱ni̱ patkewa ie’ shù̱a̱, mi̱lî̱tsa̱wa̱ ie’ ñátsela wó̈ikêke 

sanê̱nê̱, e’ ukò̈ki ta̱ Sibò̈ mí̱ a̱ ta’tsikö tsikìna̱ tkërka i’es, e’ batsée ie’rö wò̈lita̱, 

e̱’ tkewa̱ ie’ kalò̈kichala ie bò̈t tsu̱nù̱baie, tsîrlala, ukò̈ tèewa wì̱  wé̱ iwa’wöta 

tkër e’ shà̱ itée, e’ tulewa̱ ie’rö sawiyök ñe̱’a̱, e’ wa i̱mi̱l̀itsu̱wé̱wa̱, wò̈kêke 

sanê̱nê̱, ie’ si̱wa̱’ rèka̱ne̱, ta̱ mi̱k̀a̱ kè̈këpa ie’ a̱ iche, ie’ iche, ie’ mu̱e̱ka̱ kipò̱̈ 

kicha íse rpö ie’ wò̈rata̱na̱ wò̈wak kala’skuöla ñe̱’ tarékane Sibò̈r, e’ wa ká̱ 

kalö’we̱ mo̱’ar ie’, kè̈ ku’i̱a̱ shkë’k ta̱ ie’ wó̈kir pìtsu̱na̱mi̱ wò̈wakne̱ e’ ku̱e̱ki ká̱ 

i’kika ta̱ se’ wa̱ isú̱rule tö dukúr sé̱rke e’ wò̈tserlone̱ wakne̱. E’ ukò̈ki̱ ta̱ ñé̱e 

icha ukò̈ki̱ Sibò̈ wak mi̱’tkene̱ tkò̈röne̱ é̱e̱rö wé̱ i̱ýök chkà ñe̱’ e’ wak tër tsë’ka 

e̱’ ie’ mí̱ a̱ne̱ a’ wakpa a̱ ichó̈k tö e’ a̱mi̱ ̀e’ wî̱kela ichó̈k tö ma̱mi̱’ke ña̱wa̱ ditsò̈ 

e’ wé yawé yö a i̱ù̱chök ye’ ta̱ ditsò̈kata ie.

E’ ta̱ diàk i̱a̱mì̱  rö iche tö ye’ alála, ye’ wò̈che alàë kè̈ röpami̱, e’rö ta̱ 

i-wi’kela è̈ e’ ki̱ ireka̱, iche ta̱ i-wî̱kela kiémi̱ bö ta̱ e’ ta̱ sa? mi̱k̀a̱. E’ta̱ Sibò̈ 

rö ie’ iche be’ mí̱shka ma̱mì̱  ku̱e̱ki̱. Sibò̈ mà̱sopa pàtke ikò̈ki̱ itsu̱k ta̱ ie’ mi̱a̱ 

tkò̈röka, déka̱ ká̱ i’ ki̱ka̱, e̱’rö e’ta̱ ye’ a̱ úla yawök iulàwa ma̱ e’ ukò̈ki̱ ta̱, e’rö 

olôwe yaweka̱tke ñe̱se ie’ i̱yò̈kika̱, ma̱ e’ wé ie’rö ká̱mu̱k, mi̱ka̱ sa’ ikie se’ ie 

tö Kàmu̱k ù̱yöm ì ku̱e̱k e’ rö ká̱ sé̱sê̱. E’rö é̱ e̱’ mi̱ka iréka̱ tkò̈rö ká̱ i’ ki̱ ñé̱e. 

E’ta̱ wé̱ ie’ blo’ yö’ kò̱s alákölpa tulétulur Sibò̈ rö, alákölpa ñe̱’ dapànatke 

sé̱jka̱ mi̱ka ie’ réka̱ ta̱ iyi ulìta̱ne̱ tso’tke sé̱jka̱, tso’tke sé̱râa̱ i-ka̱né̱wo̱ie. E’ 

che irir tö ye’ a̱ ta̱ i̱-a̱mi̱ ̀ñe’ rö iche mi̱k̀a̱ ye’ rekatke a’ kutànu̱ ta̱ böña̱ i kie 

irir tö dakè̈k e’ yulé böña̱. Sibò̈ iche bua’, bö ye’ kí̱me̱ e’ wa sö iweble, mì̱ka 

ie reka̱ aìe̱ alála ñe̱’ ti̱á̱rar ta̱ ie’ iwé yawetke e’ détkër. E’ ukò̈ki̱ ta̱ ie’ kè̈këpa 

e̱’keka̱ ibikéitsök chô bùl iklök s-mi̱’ke. Ta̱ ie’ shekeñe̱ sulìta̱ne̱ a̱ ta̱ ie’rö 

tàyë ñe̱’ a̱ iche tö be’, alála ti̱úka̱ tsîki̱. Datsi’ tak a̱mé̱ ie’ a̱ i̱mu̱e̱wa̱ ie’ darê̈rê̈ 

iapàyawewa̱ iwa’ a̱mi̱k. E’ iche tö i̱ma̱ú̱wa̱ darê̈rê̈ iàna̱ kè̈ be’ alà butsarwa̱, 

mì̱ka̱ ie’ tka̱ka̱ ta̱ kè̈këpa sibò̈ mí̱ a̱ ie’pa kò̱s alákölpa dë’rö yulár wök ie’ a̱ e’ 

tulúni̱k ù mi̱’ka shkítkö e’ a̱ ie’ iche tö sa’ bùl ichémi̱tke ta̱ a’ tàtapa a’ rkó sa’ 

kí̱mu̱k bùl iklök.

E’ta̱ i’rö í̱ e̱ ta̱ e’pa tàtapa ñe’ i̱e̱ bukuë’la sé̱rke tulúni̱k, ká̱se dalé̈tsök e’ 

wíköl se’ ie. E’ rö iche irir tö bùl iklemi̱tke ta̱ kè̈kë wak á̱rke a’ tàtapa ñá̱k 

tali’talipa a’ shkó̈ wè̈tsawök í̱ e̱. E’ daléwa itcha râte̱ bùl iklök i̱e̱rö. Ma̱ e’ 

râtse̱ alàkölpa ie wé̈pa ulà mi̱k. Mi̱k̀a̱ e’tökicha itcha ta̱ kè̈ ibutsà̱ne̱ ta̱ ierö 

ichèkene̱ tö a’ tàtapa ñà̱k suli’sulipa a’ e̱’ dapa’u̱ne̱ wî̱e̱rö, ie’pa è̈rlùna̱ka̱ 

e̱’peroyal dapànane̱ e̱’ baléluyal ù wì a̱ e’ ku̱e̱k bukuë’la e̱’ wamblö e̱’blök 

ká̱ ka̱tó̱la a̱ e’ wàrö e’s, ie’pa è̈rlùna̱ka̱ ké̱we ie’pa tu’ bê̈rie yè̈na̱, ukò̈ki̱ ie’pa 

tu’ suríla yè̈rlône̱ e’ ie’pa aè̈we̱ka̱, ukò̈ki̱ e’s ie’ ikané̱o̱ne̱ déka̱ tké̈tökicha ta̱ 

ialála ñe̱’ tú̱ne̱ka̱ ké̈këpa Sibò̈ iche i̱a̱ tö bashkó̈ ta̱ a’ tu̱nú̱ darê̈rê̈me̱ éjkë ta̱ 

idíwö dé ta̱ alála ñe̱̱’ wò̈yëna̱tsa̱ ie’ a̱mi̱ ̀tsî̱wö ki̱ érë i̱a̱mo̱tkër darê̈rê̈, e’ e’ 

tkáshka í̱ski̱ tè̈na̱ púkka̱ ki̱ka bùl tú̱ne̱ka̱, ie’ batsèkéetke e’ ku̱e̱k ie’rö sulìta̱ne̱ 

a̱ iche tö a’ tu̱nú̱ darê̈rê̈ wârö e’ wò̈shà̱ ibutsá̱tka ta̱ se’ dakéwa̱ ie, ie’ alála 

ki̱ tabàna̱tsa̱ie tawéwa̱ie ma̱ e’ à̱te̱. Wé̱ ie’ sulé̈wö, é̱rwö e’ à̱te̱ i’ se’ Bribri 

wakpa tso’ i̱é̱rö. Se’ ká̱ska í̱ e̱ e’ ku̱e̱kika̱ se’ ká̱ í̱ e̱ ta̱ se’ ká̱ ie’pa iche, ie’pa 

íyi tabèchka kapó̈li dió̈ a̱ñi̱es e’ tso’ idikî̱a̱ í̱ski, kiàna̱ yé̈no̱ tö mi̱k̀a ie’ é̱rwö 

tú̱ne̱wa̱ e’ ta̱ e’ diò̈ mí̱ a̱ie wò̈wakne̱ dià, i’ ta̱ sö iche ma̱ e’ tsa̱k se’ tulúmi̱ka̱ 

ká̱jke̱, a’ a̱ kapò̈li bua’ bua tso’. 

Kiàna̱ yé̈no̱ tö Sibò̈ dör se’ a̱ iche mì̱ka̱ iaítkerketsa̱ sö ká̱jke̱ e’ ta̱ kiàna̱ 

yé̈no̱ tö wè̱s se’ tée tabè dör i’ ta̱ se’ pé̈ mi̱á̱ se’ ulàki̱ báne̱t. E’ ukò̈ki̱ ie’rö 

ditsò̈ a̱ ichene̱ tö a’ Kéne̱ iajkó̈nu̱k. I̱a̱mi̱,̀ i̱a̱wî̱kela i̱é̱ si̱à̱rë, Sibò̈ dör ie’ 

pàblêke tö be’ me̱a̱t ye’r i̱érö, kè̈ be’ tkìnu̱k ditsò̈ rö be’ alà,  ajkó̈ne̱mi̱, ditsò̈ 

ajkó̈nu̱k be’ke, be’ alà dör ditsò̈ ajkó̈nè̱ke, ditsò̈ rö iske ajkó̈nè̱ke, e’ ku̱e̱k i’ 

es ta̱ wè̱s se’ iapàkèke ta̱ se’ ichemi̱ tö sa’ kè̈ ku̱ íyi kiàne̱ e’s, ìwamblë pë’ 

dör e’ ta̱ i’ ta̱ sa’wa̱ iujche̱n tö se’ ká̱ a̱ íyi wamblërke ta̱ ie’ wî̱kela tkër e’ i̱ù̱ke 

si̱à̱rë wè̱s  kéwe e’ sù̱ i̱ù̱ke i̱é̱itsök tö ie’ e̱n a̱ i̱à̱na̱ diò̈ ye’ alà mi̱ú̱ dawèè̈ 

wak. E’ wàrö tö ése ku̱e̱k sa’ ditsò̈ rö ká̱ ujtéchèke ká̱ i’ ki̱ darê̈rê̈, sa’ e̱n a̱ 

i̱à̱nan íyi wamblërke ta̱ ie’ i̱wî̱ ñe̱’ e’ i̱ù̱ke si̱à̱r é̱riarke. E’ ku̱e̱k wàrö tö í̱e’ rö ká̱ 

ujtéchèke darê̈rê̈ e’ ku̱e̱kika wàrö tö sa’ e̱n a̱ i̱à̱na̱ sa’ rö iujtéchèke e’ mi̱ka 

Sibò̈ dör sa’ kímè̱ke ta̱ e’s a’ ke íyi ajkó̈nu̱k.

I wà kiar: Wè̱s ká̱ yô̈ne e’ bikéitsök tö ì ku̱é̱̱ki ̱ta̱ bua’ idir 

Ujtè mè̱ne̱: Wè̱s ká̱ yô̈ne̱

I wà ka̱né̱wo̱ ie̱: 

Êtk. Ujtè à̱ritsök 

Bô̈tk. Ka̱nè̱ wa ì chàki̱rke̱ e’ i ù̱tök.

Ma̱ñà̱tk. Si̱wa̱’ pàka̱ne̱ e’ ma̱’u̱k i̱nè̱ wa.

Tké̈l. Si̱wa̱’ pàkó̈kne̱ i dió̈köl tso’ e’ wa.

Ujtè i chàko

Êtk. ¿Ì ka̱nè̱ a̱me̱’ Sibò̈ dör tàyëpa a̱?

Bô̈tk. ¿wé̱ aláala Irìria tso’ ké̱we?

Ma̱ñà̱tk. ¿kàlkua wè̱s e’ tsi̱kìne̱ ké̱we̱?

Tké̈l. ¿ì e Irìria Sulé̈wö e̱na̱ i é̱nwö yò̈na̱ne̱?

Ské̱l. ¿ì dör tàta?

Tèröl. Ichó̈ e̱na̱ i pàkö tó̈ dalò̈ wè̱s e’ è̈ tso’ si̱wa̱’ pàkàne̱ e’ a̱. 

Ká̱ bikéitsök 

Êtk. Ké̱we ta̱ i klò̈ ta̱, dapó̈k aké̈köl dör ie’ ukò̈ të’ a. ¿Yi’ i dir?

Bô̈tk. I chakà dör bê̈rië, kè̈ dichéwö ta̱. ¿Yì ie’ dör?

Ma̱ñà̱tk. I wö̀a dör tsipâtsipa tsikìne̱ ké̱we. Buà idir íyiwak chkö̀ ie. ¿Ìma i 
kiè?

Tké̈l. Tsikìne̱ mí̱k ká̱ i’ yör ulìta̱ne̱ e’ ta̱. ¿Yi’ i dir?

Ské̱l. Sé̱rke̱ ù dikî̱ a̱. Sibò̈ dör i kìe tàta ñá̱k talìtali. ¿Yi’ i dir?

7. Dolóriwak
Awápa Ricardo Morales y Lizandro Méndez

W é̱ se’ dé̈bitu̱ diàe̱ ie’rö se’ kú̱rë, ta̱ ie’pa é̈ltë kù̱ne̱ ká̱jke̱, e’ ku̱e̱k e̱’ 

ie’pa wì bua’ie tso’rö, ká̱jke̱ ta̱ se’ diàe̱ i̱śki, Wè̱s iwakpa iche e’s 

è̈ se’ wa̱ iujche̱n tö iditséwö kè̈ ta̱, yé̈no̱ ie’pa a̱ tö ie’pa dör wè̱s itso’ e’s, itso’ 

dakali’dakli’ ie’pa, ie’pa tso’ dalo’riwak, apà balôlô, suru’riwak e’s ie’pa tso’, 

ditsò̈ kè̈ à̱ritse̱ ie’pa a̱. E’ shà̱ ta̱ mì̱ka̱, e’ ditséwö tso’ ká̱ ulìta̱ne̱ iku̱a̱’ki̱, iku̱’a̱ki̱  

ta̱ sa’ Brìbriwak a̱ ta̱ Sibò̈ wa̱ e’ dé̈bitu̱ sa’ ká̱ki̱ i’ stso’ i’̱e̱, e’ ta̱ ie’ wa̱ e’ dé̈bitu̱ 

ka̱né̱o̱rule ajkáchèke é̈ ie’rö i’ tsakök ye’ mi̱á̱ ñé̱e̱ e’ ta̱ ye’ e̱’ ajkáchöke i’es, 

ye’ a’ tsekêke ye’ e̱’ ajkáchêke se’ wakpa ie. Bak se’ ki̱, ma̱ ie’rö, ìrö se’ a̱ 

ichök tö ìrö ie’pa, e’ ta̱ ie’pa mí̱ a̱ pë’ dalóriwak ta̱ ie’pa tsako ̜̈k ta̱ ie’ e̱’ ta’we ̱́e 

bet da ̂tse̱ se’ ditsò̈ a̱ ie’ iajkáche tö ye’ mi̱á̱ ie’pa tsakök i’es, i̱é̱s ye’ wak dör, 

e’ sù̱ uka̱’pa , e’ mi̱ḱa̱ ie’r e’ ajkáche ta̱ ie’ e̱ ta’wé̱wa̱ wè̱s ie’pa wakpa ie. E’ 

ku̱e̱ki̱ka̱ se’ ditsò̈ dör e’kapë, ie’pa tsikir wò̈a iku̱a̱’ki̱ è̈me̱.

Sibò̈ icha tulúni̱k éri kè̈ sù̱̱ne̱wa̱ se’ a̱. E’ ku̱e̱ki̱ka wí̱  dalo ̜̈̂lo ̈̂ wi ̱́ e’ kë̀ a̱ 

sulìta ̱ne ̱ do ̈̀pawa̱, e’s Sibo ̈̀ dör sa’ Brìbriwakpa a ̱ iye ̈, dò̈ka̱ ká̱jke̱, e’ ku̱e ̱k sö 

ichèke wí̱  iwò̈ña̱rke dalô̈lô̈ e’ kè̈ a̱ yì dò̈pawa̱, Sibò̈ rö iyé̈ uka’ tö e’ kè̈ a̱ yì 

dò̈pawa̱, Sibò̈ rë ie’ wéblök e’ ku̱e̱k. E’ wò̈et se’ ditsò̈wö ta̱ aìe̱ kè̈ sulìta̱ne̱ 

dò̈pawa̱ e’ wéblök tö se’ wì bua’ie tkër ,se’ tsikírke e’ kè̈ skà yì dë’wa̱. Ì 

ku̱e̱k ie’ aké̈kë wak iyé̈a̱t tö kè̈ ie’ ki̱ ikiàne̱ ialár dör itsiríwe̱ ö se’ ulìta̱ne̱ dör 

itsiríwe̱, e̱’ se’ tkami̱ ö ialár ma̱ e’ ì sulù wamblërkene̱ se’ ta̱ i’ ki̱ka e’ kè̈ kiàne̱ 

ie’ ku̱e̱ki̱ ie’rö itsa̱të. E’ wó̈su̱k ie’rö se’ ulìta̱ne̱ a̱ iyé̈a̱t tö ye’ e̱’ ajkáche. Ie’ 

iche ie’ iyawéne̱ e’ ta̱ íyi ulìta̱ne̱ ie, e’ è̈ ki̱ se’ wa̱ iujche̱n tö ie’ tso’se̱n tsî̱net 

se’ o̱’mi̱k éri kè̈ se’ ie’ sa̱wè̱pa yé̈s, ie’ e̱’ yawéne̱ di’ ie. Se’ isa̱wè̱ne̱ ta̱ tö 

si̱wa̱’ bitsi̱ŕke ká̱ ti̱’wè̱ke, kàlkö ti̱’wè̱ke éri ta̱ mi̱k̀a̱ kà̱li̱ yé̈rke ta̱ be’iklö’we̱ 

ulàjtö a̱ ta̱ iklò̈na̱ ta̱ irir di’ ie, e’s se’r ie’ klö’wè̱wa̱mi̱ tö sú̱ se’rö si̱wa̱’ klö’we̱ 

e’s.

I wà kiar: i sa̱u̱k se’ si̱w̱a̱’ ujté a̱ tö ì dör  dalóriwak e̱na̱ wè̱s ie’pa 
bák sè̱nu̱k se’ ta̱ ká̱ iâ̱̱̱iâ̱̱̱, e̱na̱ e̱’ wó̈ulâu̱k sè̱nu̱k ká̱ íjkë ta̱. 

Ka̱nè̱ i wó̈sdak. Alâtsítsipa tsítsi a̱

Êtk. Se’ ditsò̈ ujté pàkök, tö wè̱s se’ tsikìne̱ e̱na̱ i wò̈a pàkök.

Bô̈tk. Ikuò̈ dió̈köl ta̱’u̱k e̱na̱ i tó̈k.

Ma̱ñà̱tk. Alâtsítsipa mi̱r èrpa, e’pa ta̱ ujtè wò̈shà̱ pàkane̱ ditsò̈ si̱wé̱ a̱ e’ 
ka̱né̱u̱k.

Tké̈l. Ie’pa a̱ ujtè tsítsir kítule yé̈jkuö ki̱ e’ mè̱ke̱, à̱s idir ujtè yawó̈, wè̱s i 
pàka̱na̱ ês.

Ské̱l. Alâtsítsipa a̱ ikuò̈wö kírke̱ kuátke s wó̈ulârke e’ wé a̱.

Tèröl. Ie’pa ká̱wöta̱ se’ dió̈köl yawó̈ ie i ku̱á̱̱ki̱ i ku̱á̱ki̱ kò̱s i tso’ éjkë 
ditsò̈pa, dalóriwak, pë’ báne̱t.

Ka̱nè̱ i wó̈sdak: ta̱í̱k ta̱í̱kpa a̱

Êtk. E’ wó̈lâu̱kna̱me̱pa dör i pàkèke ie’pa wakpa i ujtè wa tö wè̱s ie’pa é̱n 
a̱ i̱à̱na̱ ês.

Bô̈tk. Ie’pa dör si̱wa̱’ ujtè pàkàna̱ e’ dió̈köl yawèke wò̈shà̱ wò̈shà̱.

Ma̱ñà̱tk. ¿ì è̈ wa se’ e̱’ wó̈ulârmi̱ ujtè pàkana̱ i’ wa? Ka̱nè̱ yawó̈k a̱ñìta̱.

Tké̈l. Itò̈ yuló̈k tö wè̱s dalóriwak tsiki̱ǹe̱; e̱na̱ ì è̈ dé̈bitu̱ ie’pa wa̱ se’ ká̱ kibí 
a̱ e̱na̱ se’ ditsò̈ a̱.

8. Dìwö tsikìne̱
 Awá Lizandro Méndez

I e’ mî̱chô dìwö tsu̱k ká̱ ká̱mî̱, ká̱ kie blë’këkëpa iche icha Nô̱paryök e’rö, 
e̱’ dió̈she̱t, ka̱’ dió̈she̱t. E’rö ie’rö i̱sa̱we̱ ta̱ ké̈këpa âr e’ köl. Ye’ úla déka 

e’ ìchàkök ie’ tö ye’ úla déka̱ ditsó̈la e’a̱ ye’ ki̱ka̱ ditsò̈ ki̱ ká̱ ñí̱wo̱wa̱ be’ kiàna̱ 
ye’ ki̱ e’ ku̱e̱ki ka ye’ shkö be’ pàyulök. E’s ie’rö ibikéits mi̱k̀a̱ ie’ wa̱ idé̈bitu̱ ta̱ 
ie’ wa̱ idé̈bitu̱ se’ tsekêke ie’rö e’ wò̈a̱ ká̱ ñî̱’wo̱wa̱ bö’wö tsakèka̱ie. E’köl ie’ 
a̱ iche e’ ukò̈ki ki̱ḿè̱ke ye’ a̱ be’rö ye’ a̱ ikéie. Ie’ ki̱ ikiàna̱ chè i̱a̱ tö ie’ ki̱ tsiru’ 
kiàna̱ kièke i̱a̱ iwak dör dìwö wak dör tsiru’ kièke. Ie’r i̱ù̱te kè̈ be’ a̱ e’ kù̱nu̱k 
rèrè éri ìsù̱ma̱ ikú̱rmi̱ mi̱a̱ wé̱jkëalê wé̱jkëlê. E’ ku̱e̱ki̱ ta̱ ie’ iché ia̱ tö e’ ku̱e̱ki 
ta̱ ye’ wa̱ be’ mi̱k̀a̱ ditsò̈ ka̱’ki̱. E’ ta̱ ye’ ditsò̈ sê̱rmi̱ ka̱’ tsétsè kè̈ ie’pa sè̱nu̱k 
ie’ iche è̈kè̈kë e’ta̱ ye’e̱n a̱ i̱à̱na̱ éri ñe̱’ è̈ ajkó̈te yö mi̱a̱. E’ ku̱e̱ki̱ ta̱ mì̱ka̱ í̱ e̱ 
ka̱’ i’ kì̱  se’ tso’ ta̱ blé̈këpa  i̱a̱pe tö íyi  ulìta̱ne̱ kuatkèke se’ rö ì ku̱e̱ki se’ rö ká̱ 
tèke se’r ìṉ̃a̱’wè̱ke dìwö dör isi̱’we̱ se’ a̱ se’  wa̱ se’r ite se’r íyi kuátkèke à̱s 
itsíkir se’ a̱ bua’ ñá̱no̱ie kátano̱ie wè̱s: àrros, cha̱mù̱ íyi ulìta̱ne̱, ie’ alówa̱. E’ 
ku̱e̱ke̱ ta̱ mi̱k̀a ie’ rö tsiru’ ki’ e’yë ie’rö tö e’ se’ chò̈râ ë ká̱ wé̱jkealê e’ta̱ e’köl 
ta̱ se’ ujtéwa̱ dìba rö se’ ujtéwa̱ ka̱’ bá rö se’ iche ké̈kë ñe̱’ oló darê̈rê̈ e’ bá rö 
e’ta̱ se’ ujtéwa e’köl e’ta̱ i̱è’ iamê̱na̱ e’köl éri kè̈ e’ mi̱r ta̱ ie’ a̱ ké̱kkrá.

E̱na̱ a̱ñì̱ es mi̱k̀a̱ se’ dawó̈wa̱ ì alê wa̱ sö ichò̈ tö dawè wa̱ ì alê wa̱ ña̱là̱ 
ki̱ka di’ wa̱ alê ta̱ s-yàmi̱ se’ kù̱wé̱wa̱ne̱ bétka̱ e’ ta̱ éri àknama̱ se’ ujtéwa 
e’s wa̱ke’ e’ se’ irir ka̱nè̱ e’ta̱ dìba se’ ña̱we̱wa̱ alê ña̱na̱tsa̱ie mi̱á̱ wè̱s kò̈chi 
ñàna̱wa kukéwa̱ ba’ rö e’s e’ta ie’ di’ye i ta̱ ie’ tsiru’ yé. E’ ku̱e̱ki ie’ iyë tö e’ 
kù̱na̱ ye’a̱ e’ta̱ ye’ tso’ iajkó̈nu̱k ké̱kkrâ é̀jkë i’ta̱ se’ tso’ se’ ajkó̈nu̱k ie’ se’ 
tsá̱tkerâ ie’rö. E’ wò̈et ie’ wa̱ kò̱s íyi ulìta̱ne̱ e’ ki̱ ka̱’ dalò̈ péé e’ kë ro se’ è̈ a̱ 
íyi ulìta̱ne íyiwak ie kò̱s íyiwak tso’ shkò̈ke ṉ̃í̱we dò̈wa íyiwak ie kàlwak sulúsi 

i̱na̱ íyiwak tse’ ka dùla ie ése ie kò̱s e’a̱mê̱a̱t wó̈blawa à̱s ka̱’ ñi̱ǹe̱ e’ta̱ ie’pa 
shkò̈ke e’ a̱ a̱ñì̱es i̱a̱mê̱a̱t. E’ ie’ wa̱ a̱ñì̱es dió̈ëk ajkò̈kono̱ie a̱ñi̱ès e’ kè̈ ta̱ e’ta̱ 
kè̈ ie’ sè̱nu̱k ka̱’ rö tsétsè ë aṉ̃ìes ie’ sé̈tke se’ kè̈ìta̱ ka̱’ ba’wo̱ie iba’wo̱ie ie’ 
a̱ íyi ba’ie e’ mi̱ka ie’ sé̱rke e’ olómi̱ka wè̱s se’ ìyawe irir e’ sù̱. E’ ku̱e̱ki̱ ta̱ e’s 
ie’ a̱mê̱a̱t tër ijkè ta̱ ie’pa bó̈l dé̈ka̱ Irìria dé̈ka̱ a̱ñì̱es e’ tulu’a̱t sibò̈ dör e’ a̱ni̱k 
i’ta̱ se’ ditsò̈ kè̈ wa̱ iujche̱n tö mì̱k ta̱’ ie ìche tö kè̈ ìta’i̱a̱ mì̱k ta̱ diò̈ alôna̱ mi̱k̀ 
dìwö alôna̱. E’ mi̱ka se’ tso’ wò̈et ta̱ ie’ ro se’ kickà klòwè̱ke kò̱s e’ ku̱e̱k ie’ 
kè̈ ki̱ ìkiàne̱ Sibò̈ wak dör iyé̈ tö wè̱s ialár se’ itsèke tö ialár mi̱ke ta̱ ie’ kó̈kwa̱ 
é̈ ulàwa kè̈ ie’ ikièwa̱, ñe̱’ aké̈kë e̱’dalër ta̱î kè̈ ki̱ ìkiàne̱ e’ ta̱ isulurkene̱ se’ 
ki̱. E’ wò̈et íyi ulìta̱ne̱ dâtske se’ kí̱ka̱ si̱wa̱’ dâtske í̱yök wò̈ti̱rke íyi ulìta̱ne̱ e’ 
ajkó̈nu̱k ie’ tso’ se’ ki̱ e’ è̈ ku̱e̱ki̱ se’ a̱ ká̱ṉ̃ina̱ mu̱ma̱ ta̱ ká̱ tsétsè ta̱ e’ta̱ se’ 
chó̈we̱ íyi sulù e’dör sé̱râa̱. Chó irir tö dìwö wak wëm dìwö wak wè̈pa wè̱s 
í̱yök wak aláköl e’s.

E’ rö ie’rö e’ yè̈bitu̱ se’ a̱ ma̱ne̱tka̱ ñé̱ e’ ie’ wa̱ dö ñé̱jke e̱’ ie’ se’ a̱ ìyé̈a̱t tö 
í̱ e̱’ ye’ rö kà̱ ñi̱ẃe̱ ata̱ a̱ e’ wò́su̱k ye’ wak mî̱chôka̱ ká̱ a̱. Ie’ iche i̱a̱ ye’ mi̱á̱ e’ 
ta̱ kè̈ iwà iyè̈ne̱ wé̱rö ichò̈kle ye’ mi̱á̱ érì kè̈ìwa̱ ìyè̈ne̱ wé̱ ìchó̈kle yé̈syè̈s tö 
wé̱ ye’ mi̱ŕö se’ e̱n a̱ i̱à̱na̱ tö wé̱ ie’ mi̱chô ká̱  aíshe̱t ta̱ ie’ ìchetö ye’ tso’se̱n 
a’ wé̈blök tsî̱ne̱t a’ wò̈ni̱k ye’ i̱a̱mi̱ ̀wè̱s se’ tkò̈ke ká̱ wa’ñe̱ e’s  ie’ tso’ se’ 
wéblök ie’ wak aké̈kë tso’ iweblök yé̈a̱t tö wè̱s ie’ dör à̱s tuléka̱ ka̱nè̱blöke 
tso’ kanè̱blök e’ ku̱e̱ki̱ ̀kè̈ rö tö ie’ i̱a̱mê̱a̱t i’ta̱ kè̈ ku̱’i̱a̱ iajkó̈nu̱k ie’ wak tso’se̱n 
i̱sa̱u̱k e’ ie’ tso’se̱n íyi ulìta̱ne̱ ke̱né̱we̱ ie’ e’ sa̱u̱k. E’ ku̱e̱k ie’r iyé̈a̱t se’ a̱ tö 
íyi ulìta̱ne̱  dé̈ka̱ se’ ditsò̈ a̱ e̱na̱ ie’pa a̱ñì̱es é̈ltë a̱ iyé̈a̱t a̱ñì̱es ialárlar a̱  irir 
eshà̱ e’ ta̱ se’ a̱ bó̈ltë se’ a̱ ie’pa a̱  íyi ulìta̱ne̱  dé̈ka̱  ie’wa wè̱s dìwö dayè̈ 
Irìria dió̈kkë e’ ku̱e̱k se’  ké i-dalè̈itsök se’ ke iajkó̈nu̱k e’ sa̱u̱k ie’ wak tso’ i’ta 
tö se’ tso’ ibikéitsök i̱a̱ tö dìwö wé̱jkë ta̱ wè̱s se’ tso’ i-dawás wè̱s se’ tso’ ìkie 
tsikiríska ì kie bèkska ì kie kua’ska e’ dìwö ìe, ìcha e’ ujche̱rkei̱a̱ se’ dìtsò̈ wa̱. 
Se’ ikie bèk e’ dör kàl kie e’ wa̱ se’ mìnu̱a̱ tö wé̱ s-mi̱r̀ i’ta̱ wé̱jkë ta̱ se’ rémi̱ 
dawás e’k a̱. 

Dìwö tsikìne̱
E’ mi̱ĉhô dìwö tsá̱ka ká̱mî,̱ ká̱ kie balë’këkëpa ichè icha Nô̱paryök e’ dör, e̱’ 

dió̈she̱t, ká̱ dió̈she̱t. E’̱ dör ie’ dör i sa̱we̱ ta̱ ké̈këpa âr e’köl. E’ a̱ ie’ ichè tö ye’ ùla 

déka e’ kiàna̱ ye’ ki ̱tö ye’ ùla e’ déka̱ ditsò̈la e’ a̱ ye’ kiḵa̱ ditsò̈ ki ̱ká̱ ñiw̱o̱wa̱ be’ 

kiàna̱ ye’ ki ̱e’ ku̱é̱kika ye’ shkö be’ pàyulök.

Ês ie’  dör i bikéits mi̱k̀a̱ ie’ wa̱ i dé̈bitu̱ ta̱ ie’ wa̱ i dé̈bitu̱ se’ tsakêke ie’ rö e’ 

wò̈a̱ ká̱ ñi̱’̂ wo̱wa̱ bö’wö tsakêka̱ne̱. Êköl ie’ a̱ ichè e’ ukò̈ki ì wa be’ dör ye’ ki̱ḿè̱ke, 

ì mè̱ke ye’ a̱ be’ dör, ye’ a̱ i skéie. Ie’ ki ̱i kiàna̱ chè ia̱̱ tö ie’ ki ̱ tsiru’ kiàna̱, kièke ia̱̱ 

i wak dör dìwö wák dör tsiru’ kièke.  Ie’ i ù̱te kè̈ be’ a̱ e’ kù̱nu̱k êrë ì sù̱ma̱ i kú̱rmi ̱

mia̱̱ wé̱jkë alê wé̱jkë alê. E’ ku̱é̱ki ̱ta̱ ie’ iché ia̱̱ tö e’ ku̱é̱ki ̱ta̱ ye’ wa̱ be’ mìḵa̱ ditsò̈ 

ká̱ ki.̱ E’ ta̱ ye’ ditsò̈ sé̱nmi ̱ka̱’ tsétsè e’ kè̈ a̱ ie’pa sè̱nu̱k ie’ ichè è̈kè̈kë e’ ta̱ ye’ e̱n a̱ i 

à̱na êrë ñe̱’ è̈ ajkò̈te yö mia̱̱.

 E’ ku̱é̱ki ̱ta̱ mi̱k̀a i̱é̱ ka’ i’ ki ̱se’ tso’ e’ ta̱ balë’këkëpa i apàke tö íyi ulìta̱ne̱ 

kuatkèke à̱s e’ rö ì ku̱é̱ki ̱se’  dör ká̱ tèke se’r i ña̱’wè̱ke dìwö dör i si’̱we̱ se’  a̱ se’ wa̱ 

se’r i té se’r íyi kuátkèke à̱s i tsíkir se’ a̱ bua’ ñá̱no̱ie kátano̱ie wè̱s, àrros, cha̱mù̱ íyi 

ulìta̱ne̱, ie’ala wa̱. E’ ku̱é̱ki ̱ta̱ mìḵa ie’ dör tsiru’ ki’ e’ dör yè, ie’ dör i yé̈ tö mi̱ḱ e’ se’ 

chô̈râ ë ká̱ wé̱jke alê e’ ta̱ êköl ta̱ se’ ujtéwa̱ dìba dör se’ ujtéwa̱ ka̱’ bá dör, se’ ichè 

ké̈kë ñe̱’ oló darê̈rê̈ e’ bá dör e’ ta̱ se’ ujtéwa̱ êköl e’ ta̱ ie’ a̱ i a̱mê̱na̱ êköl êrë kè̈ e’ 

miṉ ta̲ ie’ a ̱ ke ̱́krâ e ̈. 

E̱na̱ a̱ñìe̱s mi̱ḱa̱ se’ dawó̈wa̱ ì alê wa̱ sö ichö dawè wa̱ ì alê wa̱ ña̱là̱ kiḵa di’ wa̱ 

alê̲ ta ̱ se’  yàmi ̱se’ kùwe̱wa̱ne̱ bétka̱ e’ ta̱ êrë àkna̱ma̱ se’ ujtéwa̱ e’ se’ wake’ ês e’ 

ìrir ka̱nè̱ e’ ta̱ dìba se’ ña̱’we̱wa̱ alê ñà̱na̱ tsa̱ie mia̱̱ wè̱s kò̈chi ñà̱na̱wa̱ kukéwa̱ bá 

dör ês e’ ta̱ ie’ di’ yè e’ ta̱ ie’ tsiru’ yè.

E’ ku̱é̱ki ̱ie’ i yë tö e’ kù̱na̱ ye’ a̱ e’ ta̱ ye’ tso’ ia̱̱ i ajkó̈nu̱k ké̱kkrâ éjkë i’ ta̱ ie’ tso’, 

se’ ajkó̈nu̱k ie’ se’ tsá̱tkèrâ ie’ rö. E’ wô̈et ie’ wa̱ kò̱s íyi ulìta̱ne̱ e’ kiḵa̱ dalò̈ pée e’ kè̈ 

dör se’ è̈ a̱ íyi ulìta̱ne̱ íyiwak ie kò̱s íyiwak tso’ shkò̈ke ñîwe dò̈wa̱ íyiwak ie kàlwak 

sulúsi e̱na̱ íyiwak tsë’ka dúla ie kò̱s íyiwak tso’ shkò̈ke, ie’ ês  ie’ kò̱s e’ a̱mé̱a̱t 

wò̈blawa à̱s ká̱ ñi̱ǹe̱ e’ ta̱ ie’pa shkò̈ke e’ a̱ a̱ñìe̱s i a̱mê̱a̱t. E̱’ ie’ wa̱ a̱ñi̱ès dió̈she̱t 

ajkò̈ ajkó̈no̱, ie’ a̱ñi̱ès e’ kè̈ ta̱ e’ ta̱ kè̈ ie’ sè̱nu̱k ká̱ dör tsétsèë a̱ñi̱ès ie’ sé̱rke e̱’ kè̈ i 

ta̱, ká̱ bá wó̱ie i bá wó̱ie ie’ a̱ íyi bá e’ mi̱ḱa ie’ sé̱rke e’ olómiḵa wè̱s se’ i yawe irir 

e’ sù̱. E’ ku̱é̱kiṯa̱ ês ie’ i a̱mê̱a̱t tër íjkë ta̱ ie’pa bó̈l dé̈ka̱ Irìria dé̈ka a̱ni̱ès e’ tulu’a̱t 

Sibò̈ dör e’ âniḵ i’ ta̱ se’ ditsò̈ kè̈ wa̱ i ujche̱n tö mi̱ḱ ta̱ ì dör  ichè tö kè̈ i ta̱’ia̱̱ mi̱ḱ ta̱ 

dió̈ alôna̱ mi̱ḱ dìwö alôna̱. 

E’ mi̱ḱa se’ tso’ wô̈et ta̱ ie’ dör se’ kichà klò̈wè̱ke kò̱s e’ ká̱ e’ ki ̱ie’ kè̈ ki ̱i kiàne̱. 

Sibò̈ wák dör i yë tö wè̱s i alàr se’ i tsè̱ke tö i alàr mi̱ḱe ta̱ ie’ kó̈kwa̱ é̈ ulà wa kè̈ ie’ i 

kièwa, ñe̱ aké̈kë e’ dalër ta̱î ̱kè̈ ki ̱i kiàne̱.

Ka̱nè̱ i wó̈sdak ajkà

I wà kiar: alâtsítsipa ta̱ i sa̱ú̱k íyi dió̈köl, e̱na̱ siw̱a̱’ à̱ritse̱ wa, kò̱s 
se’ dió̈köl tso’ dò̈ka̱ ujtè apàkana̱ e’ wa. 

E’tk. Swó̈ulâu̱k dör si̱wa̱’ pàkêke̱ (dìwö tsikìne̱).

Bò̈tk. Alâtsítsi dapâu̱k si̱wa̱’ apàkarke̱ e’ tsó̈k.

Ma̱ñà̱tk. Ka̱nè̱ wà dè̈na̱ 

Tké̈l. Si̱wa̱’ apakàna̱ e’ ukò̈ki̱, alâtsítsipa a̱ tö ì dió̈köl sa̱wé̱ e’ apàkêke̱ i 
wákpa a̱.

Ské̱l. Ukò̈ki̱ alâtsítsipa a̱ tö ì dió̈köl sa̱wé̱ e’ ma̱’wè̱ke̱ i yàmi̱pa wò̈ a̱.

Tèröl. Alâtsítsipa wákpa ká̱wö ta̱ a̱ñi̱ ̀ka̱nè̱ yô̈na̱ e’ ma̱’wo̱.

Kúl. Se’ wé̱ è̈ tso’ si̱wa̱’ pakàna̱ e’ a̱, e’ ajkàcheke̱.

Pàköl. Ka̱nè̱ wò̈ ma̱mé̱rmi̱, se’ dió̈köl wa, ì wámblè̈na̱ e’, wé̱ ì wámblè̈na̱ 
e̱na̱ ì ká̱wö wa. 

Ka̱nè̱ i’ wa sa’ ki ̱i kiàna̱ tö à̱s alâtsítsipa ki ̱e̱’ yawö wè̱s 
swó̈ulâu̱k ki ̱ikiàna̱ ês, e’ wâ dör se’ wa̱ tö à̱s se’ ujtò̈ e̱na̱ 
se’ siw̱a̱’ kè̈ chô̈wa.

E’tk. Alâtsítsi tsë’u̱k bua’ë i ka̱nè̱ yawè e’ ki̱.

Bò̈tk. A̱ñi̱ès i wâ kiàna̱ sa’ ki̱ tö à̱s alâtsítsipa i sa̱ù̱ wè̱s se’ se̱n.

9. Ká̱ dió̈she̱t
Awá Lizandro Méndez 

I̱ ́ ski̱ ̀diae̱ ìbità a̱ shù̱té̱ ma̱ e’ ie’ dë’re dìwö ts̱uk, e’rö ie’ wa̱ idé̈bitu̱ e’ 

köl aláköl, e’ köl wé̈m. E̱’rö ukò̈ki̱ ta̱ e’ tsu̱k ie’ rë, e’ ukò̈ki̱ ta̱ ka̱’ iè̈t 

aikke ska̱’ e’rö e’ ta̱ e’rö ì’ se’ ié̈te̱r iki̱ i’ e’. E’ tsu̱k ie’ dé̈rö e’dör, e̱’ ie’ wa̱ e’ 

dé̈bitu̱ e’ kú̱ ie’rö, ie’ e’ dḯbitu̱ ie’wa̱ ká̱ e’ ki̱ka̱, e’rö ie’wa idé̈ka tkò́röka dé̈ká̱ 

i’ ki̱ se’ a̱ se’ itò̈ yawóie. E̱’rö ukó̈ki̱ ie’ wa̱ iska’ ma̱ne̱t a̱ñi̱ès e̱’è̈me̱ e’rö í̱ma̱ 

e’rö di’ aké̈köl se’ ie icha wak se’ ie  e’ ma̱ne̱t ie’wa̱, bò̈t  böt ie’wa e’ dâtse̱ 

ká̱ e’t, e’ bò̈t kè̈, e̱’ ìè̈tkwö ská è̈ ma̱ñe̱t è̈ e’r dapàkla me̱r wî̱ ù ñá̱ka̱ e’ tsu̱k 

ie’rë. E’ tsu̱k ie’ dé̈rë e̱’, e’ ukó̈ki̱ ta̱ ñé̱ e ie’ iku̱ e’t e’ ukò̈ki̱ ta̱ ie’wa̱ idëbitu ská 

ie’è̈, bò̈t bò̈t ie’r íyi klö’we̱, kò̱s e’ ukò̈ki̱ ta̱ ie’ wa̱ ìdé̈bitu̱ e’rö se’ tsá̱tkököl ie’ 

balë’këkëpa si̱wo̱’ wak aké̈köl se’ie, si̱wo̱’ bìtsírke kó̱s e’ se’ie, éri iök e’su̱k 

ie’dë e’ me̱’a̱t  ie’r ká̱ i’ ki̱ka se’ a̱. E’ ma̱ne̱t ie’wa ñé̱e rö.

E̱’ ie’wa̱ i̱ma̱ne̱t e’rö ibua’ bua wârö tö se’ a̱ si̱wa̱’ dör tö wè̱s se’ si̱wa̱’tkömi̱ 

ì a̱mi̱k se’ sè̱rke ká̱ i’ ki̱ka ta̱ si̱wa̱’ tso’ kò̱s e’ a̱mi̱k se’ sé̱rke, e’ kè̈ta̱’ ma̱ kè̈ 

se’ aló̈nu̱k, kè̈ se’ si̱wa̱’ iè̈nu̱k. E’ta̱ ñe̱’ e’ta̱ itso’ ìsulúsi e’ è̈ltë dör iku̱a̱ki̱ e’ dör 

se’ chö’wè̱kewa dáa̱ie, ta̱ ie’ ñe̱ rö ie’ wa̱ se’ ajkó̈no̱ kó̱s íyi ulìta̱ne à̱ritsa̱ ù 

ñe̱ka̱ í̱ski̱bitu̱, e’ ta̱ e’dówa̱ ie’wa e’ íyi ulìta̱ne̱ se’ ajkó̈no̱ie e’ kè̈ rö tö se’ kató 

ie, e’ta̱ isulú tso’ e’ wó̈bleke ìe’rö e’s. E̱’ ie’ dió̈ i̱me̱rka̱ dió̈ dikî̱ ìchó̈kle wé̱ sö 

ì̱ à̱ritsè ke sula’ ka̱’ska, e̱’ se’ ditséwö a.

E’ bikéitse ie’rö tö se’ bitéka ie’wa̱ í̱ e̱rö ukò̈ki̱ se’ sè̱na̱ ká̱ î’ ki̱ ta̱ ukò̈ki̱ 

se’ mi̱chô̱ne̱ i ki̱kane̱ ta̱ se’ wìmblu demi̱ne̱ dià e̱. E̱’rö mi̱ka̱ ie’ wa usé̈kölpa 

ditsé̱wo dé̈bitu̱ a̱ñì̱ es io’mì̱ka e’ ta̱ idé bò̈t e’ ditsò̈wö e̱na̱ usé̈kölpa wârö tö e’ 

déka se’ajkó̈nu̱k ká̱ i’ ki̱ka e’ ku̱e̱ki ta̱ e’s iyawèke ie’rö. E’ ta̱ ie’ mí̱ a̱ ùyulé rée 

ie’ e̱nbikö tö ie’ mi̱’ke ie’pa é̈ltë ditséwö yulêke ie’rö ka̱’ wa’ñe̱ kè̈ kù̱ne̱ ie’wa̱ 

ukó̈ki̱ ta̱ ie’ ibikéitse tö ye’ iku̱è̱mi̱ ká̱ aishe̱t. Eta̱ se’ dé̈ka̱ kâ̱ tké̈lki̱.

I wà kiàna̱ e’ wó̈ulâu̱k: Ká̱ dió̈she̱t siw̱é̱ apàke ujchénu̱k: Í sa̱u̱k 
i dió̈köl wa, ì apàkèwa e̱na̱ kítule yé̈jkuö ki.̱ À̱s alâtsítsipa dör se’ 
siw̱a̱’ dalò̈iö wè̱s Sibò̈ dör se’ a̱ ká̱ a̱mê̱a̱t ês.

I wéblök, ka̱nè̱ yawó ie e’ ki:̱ I apàkêke̱ idir tö wè̱s i wà 
ka̱nè̱wè̱ke.

Wè̱s i ka̱né̱wê̱ke̱.

Êtk. Yé̈jkuö tulèke swó̈ulâu̱k wák dör alâtsítsipa wé̱ dör ie’pa shkë’ki̱ e’ a̱.

Bô̈tk. Ka̱nè̱blo ie e’ tulèke i yàmi̱pa a̱.

Ma̱ñà̱tk. Alâtsítsipa dör ujtè kítule e’ à̱ritsök.

Tké̈l. Alâtsítsipa mi̱ḱe̱ ujtè i ù̱tök.

Ské̱l. Alâtsítsipa mi̱ḱe̱ ulát wàiök.

Ujtè ichàkirke̱ be’ a̱, e’ i ù̱tö yê̈syê̈s ë í̱ma̱ i apàke se’ siw̱a̱’ 
dör e’ wa.

Êtk.  ¿Yì dë’rö dìwö aké̈köl tsú̱k?

Bô̈tk. ¿Dìwö dör pë’ wè̱s e’ dë’ka̱ Sibò̈ wa̱?

Ma̱ñà̱tk. ¿Si’wö dör pë’ wè̱s e’ dë’ka̱ Sibò̈ wa̱?

Tké̈l. ¿Í̱ma̱ di’ kièke skà se’ dör?

Ské̱l. ¿Í̱ma̱ dipàkla mè̱r ká̱ ñá̱k a̱ e’ kiè?

Tèröl. ¿Wè̱s se’ sulé katàblè̈ne̱?

Ujtè i’ shtó̈ne̱ yé̈jkuö ulát a̱, i wéblö wé̱pa mí̱ke shkë’k, e̱na̱ 
wé̱pa mí̱ke kipàk.

E’tk. Bità̱

Bò̈tk. Dìwö

Ma̱ñà̱tk. Si’wö 

Tké̈l. Di’

Ské̱l. Dayè̈

1.

2.

3.

4.

5.

10. Ká̱ yò̈ne̱
 Awá Lizandro Méndez

K iàna̱ yé̈no̱ tö Sibò̈ dör se’ a̱ i apàka a̱t mi̱k̀a̱ ie’r ká̱ yö’ e’ ta̱, ukò̈ki̱ka 
ie’ rö mi̱k̀a̱ ká̱ yö’, e’ yò̈ki̱ ie’r se’ a̱ i apàka’ tö wè̱s ká̱ dör ké̱we, ká̱ 

dör ká̱ tsétsè ë kè̈ yì ku̱ na̱ù̱pa è̈ tso’, e’ ajkó̈nu̱k yì bák âr, i yé̈ aké̈kë bák âr 
ké̱we e’ ta̱ ká̱m ie’ tsikír. E’ ta̱ mi̱k̀a̱ e’ bák âr e’ ukò̈ki̱ ta̱ ñe̱’ e’ ta̱, se’ yàmi̱pa 
tso’se̱n, na̱ù̱pa tso’, e’ wó̈kir  ie’  aké̈kë tso’ e’ ta̱ ká̱ dör tsétsè, ák ajkuö è̈ kè̈ ì 
ku̱, kè̈ si̱wa̱’ ta̱ i wakpa è̈. 

E’ ukò̈ ska ta̱ ñe̱’ ká̱ wé̱jkë ta̱ ñe̱’, ie’ rö aké̈këpa ñe̱’ rö awá, Sibò̈ka̱ma̱ dör 
awá. E’ ta̱ ukò̈ska ta̱ mi̱k̀a̱ ie’, ie’ dalì wö tsè̱ wè̱s sa’ balë’këpa ês, e’ ta̱ ie’ 
wa̱ i tso’ wak e’t alákölpa e̱na̱ wé̈pa,  e’t wé̈ñe̱ e’t aláki. Ká̱ e’t ta̱ ie’ i sa̱wè̱ ta̱ 
ie’ ákuöla ñe̱’ chówa, i wé̈ñe̱ ët e’ chówa. Ie’ wa̱ e’köl alà bùsi tkë’ni̱k e’ dör 
ie’ na̱ú̱yöm, e’ ta̱ mi̱k̀a̱ ie’ i sa̱wè̱ ká̱ tké̈l ká̱ à̱na̱ i ki̱ḱa ta̱ i chówa î̱ñe̱ dò̈ka̱ ká̱ 
tké̈l ta̱ ie’ i sa̱wè̱ ie’ na̱ú̱yöm ñe̱’ mi̱ ́kirír è̈ kirír è̈. Ukò̈ki̱ ta̱ ie’ i sa̱wè̱ skà ká̱ dé 
tké̈l ta̱, ká̱ tké̈l déka̱ i ki̱ḱa ie’ i sa̱wè̱ tö i kirírke tkë’ni̱k sa̱wé̱wa̱ ie’rö tö ta̱î̱ i 
déka̱tke. Sibò̈ka̱ma̱ mi̱á̱ i tó̈tkök è̈k ie’ si̱’wö aláki ëltë tso’i̱a̱ e’ wa tö ì ku̱é̱ki̱ka 
wé̱ irir, wé̱ ye’ dalì wö ñe̱’ ché̈wa e’. 

E̱’ rö ie’ i ku̱é̱wa̱ne̱ ta̱ si̱a̱’ aláki ñe̱’ ie’ a̱ ichè tö wé̱ i wé̈ñe̱ ët e’, e’ mi̱̱ǹe̱a̱ 
e’ tsikìnaka̱ e’ tsikírke e’. Dò̈ka̱ skà iéjkë ta̱ i tsikìna̱ ñe̱’ ês, i wà tsikìna̱. Mi̱k̀a̱  
ie’ e’ tsikìna̱ dé ká̱ tké̈l ta̱ ie’ dé bê̈rie talár dó è̈ bét bét, ie’ ichè wé̱ ye’ yé̈, e’ 
kiàna̱ ye’ ki̱ sa̱wè̱, wé̱ ye’ yé̈ e’r ì yèke, e’ ñè̱ke ye’ dör.E’ rö ie’ ichè tö ie’ talár 
è̈ ie’ talár è̈ déka̱ dabòp èyök ki̱ bò̈t ká̱ dé. E’ ta̱ ie’ dé duládula ta̱ ñe̱’ ie’ diché 
tkáka̱ne̱ ñe̱’ e’ i yé̈ tsá̱ka̱ aíshe̱tka ie’ e̱’ alîka̱ i yé̈ ki̱ka, i yé̈ wò̈ shtiríwe̱wa̱ ie’ 
rö mi̱á̱ne̱ tsîrlala, pàtkemi̱ ie’ rö na̱ù̱pa ñe̱’ wó̈kir ie ká̱ báne̱t, ká̱ iët kí̱kane̱ 
iku̱á̱ki̱. E’ ta̱ ie’ i bikéitse tö ma̱ ie’ à̱te̱ ñe̱’ e’ ta̱, e’ wó̈kir ie, ma̱ e̱’ ie’ ká̱ 

bikéitsök tká a̱ tö ye’ mi̱t́ke íyi ulìta̱ne̱ yawök. E’ ta̱ kè̈ di’ ta̱, ie’ tso’ é̱n bikó̈k 
ké̱krâ éjkë tö ì è̈ yawèmi̱ ye’r, ì è̈ sa̱wè̱mi̱ ye’r, wé̱ ye’ ì ku̱è̱mi̱, wé̱ ye’ dò̈mi̱ i 
tsú̱k íyi ulìtane̱, tsaké ie’r se’ a̱ e’, i̱é̱ kò̱s, i’ ta̱ se’ i sa̱wè̱ se’ tso’ i a̱mi̱ḱa e’, se’ 
sé̱rke i dikî̱a̱ e’, dìwö ie, dayè̈ ie, íyi ulìta̱ne̱. 

Ma̱ e̱’ ie’ i tkèwa̱ bitu̱ ñe̱’ íyi ulìta̱ne̱ ie’ dáre Sula’ ta̱ ujtök, wé̱ ye’ dör 
ditsò̈wö ku̱è̱mi̱ tsakè ká̱ i’ ki̱. Ie’ mi̱t́ke íyi ulìta̱ne̱ ichàkök, ie’ mi̱t́ke Irìria 
wî̱kela ichàkök, ie’ mi̱t́ke dayè̈ wi̱k̀ela ichàkök, ie’ ká̱ ulìta̱ne̱ dìwö wakpa 
ichàkök, si’wö wakpa e’ wó̈kir e’ wak ta̱ e’ ichàkök ie’ mi̱t́ke ká̱ wa’ñe̱. E’ 
ku̱é̱ki̱ka ie’ i bikéitse tö e’ ka̱né̱wè̱ke ye’ rö, ku̱é̱ ie’ dör sé̱jka̱ ta̱ ie’ bité̱ e’r ie’ a̱ 
ichè tö è̈këkë ye’ wa̱ i dâtse̱, ye’ a̱ bua’ idir ye’ dâtse̱ i a̱mu̱k wè̱s be’ ki̱ i kiàna̱ 
ês e’ ta̱ ie’ e̱’ mù̱wa̱, ñe̱’ e’ ka̱nè̱blök ñe̱’. E̱’ ie’ rö i bikéitse i’ ta̱ ye’ ulà dò̈mi̱ 
íyi ulìta̱ne̱ ska wè̱s ye’ ki̱ ikiàna̱ ês, ta̱ ie’r i bikéitse tö ye’ rö ù alà yawèke 
ké̱we e̱na̱  i’, i’ chè ie’ rö tö e’ tsú̱k ye’ mi̱ḱe ké̱we. Ma̱ e’ ukò̈ki̱ e’ ta̱ ñe̱’ ie’r íyi 
ulìta̱ne̱ dâtsetke e’ wake’ dótke ie’ wa̱ mi̱k̀a̱ ie’ ká̱ i’ yò̈na̱tke sé̱jka e’ ta̱ i yé̈ 
aké̈kë kè̈, e’ pàtkëmi̱ ká̱ aíshe̱t, éköltë ie’pa ñe̱’ Òka̱ma̱ ká̱ska, e’pa ajkó̈nu̱k, 
e’ ka̱nè̱u̱k. E’ ku̱é̱ki̱ka mi̱k̀a̱ ie’ dé̈rë Òka̱ma̱ ká̱ska wé̱ sìkua suléyibi tkë’ni̱k 
e̱’ rö, ta̱ i yé̈ aké̈kë ñe̱’ tso’ i ajkó̈nu̱k ta̱ ie’ e̱’ ajkàyë i yé̈ wó̈ni̱k a̱, kirè̈rma̱ 
wó̈kir ñe̱’ ska ta̱ wè̱s ie’pa wakpa ês, sìkua sù̱. Ie’ rö i yé̈ a̱ ichè tö ye’ bité̱ a̱ 
aké̱̈këpa ñe̱’ wó̈kir a̱ ichó̈k tö ye’ ki̱ḱa ie’pa mu̱la̱’ kiàna̱ e̱’ ki̱mo̱ie dayè̈ ñó̱o̱. 

E̱’ rö ie’r i bikéits a̱, i yé̈ wé̈tsi Sibò̈ka̱ma̱ ñe̱’ wé̈tsi tö mi̱k̀a̱ ye’ ki̱ ká̱ tké̱k ye’ 
ki̱ḱa Òka̱ma̱ mu̱lé̱ kiàna̱, ye’ ditsò̈ tsá̱tkone̱ aíshe̱t ta̱ e’ chèa̱t ye’r i’ ta̱, ma̱ e’ 
wà íjkë ta̱ se’ dâmi̱. Ês ie’ dör i wà yö’, e’ ku̱é̱ki̱ka e’ kiè ká̱. Ma̱ e’ ku̱é̱kika se’ 
ajkò̈ a̱ i̱a̱mè̱a̱t  ie’ dör yé̈no̱ ká̱pakök, ká̱pakök. Wè̱s ie’r i̱a̱mè̱a̱t se’ a̱, e’ sù̱ i’ 
ie’ wak a̱ ta̱ ie’ se’ ichà ajkó̈ne̱, se’ ditsò̈ a̱ ie’ i a̱mé̱a̱t ajkó̈ne̱, ma̱ e’ ku̱é̱ki̱ i’ ês 
ta̱ se’ wò̈ katé irir, i’ ta̱ kò̱s se’ brìbribata kò̱s se’ ichó̈k alê  e’ ta̱ i tër i̱a̱ se’ wò̈ 
iâr wa ta̱ i wak sù̱ ë, ma̱ e’ ku̱é̱k ie’ se’ i é̱n i’ a̱mè̱a̱t tö se’ ké i tsá̱tkök, e’ ta̱ 
kirè̈rma̱ ká̱ a̱ ká̱mî̱ë ie’pa alô̈rke e’ rö i  e’ ajké̱n tsîrlala ù shù̱ shà̱. Se’ a̱ ka̱nè̱ 
tso’ e’ rö wè̱s ie’ ichà bikéitse e’ sù̱ ma̱ e’ ku̱é̱ki̱ e’ à̱te̱ se’ a̱.

I wà kiar: Siw̱a̱’ kiè ká̱ yô̈ne̱ e’ ujtè apàkök alâtsítsipa wé̱ tsótke 
e̱na̱ i dóia e’pa a̱, à̱s ie’pa kè̈ wò̈ a̱ se’ siw̱a̱’ kò̱s e’ chô̈wa.

Wè̱s i ka̱nè̱weke

Ka̱nè̱ i’ sa̱we̱ sö alâtsítsipa wó̈s, wè̱s i dió̈köl dapa’wè̱ke, e̱na̱ si̱wa̱’ 
apàkana̱ e’ wa. 

Wè̱s sö i yawèke ké̱we

Si̱wa̱’ à̱ritsök a̱ñi̱j̀kê̈ ë se’ wó̈ulâu̱k wák ta̱, e’ ukò̈ki̱ i dió̈köl ajkáche e’ wa 
ujtè e’ shköwe̱ke.

64 Siw̱a̱’ à̱riṯsa̱ e’ wa ujtè i ù̱tök

Êtk. ¿Í̱ma̱ si̱wa̱’ kiè?

Bô̈tk. ¿Yì è̈ dör si̱wa̱’ wákpa?

Ma̱ñà̱tk. ¿ìs ká̱ dör ké̱we ta̱?

Tké̈l. ¿Bìt dalìwö dör, ta̱ ì è̈ i wák dör?

Ské̱l. ¿Dawás wé̱jkë dé ie’ ki̱ ta̱ ie’ daché tkáka i yé̈ icha tsá̱ka̱?

Tèröl. ¿yì ta̱ ie’ dáre ujtó̈k ditsò̈wö ku̱é̱ki̱?

Kúl. ¿ì è̈ yö’ ie’ dör e’ ké̱ska?

Ka̱nè̱ yô̈ne̱

I wà kiar: Siw̱a̱’ kiè ká̱ yô̈ne̱ e’ ujtè apàkök alâtsítsipa wé̱ tsótke 
e̱na̱ i dó ia̱̱ e’pa a̱, à̱s kè̈ ie’pa wò̈a ichô̈wa̱.

Wè̱s i ka̱nè̱we̱ke

Ka̱nè̱ i’ sa̱wé̱ sö alâtsítsipa wó̈s e’ dör i ujté i ù̱tök, wè̱s si̱wa̱’ ki̱ ichè ês.

Wè̱s sö i yawèke ké̱we

Si̱wa̱’ à̱ri̱tsök a̱ñìjkê̈ë se’ wó̈ulâu̱k wák ta̱ e̱na̱ alâtsítsipa ta̱. Alâtsítsipa dör 
ujtè kìta̱ e’ shtè, e’ ukò̈ki̱ ujtè i ù̱tè irir.

I wà kiar: I sauk alátsitsipa tö wés ujté bulár shtéke ena wés 
iaritseke as ie̱’pa éna ióno shté yësyës.

Wè̱s i ka̱nè̱we̱ke

E’tk. Ujté sawa̱’ ká yöne páköl alátsitsipa ta ñíjke ë.

Bò̈tk. Euköki ujté tak tuéia kë ki ujté bular ku.

Ma̱ñà̱tk. Batáie alástsitsipa dör ujte ki, ujte bulár shtéke ka.

11. Dawâlök
 Awá Ricardo Morales

E’ ajkò̈iërule se’ wak wa̱ isu̱rule, e’ ajkò̈ierule ák wa, ká̱ tak bò̈tkë, 

e̱e̱ sa’ tsikine̱. Sa’ wa̱ iujche̱r tö e̱’e̱rö, mi̱k̀a̱ ká̱ tsikìna̱ dìwö tsikìne̱ 

ka̱m tsikir. E̱’rö Sibò̈ rë’ se’ ta̱ ká̱pakök ká̱ kie Sibò̈ ká̱ i̱à̱i̱à̱ e’ rö.

E’ ké̱ska ta̱ ie’ e̱’ à̱ritsö sa’ a̱ tö ye’ rö Sibò̈, ye’ rö a’ bulú, ie’ e̱’ ajkáche 

sa’ wakpa sù̱ Kàlki̱ ie’ e̱’eche tö ie’dör awá, bikâkla, óköl. Ie’ ut sa’ ta̱ sa’ 

wakpa ujtò̈wa wè̱s ye’ tso’ ujtó̈k i’ es, ie’ ut sa’ ká̱ska. E’ta̱ sa’ e̱’yë ie’rö tö i’ 

tsekèke ye’rö ta̱ ikiàna̱ tö diwö tsikirketke e’ yò̈ki̱ ta̱ ie’ wa̱ diwö tso’tke tuléka 

dìwö, si’wö, bè̈kuö̱ Dúla wak tso’ se’ie che ie’r sa’ a̱ tö i’ tulékea̱t sa’rö ká̱ kie 

kà̱mu̱k tkò̈ke aìe̱ ta̱ ká̱bata ie’, é̱rö ie’ rö iche i’ tulékea̱t ye’ rö dúla ajkó̈nu̱k a’ 

wé̈tsi. Aie̱rö sa’a̱ iche i’ a̱me̱a̱t sa’ rö i-bulúie, e’ ku̱e̱ki̱ka dúla ajkó̈nè̱ke ie’rö a’ 

a̱ ta̱ ditsò̈ ká̱wöta̱ iajkó̈no̱ie a̱ wè̱s ye’ ki̱ka ikíana̱ e’s e’ wak kie Dawâlök. I’ sa’ 

wa̱ iujche̱r tö ie’ rö wé̈pa e’rsa̱’ tso’ dúla ajkó̈nu̱k e’ ku̱e̱ki ta̱ sa’ ká̱ska sa’ dúla 

ujte chèke darê̈rê̈ wàrö Sibò̈ rö sa’ ká̱ska sa’ rö dúla ujtéche, Sibò̈ sa’ a̱ iyë tö 

e’s a’ ke ha̱nè̱blök í̱erö. E’ ta̱ sa’ rö dúla ujtéche darê̈rê̈ wè̱s sa’ wa̱ di’ tso’ i̱é̱ 

buaë i’ s-ujtò̈ke i’ ta̱, kiàna̱ yé̈no̱ tö sa’ tsë’na̱ bua ése ajkó̈nu̱k, sa’ ka̱nè̱blöke 

Sibó̈ ta̱, í̱ma̱ Sibò̈ ki̱ ikiàna̱ e’ sù̱, sa’ rö i-dalò̈ièke wè̱s ie’ ki̱ ikiàna̱ e’s. 

Ì ku̱e̱k sa’ rö iwà ujtécheke bé̈rbër, mi̱k̀a̱ dìwö tsikìne e’ ta̱ blé̈këkëpa 

iajkó̈na̱mi̱ aísh, aísh, i’ ta̱ sa’ tsítsir wa̱ ujtè tso’ i̱a̱ wak sù̱ë wè̱s tsa̱ iè̈tkuö bak 

ká̱ ta̱î̱ e’s. Ì rö sa’ a̱ ichó̈k tö wè̱s ie’pa wó̈kir ta̱ kie Dawâlök e’ rö ka̱kè̱jkuö 

ta̱ sa’ yàmi̱pa Sibò̈ dör se’ a̱ iajkayë e’s. Sulè̈ wa, na̱i̱’ itó̈ti̱o̱, ma̱ e’ tke ie’r 

Sulè̈wa kè̈ idu’wa̱ tú̱ne̱mi̱ e’ itò̈ki̱ se’ i’ mi̱á̱, se’ remi̱ kàmu̱k ñe̱’ dikî̱a̱ ta̱ se’ 

i sawé̱wa̱ tö ie’ iwak dur se’ sù̱ë. E’ ta̱ ie’rö se’ déwa̱ e’ icha tö a’ shkó̈ ye’ 

ta̱ ka̱pàkök, a’ rö isa̱ú̱ sú̱ a’ rö ye’ íyiwak weikêke a’ ki̱ ikiàna̱ katè ta̱ a’rö 

iujtó̈wa̱ie bua’ichök, ẁ̱es kè̈ kiàne̱ Sibò̈ kè̈ ki̱ka ikiàne̱ e’s. Yì mi̱á̱ e’ sè̱nâ̱ne̱ 

ká̱ tke̱’k, ta̱ Dawâlök ie’ a̱ iche be’ rökó̈mi̱ne̱, kò́s ye’r iapàke e’ pàkök éri ké̈ 

iapà karka̱ î̱ñe̱, ka̱’ tke̱’k bö iapàke S-yàmi̱pa a̱. Sa’ ikièke ni̱mà̱ wéblö se’ ie 

sa’ ikie ni̱mà̱ mi̱k̀a̱ se’ demi̱ Dawâlök sa̱k, ie’ rö ikie ali’, kàsir kie ie’rö buwë’, 

ie’ itulé ketsa̱ ta̱ se’ wè̈blö tö éri mi̱k̀a̱ ie’ wak a̱ e’s. Irir se’ ie e̱n a̱ i̱à̱na̱ ta̱ íyi 

dúla irir. E’ ukò̈ki̱ ta̱ ñé̱e ta̱ sa’ chéwa e’ rene̱ dò̈ka ká̱ tke̱’k ta̱ ie’rö sulita̱ne̱ 

a̱ iapàkêke ie’ ré̈bitu̱ne̱ ta̱ ie’ yò̈ne̱ awá̱, ie’ rö dúla ñe̱’ ujté apàkêke sulìta̱ne̱, 

tso’ e’ a̱ ta̱ wè̱s dùla ajkó̈nè̱ke ì ku̱e̱k iajkó̈nè̱ke, ni̱mà̱, íyi ulita̱ne̱ ajkó̈né̱ke. 

Kiàna̱ yé̈no̱ tö ká̱ ijkë ta̱ kè̈ se’r e’ klö’we̱ tö e’rö ká̱che, Sibò̈ rö sa’ a̱ iajkache 

yè̈syè̈s ë tö i’ es íyi ka̱né̱u̱k a’ ke. E’ ta̱ sa’ ka̱nè̱blöke e’ ku̱e̱k kò̱s sa’ aké̈këpa 

tso’i̱a̱ e’ ka̱nè̱blöke Sibò̈ ta̱. Sibò̈ rö íyi ulíta̱ne̱ bulú ie’rö kibíie, ie’rö se’ bulú. 

Sö ichò̈ ma̱ wè̱s se’ ditsò̈, sa’ ikie ditsò̈wö e’rö ditsò̈ e’rö, kiàna̱ yé̈no̱ ñe̱rö sa’ 

mi̱á̱ íyiwak itò̈ki̱ ta̱ sa’ rö ikie yè̈ria e’rö pë’ sulù, e’rö se’ ské ujtèkewa̱ne̱, iské 

ujtèwa̱ne̱ iku̱a̱’ki̱ne̱, e’rö se’ tkeke ku̱rule isulè̈ wa, a̱ni̱ès e’s e’ ku̱e̱ki̱ha pë’ 

wàrö i’ es. Wàrö e’ ku̱e̱ki̱ka e’s se’ iujche̱n sa’ wa̱ ku̱e̱ki̱ sa’ rö iwà dalò̈ièke 

wè̱s ie’ ki̱ ikiàna̱ e’s. shù̱sa̱u̱na̱.

I wà kiar: Dawâlök klô̈u̱k mó̱ki, sú̱rule, i nè̱ wa, e’ wa se’ a̱mi̱ ̀ká̱ 
e’ ki ̱dalò̈ièmi ̱se’ dör bua’ie.

 
Íyiwak ujtè wébalök, i dió̈köl ki ̱e̱na̱ i sa̱ú̱k. À̱s se’ dör i 
dalò̈iö kò̱s íyi tso’ ká̱bata e’ wa. 

Icono de escribir

Êtk. Yì dë’ se’ ta̱ ká̱ apàkök.

Bô̈tk. Ì ês Sibò̈ e̱’ a.

Ma̱ñà̱tk. Ì yë Sibò̈ dör tö ì tsikírke.

Tké̈l. Ì ujté tsèke sa’ dör ké̱krâ.

Ské̱l. Ì ku̱é̱ki̱ ta̱ se’ ká̱wöta ká̱bata dalò̈iök.

Tèröl. Ì wa ie’pa dör íyiwak tèke.

Kúl. Wé̱ ie’pa dör íyiwak bulu’ ku̱é̱wa̱.

Pàköl. Í̱ma̱ íyiwak bulu’ kiè se’ dör.

Su̱li̱t̀u. Ká̱ bìt ta̱ ie’pa dör íyi bulu’ ku̱é̱wa̱ e’ apàkêke.

Êtk. Sibò̈

Bô̈tk. Awá ie, 
bikâkla ie,e̱na̱ 
óköl ie.

Ma̱ñà̱tk. 
Dìwö, si’wö 
e̱na̱ bè̈kuö.

Tké̈l. Na̱i̱’, 
ka̱no̱’, ni̱mà̱ 
e̱na̱ kàsir.

Ské̱l. Íyiwak 
bulu’ ta̱ e’ 
ku̱é̱ki̱.

Tèröl. 
Ská̱mo̱köl e̱na̱ 
sulè̈.

Kúl. Kàmu̱k 
e̱na̱ Ma̱lè̱ruk.

Pàköl. 
Dawâlök.

Suli̱t̀u.  
Ká̱tké̈l.

Dabòp. 
Dawâlök i 
ajkó̈ne̱ ta̱ ie’ 
ku̱é̱ki̱, Dawâlök 
dör íyi sulúsi 
wamblëmi̱ se’ 
ta̱.

Dabòp ki̱ êtk. 
Na̱i̱’.

Dabòp ki̱ 
bô̈tk. Ká̱ 
pàköl.

Êtk. Yì dë’ se’ ta̱ ká̱ apàkök.

Bô̈tk. Ì ês Sibò̈ e̱’ a.

Ma̱ñà̱tk. Ì yë Sibò̈ dör tö ì tsikírke.

Tké̈l. Ì ujté tsèke sa’ dör ké̱krâ.

Ské̱l. Ì ku̱é̱ki̱ ta̱ se’ ká̱wöta ká̱bata 
dalò̈iök.

Tèröl. Ì wa ie’pa dör íyiwak tèke.

Kúl. Wé̱ ie’pa dör íyiwak bulu’ 
ku̱é̱wa̱.

yè̈ria, sibò̈, 
dawâlök, 

dìwö, si’wö, 
bè̈kuö, dúla, 

íyiwak, 
i tò̈tiu̱̱k, buë’̱

Dawâlök

Pàköl. Í̱ma̱ íyiwak bulu’ kiè se’ 
dör.

Su̱li̱t̀u. Ká̱ bìt ta̱ ie’pa dör íyi bulu’ 
ku̱é̱wa̱ e’ apàkêke.

Dabòp. Ì ku̱é̱ki̱ se’ kè̈ ká̱wöta 
íyiwak tó̈k ta̱î̱.

Dabòp. Ki̱ e’tk. Íyi wè̱s e’ tèmi̱ se’ 
dör e’ bitséitsè ta̱

Dabòp ki̱ bò̈tk. Ká̱ bìt se’ ká̱wöta 
bitsó̈k.

s a’ ë e̱ i b c d k
i i a i̱ i’ f g ö e̱
ö o b a o̱ n i i k
l m n ö ñ a p r s
t u w y u ö ë i s
a b c d d f g h i
d u l a l m n ö w
i i m n i d i w ö
ñ r i t ö t i u k
b ë k u ö s ñ r l
p m o̱ i y i w a l
n i n r o s e m i
o s u e y ë r i a

kàmu̱k 
blë’këkëpa

tsikìne̱
bulu’

awá
bikâkla

óköl 
ajkó̈nu̱k

ditsò̈ 
idalò̈iök

Dawâlök
w l u̱ e̱ a j k ö n ú̱ k i d i’

a̱ s t i m w p k o̱ s u m s t

ö b l s p u i t s i k i n e

y s e i y m d p w b a̱ e u e’

d w p j t s a s ñ ch ö l r l

i k a̱ e̱ t b l è̈ k ë k ë p a

t u j o ë k ò̈ j d p s a l a

s k s j s k i k u̱ e w k e̱ y

ò̈ p s ö m n ö t s r a p a̱ ó̈

a̱ ö o̱ p s ó k o l k u w s t

p ch w s t i’ e̱ e i s a w b ch

a w a p l l a b y w ö m y l

w m w c s w k p s p k o ù̱ p

t i s b u l u’ p w r w p k k

12. Wìm e̱na̱ na̱mù̱
 Awá Lizandro Méndez

M i̱k̀a̱ Sibò̈ ù yö’ ka̱mî̱ ká̱költtö wé̈rke se’ tsá̱ka̱ wé̱ a’ ta̱ Sibó̈ wa̱ 

mà̱sopa dé̈bitu̱ ta̱î̱ë e’ kie, e’köl ikie ta̱ wìm, e’ kie ta ò̈k. Mi̱ka̱ Sibò̈ 

wa̱ ie’ mà̱sopa wè̈tsi ka̱nè̱bloie wè̱s î̱ñe̱ a’ wa̱ itso’ tsîrlala bula’wèke a’rö 

ku̱è̱keka̱ e’ sù̱ Sibò̈ rö ichà me̱’bita kie se’ rödúk Sibò̈r iki’ sa’ wös. E’ wà 

ka̱néu̱k ie’ tso’, mìka̱ Sibò̈ ù yö’ ta̱ ie’ yàmi̱pa wò̈kir ie’ tso’ ta̱ mi̱t̀ke ka̱nè̱blök 

ie’ bulárke, se’ détke ie’ bulárke, kiàna̱ yé̈no̱ tö wé̱shke. 

Sö ichò̈ na̱mù̱ a̱ Sibò̈ yò̈ki ka̱nè̱, mí̱shkane̱ e’ bular bua’ ò̈k a̱ i̱a̱mèna̱, wim 

a̱ i̱a̱mè̱na̱, e’ kè̈ bular bua’, na̱mù̱ a̱ i̱a̱me̱na̱ e’ bular bua’. Mi̱ka̱ ie’pa ka̱ne̱ò̱na̱ 

yé̈ska, ie’pa ulùna̱ka̱ ilúitsök a̱ñi̱ki̱ka, ì ku̱e̱k be’ i̱a̱mè̱na̱ e’ bular bua’ e’ ta̱ ye’ 

a̱ i̱a̱mè̱na̱ sulù. 

Ie’ tso’ ibikéitsök tö wè̱s ie’ i̱a̱ma̱ne̱’wè̱mi̱ a’ isawe̱ tö wim e’ sé̱rke ká̱a̱, 

na̱mù̱ sé̱rke í̱ski̱. Mi̱ka̱ ie’ ka̱ne̱ò̱na̱ ta̱ ukò̈ki̱ta̱ ie’rö iche a’ na̱ù̱ ye’ a̱ be’ dúk 

peitö bula’we̱, wìm dör na̱mù̱ a̱ iche Tö dúk péitó̈ ye’a̱ bula’we̱, ¿ìe be’ ki̱ka̱ i 

kiana̱ ma̱ yö ma̱ i̱a̱m̱é̱ bula’we̱?, ñé̱e na̱mù̱ i e’ a̱ i̱a̱mí̱ , ma̱ iwà bulawe̱ra ie’rö. 

E’ ñe̱rpa ta̱ wìm dör ibikertsemitke ie’r ye’ a̱ i̱a̱me̱ ta̱ ye’ itsè̱kemi̱ ie’ yò̈ki̱ka. 

Mi̱ka̱ wìm dör ibula’we̱ to̱ ie’ bulàna̱ ká̱mîe. Ie’ iche̱ ma̱ i̱a̱me̱ bula’we̱ ñé̱e 

na̱mù̱ ie’ a̱ i̱a̱mé̱, ma̱ iwà bulawé̱ ie’rö wà bulàna̱ buàë a̱ñi̱ès.  

E’ n̄é̱rpata̱ wìm dör ibikeitsémi̱tke tö mi̱k̀ ye’ ulà dé iska ta̱ ye’ wak e̱ a̱ 

i̱à̱na̱ tö ye’ itsè̱kemi̱ ie’ yò̈ki̱ka. 

Mika̱ wìm dör ibula’we̱ ta̱ ie’ bulàna̱ ka̱mî̱ ë, ie’ iche tö a’ na̱ù̱ i-apéitömi̱ña̱ 

ñamí̱ a̱ ká̱jke̱ ibula’u̱k kàl tsa̱k, e’wa ye’ rone̱ mi̱a̱ i̱a̱mu̱kme̱, na̱mù̱ ki̱tö’we̱ ie’rö 

na̱mù̱ iche è̈kè̈kë itsú̱mi̱, ie̱’ icha sulúla che ie’ rö i’ tsú̱a̱t be’rö, be’iche ye’icha 

i’tsú̱a̱t be’rö, be’icha mi̱’tse̱r ye’wa̱ bula’we̱, ye’ icha tsu̱a̱tne̱ be’rö bula’we̱.

Mi̱k̀a̱ ie’ rémi̱ ká̱jkê̱ë kàl bulùbulu tsa̱k ie’r dìwö sa̱wè̱ke diàè̈ka̱ e’è̈ka̱ ie’r 

dùk tkéka̱ bula’wè̱ke e’rö i̱na̱ù̱ n̄e̱’ a̱ iche be’ ye’ icha bula’u̱ ie’ bulárke tër 

í̱ski̱, ie’ tkè̈rka̱ ká̱jke̱ bula’nu̱k, ie’rö e’köl a̱ iche ye’ icha sé tsú̱tchö be’rö, kè̈ 

ye’ be’ a̱ i̱a̱mê̱ne̱ kè̈ ye’ dë’ne̱ i̱śki̱, be’ à̱ta̱ i̱śki̱. 

E’ ku̱e̱k iwàrö tö mi̱k̀ a’ isa̱we̱ tö mi̱ka̱ kà̱li̱ dâtse̱ e’ ta̱ ie’rö kà̱li̱ sa̱wé̱ 

bua’ë. Y ì  ie’ ujtéke,  ie’pa se’a ibiyó̈chèke sulìta̱ne̱ a̱, wim á̱r ka̱mî̱ë, e̱na̱ 

na̱mí̱  tsîr erë ie’r bè̈rie buluka. Mi̱k̀a̱ ie’ tkaka ká̱jke̱ ta̱ ie’, ká̱jke wìm dör, íski̱ 

na̱mù i̱e̱itsèke ta̱ na̱mù̱ ulùna̱ sulùë, na̱mù̱ rö iche a’ na̱ù̱ me̱ò̈wa í̱ski se’ a̱ñì̱  

ma̱wè̱keka̱ batà sé̱ erö. 

E’ ku̱e̱k sö ichò̈ wè̱s ma̱ a’ isawé̱ tö mi̱kalê ta̱ na̱mù̱ tú̱rkeka̱ dò̈ kukúr è̈ta̱, 

na̱mù̱ e̱’, bataréene̱, ta̱ oìe̱ ie’ tká̱ska mi̱chôka dúk e’ i éwa̱ ie’ kuli’ a̱. Mi̱ka̱ 

ie’ ulà ré iska ta̱ sibò̈ rene̱ ie’ ichàkök a’ na̱ú̱ kè̈ be’ e’na̱ù̱ kè̈ be’ e’ökwa i̱śki̱, 

mì̱ka̱ be’ e̱’ ewa íski̱ ie’rö be’ ujtèwa̱râ ë ie’ dúk ku̱e̱k.

Ujché̱nu̱k sé̱jka: Se siw̱a̱’ ujché̱nu̱k bua’ ë tö wè̱s wìm e̱na̱ na̱mù̱ 
ké̱ apàke dör.

Iwà apàko: 
Êtk. Yé̈jkuö à̱ritsök.

Bô̈tk. Ujtè ichàko e’ wà ajkáchök.

• ¿Í̱ma̱ ké̱we Sibò̈ ki̱ḿe̱ idir e’ kiè?

• ¿Ì bák Sibò̈ wa̱ ka̱nè̱ shké̱ño̱ ie?

•¿Wè̱s wìm dör na̱mù̱ ki̱t́ë?

• ¿Íyiwak wè̱s e’ dör kà̱li̱ biyó̈che?

Ma̱ñà̱tk. Si̱wa̱’ apàkana̱ e’ yawó̈k i dió̈köl wa. 

Ujtè ichàko.

E’tk. ¿Í̱ma̱ ké̱we Sibò̈ ki̱ḿe̱ idir e’ kiè?

Bò̈tk. ¿Ì bák Sibò̈ wa̱ ka̱nè̱ shké̱ño̱ ie?

Ma̱ñà̱tk. ¿Wè̱s wìm dör na̱mù̱ ki̱t́ë?

Tké̈l. ¿Íyiwak wè̱s e’ dör kà̱li̱ biyó̈che?

 
Tké̈l. Ulát wàio e’ wàiök ujtè wö wa shkë’k e̱na̱ kipàk i 
dâtse baka̱lí̱k ajké̱n e̱na̱ bua’ie ajké̱n.

Shkë’k

Êtk. Ì wa Sibò̈ dör 
ù yö’ 

Bô̈tk. Íyiwak sé̱rke̱ 
íyök ki̱.

Ma̱ñà̱tk. Yì dör ù 
yö’.

Tké̈l. Wè̱s na̱mù̱ 
dör wìm o̱’.

kipàk

Êtk. Íyiwak dör kà̱li̱ 
chèke̱.

Bô̈tk. Í̱ma̱ Sibò̈ dör 
ù yö’ e’ kiè.

Ma̱ñà̱tk. Na̱mù̱ 
wák dör.

1.

2.

2.

3.

1.

3.

13. Sulàyöm
 Awá Ricardo Morales

S a’ ditsò̈wö dör ditsò̈ie ké̱weta̱. Wé̱s a’ tsikìne e̱’ ká̱ kie sa’ ká̱sha 

sulàyöm e’rö, e’ è̈ka̱. E’rö sa’ sé̱rke kachábli ta̱ ká̱ e’t a̱ñî̱ dó̈ka̱ tsà̱li̱ 

shkó̈k. Wé̱ sa’ wa̱ isu̱rule tö sa’ ù tsikìne̱ ákkuiö té̈ni̱ka ká̱ bó̈ttak e̱’, e’ sa’ 

tsikine̱. É̱ ë sö ichò̈ ma̱ sa’ ré̈bitu̱ sa’ ikie Sibò̈ e’ ré̈bitu̱ sa’ tchò̈ke e̱’ rö. A’ wa̱ 

iujche̱n sa’ rö ikie Sibò̈ e’rö sa’ bulú kie sa’rö. E’rö sa’ tsiki’ ká̱ kie ñé̱erö e̱’rö. 

E’ e̱ ie’r íyi ulita̱ne̱ paka’ sa’ wé̈tsi ka̱í ì̱ à̱i̱à̱ mi̱ka̱ ká̱ i̱á̱ tsétsè e’ ké̱ska. Mi̱ka ie’ 

rë sa’ ta̱ ká̱pahök sa’ ta̱ ie’ wak sa’ Brìbriwak sù̱ ë kàl ki̱ka̱ Sku’la ie’ awá ier, 

ie’r bikâkla, ie’sa’sù̱, ie’ ujtò̈ke sa’ wakpa tö ñé̱ es sa’ ta̱ e’ ta̱ ie’rö iche tö ye’ 

rö a’ tsèke ku̱e̱ki̱ ye’ rö iajkó̈nê̱ke bulékal ta̱ ká̱ i’ ki̱. E’ ké̱ska ie’ rö iapàka’tö 

ì dió̈köl tso’ dió̈ e ta̱ ie’rö sawé̈tsi ká̱költtö wî̱ e’ yö’ ie’rö, ie’rö iehe, tö ye’ rö 

sawé̈tsi ké̱we. Mi̱k̀a ie’ ù yò̈ne̱ ta̱ ie’rö ibikeitse ie’rö se’ alö’wè̱ke éri ì katèmi̱ 

se’ rö. Wè̱s se’ sé̱rmi̱, e’ isa̱wé̱ ie’r tö se’ ditsò̈ tsikírke, se’ ulita̱ne̱ tsikirke e’ 

ta̱, ì ñè̱ke e’rö. Sö ichò̈ ma̱ ie’ mi̱á̱ bane̱t ta̱ ìs se’ ká̱ska ìs se’ wa̱ chkò̈ tso’ 

e’ tsu̱k, ké̱we ie’ wa̱ iéka ta’tsi se’ ká̱ iéwa̱, wà che ie’rö, e’ àta̱ íyi ulita̱ne̱ 

tsikine̱ka̱ e’ ré̈bitu̱ ta̱ e’rö ajkue térka e’s. E’ta̱ sa’ a̱ ta̱ mi̱k̀ iukò̈kika i̱a̱mê̱ka̱ 

e’ kie ie’r sa’a̱ Irìria. E’rö ie’ a̱ta̱ se’ ie ké̱we ta̱ wake’. E’ tso’i̱a̱ iká̱ska ta̱ sa’ 

rö ikie dukúr a’ wak se’ ie. Sibò̈ dör ie’ pàtkemi̱ e’ kuó̈kwa̱ e’ chkala débitu̱ 

ie’ ñá̱wemi e’ ta̱ e’ ki̱ ta’tsikö e’ tsikina̱ka̱ kéwe. Sibò̈ mi̱á̱ Irìria ñe̱’ e’a̱ ichó̈ tö 

mí̱shka ye’ ká̱ska, ye’ ù yawe e’ a̱, e’ yò̈ki̱ta̱ ie’ isawe̱tke akuö ñe̱’ ki̱ ta’tsikö 

tsikina̱ ta̱ ie’ isa̱we̱ tö e’rö bua’ ie a̱ se’ alö’wo̱ie. Ie’ rëka̱ ta̱ ie’ rö iche tö sö 

i̱ù̱chèke. Mi̱k̀a ie’wa̱ iré̈bitu̱ ta̱ ie’alála sú̱ bê̈riebuluka̱ kê̈ kèka̱ i̱-a̱mi̱ ̀ki̱, yì ki̱ka 

idéka̱ e’r iwî̱kela e’r ikeka̱. Tàyëla wak dör alákölpa, mi̱k̀a̱ ie’ reka̱ ká̱ i’ ki̱ ta̱ 

iyàmi̱pa a̱ iche tö kápi ba’ú̱, a’ i-baú̱,  ñerpa ta̱ íyi ka̱né̱ukpa wéblök. Mi̱k̀a 

ie’rö e’ ké̱ska ta̱ ikie bùl iklök, sbak bula’u̱k e’ na̱me̱pa kie ie’r. Ta̱ bé̈rbër tsà̱li̱ 

ta̱ ie’ wak tso’ ka̱nè̱blök ta̱ ká̱ tsétsè ë. Ie’rö iche diwö tsikirke éri bé̈rbërpa 

e’ tsikírke. Dìwö tsikirke, si’wö tsikírke, íyi bua’ sa̱wè̱râ sö kukurta̱. E’ ukò̈ki 

ta̱  ie’pa bùl iéka alála ñe̱’ ché ie’rö iwî̱kela a̱ tö itu̱íka̱, itiú̱ka̱. Ma̱we̱wa̱ ie’ rö 

tsa’ wa. Datsi’wa̱ bua’ë darê̈rê̈ e kè̈këpa sibò̈r ie’ a̱ iche i̱ma̱ú̱wa̱ bua’ ichó̈k, 

wàrö tö bùl mi̱tke ta̱ stú̱rke darê̈rê̈, mi̱ka̱ bùl na̱mé̱pa tkaka̱ ta̱ alákiölpa a̱ 

wé̈pa a̱ iche ké̱we a’ ukò̈ki̱ alákölpa a̱ iche a’ shkó̈, sa’ kí̱mu̱k. Kò̱s ù ka̱né̱u̱k 

ie’ ta̱ ibak kò̱s éjkë kiàna̱ ie’ ki̱ se̱râ a̱ smi̱’ke. Mi̱ka̱ ie’pa bùl shkó̈we mi̱tke ta̱ 

ie’ ichèke a’ tu̱nú̱ darê̈rê̈’ è̈me̱, yì tso’ e’ wamblök Sibò̈, ie’  tso’ ka̱nè̱blök e’ rö 

mi̱k̀a̱ ie’pa tú̱ne̱mi̱tke shka̱lâ̱lâ̱ ta̱ ie’ alála ñe̱’ butsà̱na̱ tè̈na̱ i̱śki̱ búkka̱ se’ tso’ 

kò̱s e’ iè̈na̱wa̱, ie’ alála ki̱ka̱, ie’ tuwewa̱ yé̈ska. 

E’rö i̱ýök e’ ku̱e̱k sa’ rö ikie Irìria, e’s a’ a̱ sa’rö itsá̱ apàke, i’rö sö ichò̈ma̱ 

ká̱pake ká̱ ta̱î̱ë, sa’r iapàke wò̈shá̱ë, e’ i̱à̱na̱ a’ itsè tö wè̱s sa’ tso, ká̱pake 

tso’. E’ ukò̈ki̱ íyi ulita̱ne̱ chkò̈wö dé̈bitu̱, ie’ wa kuatke ie’ rö bututse̱ka̱ 

buaë ta̱ ká̱n se’ tsikírka. Ie’ e̱n a̱ i̱à̱na̱ tö se’ ditsò̈ tsikír ketke ta̱ íyiwak kò̱s 

tsikírkeka̱tke e’rö kàlwö, kàlwö katéke chkò̈ ta̱ è̱̈ sé̱râa̱ se’ ie. Sö ichò̈ ma̱ 

e’ ku̱e̱k íjkë se’ ulita̱ne̱ wa̱ isa̱we̱, tö se’ ká̱ ulita̱ne̱ se’ wa̱ chkò̈ tso’, ie’ rö 

sa’ a̱ iche tö a’rö ditsò̈wö e’ ditséwö rebitu̱ ye’ wa̱ kièke sula’ ká̱ska e’rö. É̱ 

e̱rö íyi kuá ekò̈l kuá e’ rebitu̱ ie’ wa̱ sé̱râa̱. Ma̱ sö ichò̈ ma̱ i’ e’s ta̱ ie’rö se’ 

a̱ iyé̈a̱t i’ ké̱ska ta̱ se’ ke chkò̈ ulita̱ne̱ e’ ajkó̈nu̱k dé̈me̱. E’ yè̈a̱t Sibò̈ se’ a̱ 

tö a’ ké iajkó̈nu̱k e’ ta̱ i mi̱k a’ sérmi̱ a’ ké íyi dalé̈itsök, íyiwak tsë’ka kò̱s e’ 

dalé̈itsök wàrö tö a̱ñi̱jkè̈ë se’ a̱ñì̱  dalèitsu̱ke e’ ku̱e̱ki. Ie’ kálköla se’ ulita̱ne̱ wa̱ 

iujche̱n se’ rebitu̱ se’ bulú Sibò̈ wa̱, sö ichò̈ ma̱ e’ ta̱ wake’ Sibò̈ rö se’a̱ i̱yë 

ta̱ ñe̱’ alála butsa̱ne̱ ñe̱’ ta̱ sö itsekene̱ ta̱ ñe̱’ a̱ ta̱ i̱a̱mi̱ ̀e’ i̱ù̱ke si̱à̱rë iwî̱kela 

ta̱ tö bua’ bua’ a’ na̱ù̱ bö ye’ kí̱ töwe̱ne̱ icha ña̱wa̱ ujche̱uṉpa ma̱ kè̈ ye’ rë, 

iwamblena̱tke Sibò̈ ie’ a̱ iche kè̈ mi̱u̱k ditsò̈ dör iajkó̈nèke bulékal ta̱ be’ alár 

ajkó̈nè̱ke, e’ ku̱e̱k sawa̱ iujche̱n ká̱ i’ ki̱ka̱ ta̱ rö wa’na̱ma̱ i̱ýök ajkó̈ne̱ke, e’ 

ku̱e̱k se’ wa̱ iujche̱n tö se’ kè̈ rö iajkò̈ne̱ wè̱s a’ icha ujtéchöke a̱ñì̱es kiàna̱ 

yé̈no̱ tö se’ ká̱ suluiwe̱wa̱ ta̱ i̱a̱mì̱  i̱ù̱ke si̱à̱ ta̱ kè̈ ie’pa ku̱ ye’ alà ajkó̈nu̱k wè̱s 

sibò̈ dör iyë e’s. 

Se’ ulita̱ne̱ ká̱wöta̱ ibikéiTsoie. Mi̱k̀a̱ se’ i’ tso’ ká̱ i’ ki̱, se’ alála dawówa̱ 

ta̱ se’ i̱ù̱ke, e’ bikeitsö e’ sù̱ ë, e’ ta̱ sö idalé̈ritsè̱ke e’s. E’ ku̱e̱ki se’ ká̱wöta̱ 

a̱ñí̱ jkè̈ë wána̱ma iajkó̈nu̱k, e’ ta̱ Sibò̈ tsë’na̱ bua’, Irìria tsë’na̱ bua’ ë, i̱a̱mi̱ ̀

tsë’na̱ bua’, ulìta̱ne̱ tsë’na̱ bua’ ë, kàlkõ, íyiwak, kapó̈li wata̱ se’ ie tsë’na̱ 

bua’ ë tö Sibò̈ dalò̈ie se’ rö bua’è̈me̱ wè̱s ie’ ki̱ ikiàna̱ e’s. Íyi wealê rö sa’ a̱ 

tsiru’, dikó, mi̱k̀a̱ sa’ dawówa̱ e’ ta̱ e’tso’ne̱ sa’ ki̱ḿu̱k e’ wak se’ ie, sa’ tsó̱mi̱ 

tkò̈rö sula’ ká̱ska. Yì râtse̱ sa’ a̱ e’ ka̱né̱u̱k, e’r bihâ kla, óköl, tsiru’ Ta̱mi̱. 

Sö ichò̈ ma̱ i’ ta̱i̱a̱ ká̱ kie kachabli sa’ rö e’ ajkönè̱kei̱a̱, i̱ḿa̱ Sibò̈ iyé̈a̱t sa’ a̱ 

e’ sù̱ë. Sö ichò̈ ma̱ é̈me̱ añi̱j́kè̈ë ká̱ ajkó̈nu̱k e’ ta̱ se’ ulita̱ne̱ wa̱ iujche̱n tö 

Sibò̈ tsë’na̱. Sibò̈ se’ ki̱ daléitsé̱ke aìshe̱t. Dikórpö e’ wak sa’ ie mi̱k̀a̱ sa’ è̈ltë 

sawówa̱ e’ sa’ tsi̱kemi̱ tkò̈rö iká̱skane̱. Kiàna̱ yé̈no̱ tö e’ ku̱e̱k, wàrö tsiru’ wak 

se’ ie dikó wak se’ ie à̱ta̱ se’ a̱ñi̱ dalé̈rtsöke bua’ ë. E’ ku̱e̱ki̱ka̱ e’ sö iapàke tö 

ie’s, e’ wamblök kè̈këpa Sibò̈ dë’ka’ i’ ki̱ ká̱ kie Sulàyöm e̱’. Mi̱k̀ e’ wamblë’ 

ie’rö Sé̱râa̱ ta̱ kapó̈li a̱ ie’rö iche ditsò̈ rö be’’ ajkó̈nè̱ke, ditsò̈ alà dör be’ ské 

ajkó̈nè̱ke, wè̱s se’ rö iajkó̈nè̱ke se’ rö iapàtkèke, ikuátkeke. Sibò̈ rö iche 

bé̈rbër ye’ mi̱’tke ta̱ âr ye’ sawè̱mi̱ i’ ukò̈ki̱, kè̈ a’r ye’ s̱awè̱pa, ie’ mi̱chôka̱ 

ka̱jke̱ aì, e’ ku̱e̱k se’ ulita̱ne̱ wa̱ iujche̱n tö ie’ tso’ kà̱jke̱ aì, mi̱k̀a̱ kàlkö íjkë ta̱ 

ie’rö iche bé̈rbërpa tawír, ká̱ ñí̱ rke, bé̈rbër ta̱ sa’ ulita̱ne̱ wò̈a̱ we̱è i’ ká̱ tawir i’ 

sú̱ ká̱wërnawa̱, kàlköla, ulita̱ne̱ se’ ulita̱ne̱ e’ kiàna̱ tö i’ ta̱ brò̈ kè̈ ká̱ ñí̱we̱wa̱ 

sa’ ká̱ska, sa’ ki̱ḱa̱, ká̱ bikétsò̈ke. Sibò̈ mì̱chôka e’ itò̈ wéblök se’ tso’ sé̱jka. 

Bulé bula’me̱ dìwö tsikìna̱ ta̱ ie’ pa tsë’na bua’ se’ ulita̱ne̱ ulà peloya tö Sibò̈ 

iyè̈na̱ tö ie’ tso’ se’ kí̱mu̱k. 

Kiàna̱ yè̈no̱ tö éjkë sõ iapàkerö, sa’ balè̈na̱wa̱ ta̱ sa’ wímblu mi̱chô 

dikó sa̱k sula’ ká̱skane̱. E’rö sa’ wa̱ itso’sa’ ká̱ska, sa’ kò̈chi, sa’ krò, tsiru’ 

echè sö e’ dikó, yì râtse̱ e’ ba̱u̱k tàyëpa ése kie tsiru’ Ta̱mi̱, yó̈rule e’ râtse̱ 

ése ka̱né̱u̱k, e’ ku̱e̱kika̱ sa’ balè̈na̱wa̱ ta̱ sa’ wímblu mi̱a̱tkene̱ sa’ ká̱skane̱ 

michôka̱ ké̱we dò̈ka̱ sibò̈ sa̱ e’wa sibò̈r se’ a̱ ichèke tö be’ rökò̈tkene̱ wìè̈ka̱. 

Sa’ ká̱ska diá e̱ ikie sula’ ká̱ska, sa’ ká̱ í̱ e̱ ikie Suláyöm, sö ichò̈ma̱ ká̱ tso’, 

iè̈ka̱ ké̈këpa si̱a̱ iapàke i’ es, ì ku̱e̱k sa’ wímblu tsá̱tkök kò̈chi tso’, i’ è̈ka̱ se’ 

tso’ ká̱ i’a̱chikita̱ se’ e̱’wamblö se’ yàmi̱pa ki̱ chkò̈ ajké̈wè̱ke i ajké̈wé̱ke, mi̱k̀a̱ 

se̱’ sa’ blè̈na̱wa̱ta̱ e’s se’ wéirke chkò̈me̱tër bê̈rie se’ tsîrlala kè̈ ñà̱ne̱wa̱ e’ 

ta̱ irâtse̱ iñú̱kwa e’r kò̈chi, tkakèie të’ mi̱k iwó̈kir tkèwa̱ i’es, kè̈ a̱ se’ wímblu 

tkò̈mi̱ krò wak dâtse̱ sule’ ki̱ka ie’r itkéke éri iakà e’r se’ a̱ ta̱ itkèke iwó̈kir ki̱.  

Iwó̈kir skéie e’ daléwa se’ tkò̈ke, e’ wàrö tö sa’ krò ichó̈k tsói̱a̱ sa’ ká̱ska e’ 

ajkó̈nè̱ke̱ sa’ rö bua’ ie wè̱s se’ wa̱ iujche̱n tö wè̱s chìchila tkë’te̱r se’ wa̱ e’ 

ërö sa’ tsá̱tkèke e’ ku̱e̱k kè̈ sa’ wa̱ iujche̱n tö kè̈ se’ ajkò̈wër chìchi ta̱ ie’pa rö 

se’ wímblu tsà̱tkêke darê̈rê̈, ì ku̱e̱ki̱ a’ i̱sa̱we̱ tö ie’ yíkla a̱ di’ yé̈rke, mì̱ka̱ se’ 

dawò̈kewatke é̱nsirwa̱ ña̱là̱ ki̱ ta̱ e’la mè̱ke ie’ si̱a̱. E’ ku̱e̱ki̱ sa’ wakpa ta̱ sa’ 

e̱’ yawò̈ke íyi ése ujtéwa̱ wârö tö se’ tsá̱ wé̱ s-yàmi̱pa ujtó̈kne̱ i’ se’ tso’ íe’s tö 

weè̱s se’ sé̱rke e’ mè̱na̱ Sibò̈ ki̱ḱa̱ bua’ë.

I wà kiar: Se’ siw̱a̱’ apàkök dió̈köl wa alâtsítsi a̱ à̱s ie’ i apàkö se’ 
ujtò̈ wa.

Ka̱nè̱ sa̱wo̱:

E’tk. S-wó̈ulâu̱k dör alâttsítsi wó̈ulâwè̱mi̱.

I wà kiar: Se’ ditsò̈ siw̱a̱’ daki’tkök íyi dió̈köl wa, e’ a̱miḵ se’ 
wó̈ulâu̱k dör i wà sa̱we̱ bua’ ichó̈k wó̈su̱k i sa̱wè̱mi ̱tö wé̱jkë se’ 
siw̱a̱’ e’ a̱ ìyi ujté tso. 

Ka̱nè̱ sa̱wo̱: 

E’tk. S-wó̈ulâu̱k dör Sulàyöm si̱wé̱ apàke êrë i dió̈köl ki̱. 

Bò̈tk. S-wó̈ulâu̱k dör yì è̈ ka̱nè̱blë’ e’ dió̈köl ajkáche. 

Ma̱ñà̱tk. S-wó̈ulâu̱k dör ujtè e’ wà i chàkêke.

Tké̈l. S-wó̈ulâu̱k dör ujtè e̱na̱ i ajkà shte wò̈shà̱ e’ ajkáche i a̱ma̱’wo̱.

Ka̱nè̱ sa̱wo̱:  

Êtk. ¿i̱ḿa̱ ká̱ kiè se’ ditsò̈wö tsikìne̱ e̱’ dör?

Bô̈tk. ¿Ké̱we ta̱ ì ie se’ ditsò̈wö dör?

Maña̱tk. ¿Yì dör sibò̈ se’ a̱ ta̱?

Tké̈l. ¿i̱ḿa̱ kàlkö tsikìne̱ ké̱we ák ajkuò̈ ki̱ e’ kiè?

Ské̱l. ¿Ìe ké̱we ta̱ íyök dör se’ a̱ ta̱?

Tèröl. ¿Mi̱k̀a̱ ká̱ mi̱á̱ si̱â̱ e’ ta̱ i̱ḿa̱ e’ wâ dör se’ a̱?

Kúl.  ¿Wè̱s sibò̈ dör se’ ka’ Irìria ajkó̈nu̱k?

Pàköl. ¿Ì ku̱é̱ki̱ se’ ká̱wö ta̱ chìchi dalò̈iök?

Su̱li̱t̀u. ¿Mi̱k̀a̱ se’ chô̈râ ta̱ wé̱ se’ wímbulula mi̱ḱe̱?

Dabòp. ¿Tàyë dör tsiru’ ba’wè̱ke i̱ḿa̱ e’ kiè?

Bó̈ltëpa a̱:

I wà kiàna̱: ká̱ apàke kiè sulàyöm e’ ujté ò̱ritsök e̱na̱ i ujté tso’ 
kítule e’ i ù̱tök yé̈jkuö ki.̱

Wè̱s i wà kiàna̱ alâttśtsipa dör siw̱a̱’ kiè sulàyöm e’ 
ò̱ritsemi ̱dör siw̱a̱’ kiè ie’pa dör dabòp ì ujté ichàkírke̱ e’ i 
ù̱temi ̱ia̱̱ yé̈jkuö ki ̱kítule.

Ka̱nè̱blo:

I wà kiar wò̈shà̱: sulàyöm siw̱é̱ apàke e’ ujté klô̈u̱k i à̱ritsa̱ e’ ki.̱ 
Ukò̈ki ̱i wà ka̱né̱u̱k yé̈jkuö tak ki ̱ulìta̱ne̱ ês e’ ki̱

Sulàyöm siw̱é̱ à̱ritsök sé̱jka.

Alâtsítsipa a̱ yé̈jkuö tak tulök wî̱a̱ diàe̱ e’ ukò̈ki ̱ie’pa wák 
dör i wà dapa’we̱ wó̈su̱k i wakpa dör i batse wè̱s i apàke 
ês.

Ka̱nè̱blo. # tké̈lpa a̱

Sulàyö siw̱é̱ apàke wa i wó̈ulârkepa dör ulát wàiêmi ̱i 
à̱ritsa e’ wa.

Êtk. Sulàyöm

Bô̈tk. Ditsò̈wö

Ma̱ñà̱tk. Ká̱bata

Tké̈l. Sibò̈

Ské̱l. Ká̱pakök

Tèröl. Dìwö

Kúl. Si’wö

Pàköl. Ská̱ ù̱

Su̱li̱t̀u. Ka̱nè̱blök

Dabòp. Ikuò̈

Dabòp ki̱ êtk. Ajkó̈

Dabòp ki̱ bô̈tk. 
Irìria

Dabòp ki̱ ma̱ña̱tk. 
Íyiwak

i

i

a
s

k

d

Ka̱nè̱ # ma̱ñá̱ltëpa a̱

I wó̈ulârkepa dör yì dör Sibò̈ kí̱me̱ e’ kí̱me̱ ña̱là̱ ajkáchök.

Ka̱nè̱ # bó̈ltëpa a̱

Alâtsítsipa dör iṉè̱ wa wó̈kir bike yawèmi ̱ tsiṉí̱ tsiṉí. 

 Ka̱nè̱blo # êköltë a̱

S-wó̈ulâu̱k dör sulàyöm ké̱ apàke à̱ritsèmi ̱alâtsítsipa 
wöts, e’ a̱mí̱ka i wà dapa’we̱ idir wè̱s i kiàna̱ ês.

14. Né̱s Ká̱pàke
Awá Ricardo Morales

Y e’ iche ké̈këpa ulìta̱ne̱ wé̱s dió̈, sö ichò̈ ma̱ se’ ditsò̈ kie Bribriwakpa 

a̱ ie’ dör Si̱wa̱’ kie e’ ta̱ bua’ ye’ tsër ká̱pakök. Ikie né̱sla se’ rö ie’pa 

iche tsë’ka éri râtse̱ wî̱e̱ dayè̈ wí̱she̱t éri ta̱ wè̱s e’ wamblëne̱ ké̱weta̱ ké̈këpa 

sibò̈ rö uka’ i̱ma̱’o̱’ e’ yö’k, e’ ta̱ ie’rö mà̱sopa tulúka ukáköl tsu̱k, e’ rö né̱s. 

Ta̱ ké̈këpa Sibò̈ dò̈r i̱sa̱wé̱ tö kè̈ ita̱ tsî̱ne̱k ka̱mî̱ i-yawèmi̱ iwak a̱ ta̱ i-tsu̱k. 

Mà̱sopa tso’ i-tsu̱k, se’ wö’wa ta̱ ni̱má̱la râtse̱, né̱sla râtse̱ tkó̈ke di’ ajkó̈mi̱k, 

di’ ajkò̈ wíshe̱t i̱ó̱she̱t éri ta̱ Sibò̈ a̱ ta̱ ie’rö mà̱so pàtke ta̱ wî̱e̱ ie’pa ukáköl 

pàsi̱e̱bitu̱, e’ mu̱e̱ ie’pa e’ pàlör ie’pa wa̱ di’ ajkò̈ mi̱ka̱ wî̱, iwak a̱ ta̱ i̱ña̱là̱ wî̱ 

të’ Sibò̈ rö mà̱so mè̱ka̱ Sibò̈ rö itó̈k tkò̈rö wî̱e̱ e’rö ña̱là̱ e’ ku̱e̱ki̱. Sö ichò̈ e’ 

a̱mi̱ke blé̈këpa iche ie ichála, ie’ tkër, ie’ rö ké̈këpa icha, a’ ké̈këpa ye’ rò̈ka̱ 

be’ sa̱k kà̱li̱ yè̈rke e’ ye’ kalò̈ nú̱wè̱ka̱ sulû e’ ku̱e̱ki̱ ye’ róka̱, ké̈këpa iche ye’ 

mi̱’ke ùriki̱ kàlköwo ki̱, kè̈këpa a̱ ie’ iche be’ kàl sé̱ mú̱mi̱ña̱, kè̈këpa ie’ a̱ iche 

tö itsú̱mi̱ érita̱ be’ mí̱ retke’ni̱k ta̱ ikó̈u̱ña̱ i’es ta̱ e’s iklòutkë’ ulàwa, kè̈iàrwa, ie’ 

wa̱ imi̱’tse̱r  irîrî, ie’ mi̱ ́irîrî démi̱ wî̱e̱ wé̱ ie’ mirö e̱’, ie’ e̱’tkese̱r ta̱ ie’ itke táj 

i’es bane̱t, ie’ ibikéitse tö ì che ké̈këpa sú̱ yö itkèwa̱ wè̱s i̱e̱’ù̱ke, ie’ itkewa̱ ta̱ 

ie’ ka̱n ó̱rwa̱ ta̱ ie’r isawè̱ta̱ kàl mi̱tse̱wa̱ ùùù i̱ski̱ të’ni̱k, ie’ tkër, ie’ ò̱na̱ ukò̈ki̱ 

éjkëpata̱ ie’ mi̱á̱ i̱-yuló̈k wé̱ irir yuló̈k ie’ mi̱á̱ ká̱ sa̱nâ̱nâ̱ a̱, ie’ iyulemi̱ kalò̈wa 

ie’ ká̱ ikle mi̱r ká̱ iklémi̱r kè̈ iku̱,’ ie’ itse ì mi̱li̱t̀se̱ka̱ ie’ mi̱’ka ie’ kué páj. Ie’ e̱n 

a̱ i̱à̱na̱ ie’ sulùna̱, ie’ ibikéitse ye’ mi̱a̱tkene̱, ie’ rebitu̱ ké̈këpa wò̈ni̱k detkëne̱ 

ta̱ icha a’ kè̈këpa ñe̱’ a̱ tö e’s wè̱sbrò̈  ye’ re wè̱sbrò̈ kàk chówa ké̈këpa ie’ a̱ 

iche e’ ku̱e̱k ye’r be’ a̱ iche kàl kè̈ árwa, be’r itkewa̱ ta̱ be’r ikló̈utkër e’ ku̱e̱k. 

Ie’ retkërne̱ ta̱ ie’ i̱sa̱we̱ ta̱ ké̈këpa kipò̈ a̱ ikichà a̱ iwéblök tö ie’ wa̱ kàl mi̱’tse̱r 

ta̱ i̱à̱ta̱ e’ ta̱ e’töm è̈, wî̱ëka̱ bò̈töm, ma̱ ie’ tkë’ni̱k iwéblök ma̱ kàl détkërne̱. 

Kè̈këpa ie’ a̱ iche sé̱ shà̱ me̱’ tkó̈se̱r, ké̈ké̈pa ie’ ñe̱’ kirir tás shù̱tër è̈, i̱śki̱ ie’ 

kirîna̱ ta̱î̱.  Ie’ ki̱ ká̱ tká î̱ñe̱ na̱ñè̱ë, bulé ta̱ ie’ dawówa̱. Ie’ dawówa̱ dawè ie, 

wò̈shà̱ Sibò̈ dó klaj, sibò̈ a̱ kè̈këpa iche tö e’ köl ie’ chò̈râ kie Dulùita̱mi̱, Sibò̈ 

ie’ a̱ iche tö diàshà̱ sö ibalèkewa, sibò̈ mi̱á̱ mà̱sopa klö’we̱ itò̈ bié irik irik, 

ie’ mi̱á̱ ia’pàbuturewa̱ mu̱lù̱sik wa ská̱ datsi’ wa, kè̈ ie’ wa̱ ibalëne̱wa̱ í̱yök a̱. 

E̱’ rö i̱a̱me̱ka̱ ka̱’ ki̱ka, pàyawéwa̱ mé̱tër ie’ rö. Ie’r i̱a̱mè̱ka̱të è̈ a̱ka̱’ ki̱ka̱, ie’ 

i̱a̱me̱ka̱. Sibò̈ rö kacha’ bukue’ tŝirlala shkò̈ka̱ sulû kàl tsa̱k, mi̱k Sibò̈ rö ie a̱ 

kàlkö tèe ki̱ka̱ ie’ tkèka̱, ie’ a̱ iche i̱é̱ be’ a̱tà̱ tkër ye’ sikkla wi̱ wéblök kè̈ be’  

wò̈ skó̈k, be’ wò̈ tkèr wî̱e̱rö e’ wa̱ chkò̈ râtse̱ ta̱ e̱’ be’ i̱ñè̱ke.

A̱ñì̱ daló dalò̈ie.

 Se’ íyi doló dalò̈ie

 I apàkö i̱ḿa̱ be’ dör i bikéitse

 ¿Ì ku̱é̱ki̱ ie’ wêìne̱?



97



98



99



100

15. Se’ wò̈ularke
 Awá Ricardo Morales

S a’ ki̱ ikiàna̱ tö sa’ ujtò̈ e’ è̱rke, e’ kè̈ kiàne̱ sa’ ki̱ ié̱rwa i̱é̱rwa e’ku̱e̱k 

sa’ ki̱ ìkiàna̱ tö sa’ yàmi̱pa yó̈rke sa’ wó̈ula’u̱k e’rö ta̱ sa’ ki̱ ikiàne̱ tö 

ie’pa mu̱ sa’ blë’këkëpa a̱ sibò̈ dör sa’ a̱ ujtè a̱me̱’ a̱t e’ sù̱ sa’ ki̱ ikiàna̱ tö 

sa’ mú̱ wò̈ulàna̱, sa’ e̱’yawò̈ ke ichò̈wa, sa’ ki̱ ikiàna̱ tö sa’ e̱’yawö sa’ icha 

ujche̱n ká̱pake tso’ ta̱î̱ë a̱ñi̱ès, e’s sa’ ki̱ i kiàna̱ à̱na̱ e’s sa’ ujtò̈ sa’ wakpa ie’ 

sa’ e̱’yawe a’ icha wa à̱na̱ bua’ sa’ kì̱  i̱a̱mè̱na̱. Sa’ yàmi̱pa kè̈ a̱ ì yé̈nu̱k tö sa’ 

aké̈këpa kè̈ ta̱’i̱a̱, e’ tso’i̱a̱ e’ yulök ie’pa ká̱wöta̱. Yì mú̱ bite̱a̱ e̱ma̱ sö ichèmi̱, 

e’ se’ wa̱ ita̱’ ajkàche.

Sa’ ie’pa wó̈ula’wè̱ ujtó̈k sa’ ie , sa’ chkò̈ yawö ke ése sa’ ká̱pà kò̈ke ése, 

sa’ yàmi̱pa dalò̈ièke ése, ö wè̱s yàmi̱pa dalô̈ièke, ì ku̱e̱k  s-dalò̈ièke wa’ke 

sibò̈ ichièmi̱ sö tö ie’ rö sa’ ujtè yé̈a̱t e’ wà dalò̈ièke sa’ rö dalì kuatkök, 

cha̱mù̱ kuatkök, wè̱s sa’ e’s. Sa’ a̱ sibò̈ rö i̱a̱me̱’a̱t cha̱mù̱ kuatkök kè̈ rö 

kapó̈li ki̱ka.

Wârö tö sa’ rö i̱sa̱wé̱ tö, sa’ aké̈këpa i̱sa̱wé tö sa’  alâttsitsi kè̈ yò̈ aè̈nu̱k 

wè̱s a’ yó̈rke a’ ká̱ska sé̱râ a̱ sa’ ki̱ kiàna̱ sa icha wò̈blàna̱ sa’ wakpa ie chkò̈ 

kuatkèke wa wârö bulékal ta̱ ie’pa màsopa ta kè̈ ie’pa yò̈ne̱ a’ ichà wa éri 

ie’pa wó̈blar  kuatkök bulékal ta̱ wè̱s chkò̈ kuátkèke se’ rö. Sö ichò̈ ma̱ se’ 

a̱mi̱,̀ se’ yé̈ se’ kièkemi̱ chkò̈ kuatkök, krò tiök, kò̈chila tió̈k iyila tso’ se’ wa̱ 

e’ kuatkök, e’ ka̱ne̱u̱k wèjkëta̱ sö ikuatkewa̱ e̱na̱ wè̱s sö ikuatkewa̱, wàche 

blë’këkëpa rö bulékal wò̈che mà̱soieta̱ se’ wa̱ iujche̱n tö wè̱s se’ chkò̈ 

kuatkò̈ke, e’ ukò̈ki̱ î̱ñe̱ta̱ sa’ wò̈blö wé̈sua a’ rö e̱nó̱ a’ ujté i̱é̱ e’ bité̱a̱ sa’ ki̱, sa’ 

isa̱we̱ s-wó̈ula’u̱k dör sa’ u̱ñè̱̱kene̱ alâttsitsi dóne̱ ta̱ kè̈ ie’ ka̱r ì sa̱u̱k ie’ tso’ 

yé̈jkuö sa̱u̱k e’ ku̱e̱k, tsî̱r e’ chówa sa’ wò̈a̱. Bè̈rbër iskà tö ye’ wö’wa̱ iwé̈na̱ 

tö alâttsitsi tsá̱ tsikìna̱tke tkátke s-wó̈ula’u̱k, mì̱ka̱ ie’pa kè̈ e̱’yò̈ne̱ a’ ichàwa 

ie’pa kè̈ e̱’yò̈ne̱ sa’ ujtèwa, ie’ mi̱á̱ ie’pa mi̱á̱ ña̱là̱ sulù e’ ët ki̱ kè̈ a̱mê̱ne̱, Sibò̈ 

kè̈ wa̱ sa’ kàne̱ e’ wamblök, sö ichò̈ ma̱ e’ wé̈na̱ bua’ i̱a̱me̱’na̱, wärö ta̱ mú̱ 

icha kè̈ alöne̱ érë ta̱ sa’r a’ icha klöwe̱ ta̱ bua’ irir. Sö ichò̈ ma̱ sa’ wa̱ se’ icha 

ujche̱n, a’ icha iklö’we̱  sa’r kè̈ e’rë wè̱s̱ Sa’ blë’ këkëpa a̱ ta̱ sa’ wak ku̱e̱k 

sdé̈ka̱ ta̱ kè̈ se’ dé̈ka̱ wè̱s ie’pa e’s, e’ wak e’ ta̱ e’ la wöína̱ ká̱ bikeitseka̱ne̱ 

iku̱a̱’ki̱. Se’ ditsò̈ ká̱ a̱ta̱ se’ mi̱’mi̱ a̱ñi̱ès kà̱pàkök mú̱ e̱’wó̈bla’u̱ḵk tso’ é̱ma̱. 

Wé̱ yò̈rule sa’ wö’wa ése mi̱’ke sa’ wó̈bla’u̱k ka̱ni̱b̀lök. Ie’pa a̱ ka̱nè̱ tso’ a̱ñì̱ ta̱ 

ka̱nè̱blök, íyi pàkök ése ujcheno̱ ie’pa wa̱ e’rö bua’. E’ta̱ mi̱ka̱ iyó̈rketke iwà 

wa ie e’ta̱ e’ költë kè̈ yó̈rku̱ óköl ie ta̱ e’ költë yó̈rke si̱a̱’ta̱mî̱ie, e’sè̈ e’rö e’ ta̱ 

ulàwa ulàwa e’ alákölpa yó̈rke, e’se, ta̱ kápi ba’u̱k, dakó alók…

Alâtsítsi ta̱í̱k ta̱í̱k a̱:

I-wà kiar sé̱jka:  I apàkök tö wè̱s yé̈sli dör Sibò̈ ki̱ḿe̱ ditsò̈ 
ajkó̈nu̱k, à̱s ie’pa dör se’ siw̱a̱’ dalò̈iö.

I-wà:  yé̈sli ujté.

I-ka̱nè̱ i wó̈sdak

Ka̱nè̱ tsá̱: Ditsò̈ ujtè apàkök. Tsawì dör ditsò̈ ajköna̱.

Ka̱nè̱ sa̱wó̱ ie  

E’tk. S- wó̈ulâu̱k dör i apàkêmi̱ alâtsítsipa a̱ tö wè̱s Yé̈sli dör Sibò̈ ki̱ḿe̱ 
ditsò̈ ajkó̈nu̱k.

Bò̈tk. Alâtsítsipa dör Yé̈sli ujtè apàkana̱ e’ dió̈köl yawèmi̱ yé̈jkuö tak ki̱, 
wè̱s s-wó̈ulâu̱k dör i à̱ritse ie’pa kuka ês.

Ka̱nè̱ batà

Alâtsítsipa dör yó̈rule i yawèmi̱ Yé̈sli ujtè wa, s-wó̈ulâu̱k wák ta̱.

Wè̱s i ajkácho yó̈rule yawêke̱

Êtk. Yé̈sli ujté kítso yé̈jkuö tak ki̱ tak ie a̱me̱ke tër s-wó̈ulâu̱k dör i̱śki̱.

Bô̈tk. E’ ukò̈ki̱ alâtsítsir dör i shù̱ shtèke e’ dapa’wè̱ke wè̱s i̱a̱ i apà̱kana̱ 
ês.

Ma̱ñà̱tk. Alâtsítsipa dör s-wó̈ulâu̱k wák ta̱ i dió̈köl yawèmi̱, e’ bitsèwa̱mi̱ i 
yó̈rule ki̱.

Tké̈ltëpa a̱: 

I-wà kiar sé̱jka: Daki’tkök tö ì ku̱é̱ki ̱ta̱ se’ se̱n e’ dalò̈ ta̱, e’ 
ka̱nè̱ú̱k stè̈ yawè wa̱.

I-wà stè̈ yawó̈k.

I-ka̱nè̱ i wó̈sdak

Ka̱nè̱ tsá̱ stsè wa dulè̈, bùl, ajkò̈ yò̈nu̱k

E’tk. Ka̱nè̱ shù̱ sa̱ú̱k. 

Bò̈tk. S-wó̈ulâu̱k wák dör alâtsítsipa a̱ i apàkemi̱ tö ì ku̱e̱ki̱ ta̱ se’ si̱wa̱’ e’ 
dalò̈ ta̱ ta̱î̱ë stsè a̱.

Ma̱ñà̱tk. S-wó̈ulâu̱k dör alâtsítsipa a̱ se’ stè̈ dió̈köl ajkàchemi̱ yé̈jkuö tak 
bulùbulu ki̱.

Tké̈l. Alâtsítsipa dör ka̱nè̱ ie yawèmi̱, stè̈ yawó̈k a̱ñi̱t̀a̱ íyi dé s-wó̈ulâu̱k 
wak e’ wa̱ e̱na̱ yì dé ie’ wa̱ i ajkáchök e’ ta̱.

Ské̱l. Alâtsítsipa a̱ s-wó̈ulâu̱k wák dör i apàkemi̱ tö ì dör se’ stè̈ e̱na̱ i̱ḿa̱ i 
ujtè dör.

Tèröl. Alâtsítsipa dör ujtèwö shto,e’ ki̱ stè̈ ajkà yulêmi̱.

Ka̱nè̱ batà

E’tk. Alâtsítsipa dör ka̱nè̱ yawè idir a̱ñi̱t̀a̱ e’ apàkêke i yàmi̱pa a̱ tö ì wa 
ie’pa e̱’ wó̈ulâna̱ stè̈ yawó̈k.

Bò̈tk. Alâtsítsipa dör ka̱nè̱ yawè sé̱jka e’ ajkáchèmi̱ yó̈rule wa.

tsò̱ ajkuo,̈ 
shka̱me̱’,
E̱’ wó̈iko,

sku’, kulë’,
sklì, kipò̈,

ajkó̈, bika’,
pílon, 

ská̱mo̱köl

Dawâlök t k k i p ö̀ j i k p u p d i k b

i s u t t i̱ j d s k o u l b a̱ i

o̱ t n a m ö̀ b s a v p ì l o n a’

b k ö k j a h s m b t s k p i d

u l m n ñ k c u ö̱ s k h ö o̱ ú e

l u̱ a̱ ë ì p u p k t p ú u p e’ s

l k s t b a̱ k ò ö̱ p e’ k ñ i’ k k

m l h u l t p p l ú a̱ l m m n l

a s h k a m è̱ i b a k u l e’ d ì

e l m i o̱ u̱ b k u k i l m k a̱ l

d e’ w ö ì k ò ö à s k u’ b i ú k

16. Se’ balé̈rke
Awá Lizandro Méndez

E’ pa dör ké̱we é̱ma̱ bikâkala dâtse i ka̱nè̱uk ké̱we e’ dör se’ e’ si̱wa̱’ 

tulúrka̱  se’ sulé ká̱ska e̱’, e’ mi̱ḱe dör ké̱we. E’ itò̈ki̱ka se’ wò̈bla 

mi̱ḱe, e’ mi̱ḱe báne̱t skà ês e’ mi̱ḱeká̱ iëtkuö. Se’ é̱n e’ mi̱ḱe rö tchò̈rö se’ 

sulé ká̱ska. Se’ é̱n blu mi̱ḱe ké̱we e’ mi̱ḱe tchò̈rö Sula’ ká̱ska. E’ ukò̈ki̱ i̱à̱ta̱ 

e’ rö se’ wò̈bla wímblu e’ à̱tge̱ ká̱ i’ ki̱ kè̈ mi̱ǹe̱shka bet, e’ ukò̈ki̱ka i̱à̱te̱ e’ dör 

se’ dichéwö wímblu, e’ à̱te̱ i̱é̱ se’ ká̱ ki̱ e’ kè̈ mi̱ne̱. E’ ku̱é̱ki̱ mi̱k̀a̱ se’ i tsèke 

ta̱ pó̈ a̱ mi̱k̀a̱ se’ i tso’se̱n ta̱ se’ wímblu tsèke, se’ yàmi̱ wé̱ balè̈na̱wa̱ e’ se’ 

yàmi̱ alárke se’ ie i ujtò̈ke e’ rö se’ dichéwö wímblu, e’ tso’se̱n e̱’ rö ie’pa 

tso’. E’ kiàna̱ yé̈no̱ e’ a̱te̱ wé̱ se’ balè̈na̱, e’ ta̱ se’ dichéwö tso’ wè̱s se’ tso’ 

ês, ie’pa tulúni̱k apó̈ a̱ ta̱ ie’pa tulúni̱k a̱ñi̱ ̀wàpie, a̱ñi̱ ̀ajkó̈nu̱k sö ichö échaka 

è̈  e̱’ ie’pa tulúni̱k ês. Se’ é̱n blu e’ mi̱ke rö é̱ma̱ Sula’ ká̱ska o̱’mi̱ka  érë e’ 

kè̈ mi̱ǹe̱ e̱’ ichó̈kale, e’ mi̱ḱe ká̱ iët ská tso’.E’ ta̱, e’ rö ñe̱’ mi̱k̀a̱ se’ chô̈ketke 

se’ dichéwöla ñe̱’ e’ shtèke e’ ku̱lé̱itsök e’ ta̱ Tsó̈köl dâtske ké̱we. E’ dò̈ka̱ 

ká̱ si’ e’tk, si’ e’tk wa’ñe̱. Dawás ék ká̱ dé ta̱ dicháwö shtéka̱mi̱  Ókölpa dör 

sé̱jka̱ bité̱tse̱r ie’pa wa̱  biké ie’pa dör ská̱ datsi’ wa bua’ tsîrlala e’ débitu̱ 

tuléwa̱ ù sulë a̱wi̱ ̀e’ tsî̱wöla  katàble bua’. E’ ta̱ íyi ulìta̱ne̱ dâtse̱ e’ wó̈su̱k 

e’ ta̱ kò̱s ie’ détke wé̱rö e’ ka̱né̱u̱k  ie’ rö se’ dichéwö shtök kèke, ì ku̱e̱k i 

sé̱rke si’ e’tk e’ ta̱ se’ dichéwö shtök kèke ie’ rö döka̱  ì sù̱ma̱ tèröl alê wák 

wa  se’ balè̈ne̱wa̱ wák wa dò̈ka̱ tèröl êse dichéwö dapa’we̱wa̱ ie’r ka̱nê̱nê̱ tö 

e’ chèke ie’ dör, e’ a̱ ie’ tkò̈ketsa̱ si’ e’tk e’ ta̱  ie’r e’ kulé̱itsetsa̱ tkátsa̱ sé̱râa̱. 

Ké̱we e’ ta̱ se’ balè̈na̱wa̱ e’ ta̱ ñe̱’ se’ yàmi̱pa dör Tsó̈köl kièke Bikâkala kièke. 

E’ Tsiru’ Ta̱mi̱ dâtsketke i ka̱né̱u̱k  e’ dör i ña̱là̱ yawèktke  e’ ta̱ dikó dapö 

dapáwè̱ke̱, kò̈chi kiàna̱, se’ bulùbulu e’ ta̱ kò̈chi, krò íyi éjkë. Ma̱ e’ wa se’ 

wímblu mi̱t́ke e’ ta̱ ñe̱’ ña̱là̱ yawó̈k, mi̱chôtke dìwö ña̱là̱ yawó̈k  e’ ajkáyërke 

ie’ a̱, e’ ta̱ e’ ta̱ íyiwak kò̱s ñe̱’ mi̱ḱe ie’ wé̈tsi ie’ wàpie ie’ mu̱k dò̈ mi̱ḱe a̱wi̱ ̀e̱. 

Ma̱ e’ rö se’  si̱wa̱’ bua’ie tkër, e’ ma̱né̱t Sibò̈ wa̱ wé̱ Sula’ ká̱ska e’ tkër se’ 

a̱, e’ wa se’ chkà ulìta̱ne̱ tso’ e’ mi̱ḱa se’ si̱wa̱’ tkò̈ke íyi ulìta̱ne̱ e’ se’ kichà 

kaló̈ktër e̱’ rö mi̱ḱa̱ e’ mi̱t́se̱ ta̱ e’ ta̱ i alôna̱, ma e’ ta̱ se’ mi̱átke. Ma̱ e’ ku̱é̱ki̱ 

se’r e’ dalé̈itsèke sö ma̱ kè̈ se’r i wéikèku̱ dò̈ wa̱ a̱ñi̱ès chìchi ie ìe sé̱râa̱, 

íyiwak  ulìta̱ne̱ tso’ se’ wa̱ dalé̈itse, ie’ mi̱ḱe se’ ña̱lé̱ yawó̈k e’ ku̱é̱ki̱ka. E’ ta̱ 

ie’ ka̱nè̱blöke e’ dör i wà ichàkêketke se’ iche satè̈ yawèke e’ a̱, e’ ta̱ se’r ì 

ka̱nè̱we̱ i̱é̱ se’ dùr i̱a̱ ká̱ i’ ki̱ i’ês ta̱ ká̱ ta̱î̱ se’ dé ké̈chke se’ kibìna̱,  ké̈chke 

ö alátsitsi se’ balè̈na̱wa̱ ta̱ ês i wà shta’wè̱ke, wé̱ rö ké̈chkepatke ése e’ ta̱ 

se’ rö ká̱ e’tk na̱ñè̱ë e’ shta’wè̱ke bulé ká̱ a̱ñi̱ǹa̱, e’ ta̱ i̱ô̱na̱ e’ ta̱ se’ iche íyi 

ulìta̱ne̱ ka̱né̱we̱ ie’r, kò̱s íyi kuátkë ie’r, ie’r íyi ulìta̱ne̱, tè̈ te, kò̱s cha̱mù̱ kuá 

kò̱s, kò̱s e’ shta’wè̱ke íyi  ì è̈ tó̱rule ie’ wa̱ ì è̈ bak ie’ wa̱ chìchi bàk, bàka bák, 

kò̈chi bák. E̱na̱ ikuò̈ wö sarûrû êse. I yàmi̱pa dör iki̱ mè̱ke e’ bakèkewa̱ e’ 

mi̱ḱe tkèkewa̱ wé̱ ie’ baléwa̱ sö íyök a̱ e̱’ e’ tkèkewa̱ mu̱è̱kêka̱ e̱’ rö kàlka ki̱. 

Tkèkêka̱ tsîrlala ulà bua’ie ibakèkewa̱ ês ièkewa̱ e’ wà rö ês ie’ wa̱ i dëka̱ e’ 

mè̱kemi̱ne̱ ie’ a̱ i kibíie ma̱lè̱ mi̱ḱe e’ tkèke se̱n wé̱ ie’ baléwa̱ e̱’ rö. Mi̱k̀a̱ éta 

è̈ ulà bua’ie, se’ Bribriwak ta̱ e’ ku̱é̱ki̱ mi̱ḱa̱ alátsitsila tsikìna̱ èrpa i tsikíndâ ta̱ 

ì ku̱é̱ki̱ka̱ alátsitsila ula’tskala wò̈bruktër e̱’ ie’ wa̱ ulà a̱ e’ kè̈ shù̱ tsèku̱ ie’ dör 

dò̈ka̱ si’ e’tk, si’ bò̈t ulát e’ ta̱ èrpa ie’ ulátska shù̱ tsèku̱ bê̈rë bê̈rë e’ wà rö ie’ 

wa̱ íyi débitu̱ e’ kè̈ sù̱ne̱ se’ wa̱. Ká̱ ki̱ ie’r íyi kuátke e̱’ ie’ wa̱ íyi ulìta̱ne̱ débitu̱ 

yé̈balo ie íyi ulìta̱ne̱, ulìta̱ne̱, ulìta̱ne̱. Ni̱mà̱ kalíwo̱ íyi ulìta̱ne̱ kò̱s e’. E’ débitu̱ 

se’ wàpie ma̱ wè̱ ie’pa ichà ta̱ ie’pa dâtse̱ i yàmipa dâtse̱ ie’pa ichà ujté ta̱ ês 

se’ wakpa a̱ ta̱ se’ yàmi̱pa su̱rule wè̱ balè̈na̱wa̱ e’ su̱rule se’ wa̱ e’ sé̱n bua’ë 

e’ ì alê bua’ e’ ku̱é̱ki̱ka ie’pa dâtse̱  i yàmi̱pala wàpie i wàpió̈ú̱k à̱s mì̱ka̱ ie’ 

síkla ñe̱’ mi̱chô mi̱k̀ e’ ta̱ e’ ukò̈ki̱ ie’pa i wàpió̈wè̱kei̱a̱ dò̈ ì sù̱ma̱ ká̱ e’tk, ká̱ 

bò̈tk, ká̱ tké̈l e’ èrpa sulìta̱ne̱ pôna̱mi̱ é̱ bua’ wa.                                                      

E’ wake’ dò̈ka éjkë wàpiò̈u̱k, e’ ta̱ ie’pa dör iké̱ mé̱rka̱ wé̱ rö kièke apó̈ ki̱ 

e̱’ rö, e̱’ rö ta̱ ie’pa wa̱ iké̱ té̈rka̱ kàl tak ie tsulë’ tak  e’ ki̱ka ie’pa i tulèkeka̱tke 

dapa’we̱ka̱ e’ ta̱ e̱’ ialôna̱ dé e’ ta̱ ñe̱’, tsulë’ tak ká̱mî̱ë kè̈ ì dë’mi̱ ése a̱. E’ 

ukò̈ki̱ ta̱ ie’ wa̱ i mi̱t́kene̱ apó̈ ki̱ e’ dör ká̱mî̱ë e̱’ ie’ wa̱ i mi̱t́se̱r kè̈ dé̈ i̱a̱. E’ 

wà ì ku̱é̱ki̱, e’ rö tö ì ku̱é̱ki̱ka̱ e’ wà dör tö Tsó̈köl dör i kulé̱itsèke wè̱s Awá ês 

se’ ka̱nè̱we̱ ês, ta̱ se’ wímbulula mi̱ ́i̱é̱ irîrî ña̱lé̱yò̈na̱ íyi ulìta̱ne̱ wa e’ rö se’ 

a̱mé̱ dé tchò̈rö Sula’ ká̱ska ta̱ ie’pa ta̱ ie’pa démi̱ ta̱ ie’pa ulà dör ñá̱, ie’pa 

kè̈ a̱ chkò̈ katàne̱ ie’pa ulà wa ie’pa i ñè̱ke síkla ki̱ bê̈rë e’ kulé̱itsök Tsó̈köl 

ñe̱’ tso’se̱n i ulà bitséwo̱ne̱, à̱s e’ ukò̈ki̱ ta̱ ñe̱’e’ tka e’ ta̱ ñè̱ dià e̱ rö Sula’ 

dör i sa̱wè̱ ie’pa balë’ tulúr ñe̱’ wa̱ i ujchè̱na̱ tö i’ ta̱ ye’ ulà bitsèna̱ne̱ e’ ta̱ ie’ 

ulà iéwa̱ne̱ i ajkò̈ a̱ chkó ie. Mi̱ḱa̱ ie’ ñe̱’ i diò̈yàna̱ mi̱ḱa̱ i dichéwöla tulé dö 

Ókölpa a̱wi̱̱ ̀e̱ apó̈ ki̱ka e’ ta̱ ká̱ tké̈l ta̱ ie’ ulà batséna̱. 

Se’ é̱n blu mi̱ḱe ké̱we, ukò̈ki̱ se’ sulé̈wö se’ é̱n blu se’ ikiè, e’  dör se’ 

wímblula bua’ie e’ mi̱ḱe tchò̈rö se’ Sulé ká̱ska ké̱we êrë ie’ kè̈ mi̱ǹe̱shka, kè̈ 

ie’ mi̱ǹe̱shka bét i̱é̱ rö ie’ sè̱rke ká̱ tké̈l se’ ká̱ a̱, ká̱ i’ ki̱ka e’ ta̱ ie’ mi̱á̱tke, e’ 

ta̱ ie’ wake’ mi̱t́ke tö se’ é̱n blu ichökle e’ dör se’ sulé̈wö e’ e’ dör, e’ mi̱t́ke ká̱ 

tké̈l e’ ta̱ ie’ mi̱á̱tke, e’ mi̱chô Sula’ ká̱skae’ ta̱ se’ wò̈bla ma̱ dör wò̈bla bua’ie 

wímblu tkër e’ tso’ se’ ajkó̈nu̱k Sibò̈ dör ie’ a̱mé̱ka̱, e’ mi̱ḱe êrë e’ ña̱là̱ dör 

iku̱á̱ki̱ e’ ké̱ dör iku̱á̱ki̱ e̱’ ie’ mi̱ḱe kè̈ ie’ mi̱ǹe̱ e’k tsi̱ni̱ ́ês ie’r, e̱na̱ se’ dichéwö 

dicha’wö e’ wímblula ta̱’ e’ mi̱ḱe e’ à̱ta̱ ká̱ i’ ki̱ka e’ à̱ta̱ e’  kè̈ mi̱ǹe̱shka ie’ à̱ta̱ 

ie’ wé̱ apó̈ tso’ e̱’ rö ie’pa à̱ta̱ tulúr e’ kè̈ mi̱ǹe̱shka. E’ ichà mi̱ḱe êrë e’ mi̱ḱe 

skà báne̱t, e kè̈ mi̱ǹe̱ e’k tsi̱ni̱,́ ukò̈ki̱ka i̱à̱ta̱ ká̱ a̱ apó̈ a̱ e’ dör se’ dichéwö e’ 

a̱ta̱ e’ dör i batà ie. E’ Mi̱ḱe kè̈ bét e’ dör se’ wò̈bla wímblu. 

 I wà kiar:

Êtk. I apàkök tö wè̱s se’ nú̱ balèke e’ ta̱ íyiwak wé̱ dawô̈ke se’ tsá̱tko ie 
se’ nú̱ baló̈k.

Bô̈tk. Yé̈jkuö tak ki̱ íyiwak dió̈köl ajkáchêke ie’pa a̱ à̱s ie’pa wó̈ulâr tö wè̱s 
ké̈këpa bák dör íyi kak mè̱ke i balàteke i ma̱ne̱’wê̱ke.

Ma̱ñà̱tk. Wè̱s se’ a̱ i ajkáche mi̱ḱ se’ tkö’ o̱ e̱’ rö íyiwak ulìta̱ne̱ bulu’ e’ 
dawè e’ dò̈kene̱ 

Tké̈l. I chàkemi̱ alâtsítsipa a̱ tö ie’pa wa̱ i yàmi̱pa sé̱rke e̱’ íyi kakmu̱ ta̱.

17. U̱ Ká̱pake
I̱ e’ Sibò̈ rö sa’ tsiki’, ta̱ wè̱s sa’ tsikìne̱, mi̱k̀a̱ se’ e’ sa̱we̱ tö se’ tsikírmi̱ e̱’ 

Sibò̈ rö i̱sa̱we̱ tö se’ tsikírmi̱ e’ ku̱e̱k Sibò̈ wa̱ se’ ditséwö dé̈ka̱, ta̱ e̱’ ie’ 
wa̱ se’ dàtse̱, e’ ka̱m dö, e’ yò̈ki̱ta̱ ie’ rö iche tö di’ e’ kiàna̱ ké̱we. E’ ta̱ yì a̱ ie’ 
mí̱ a̱ ichó̈k tö di’ e’ tsu̱bitu̱ ye’ a̱ e’ dör si̱a̱mna̱ e’ wak se’ ie e’ a̱ ie’ mí̱ a̱ idió̈kö. 
Mi̱k̀ e’ sa̱wé̱ ie’rö e’ wa̱ e’ è̈ wa̱ ka̱kö’ tso’ si’ tsó̱bitu̱ie ta̱ kè̈ yì ulìta̱ne̱ wa̱ ése 
ta̱, di’ tso̱, di’ tsó̱bitu̱ie ta̱ kè̈ yì ulita̱ne̱ wa̱ ése ta̱, di’ tsè̱bitu̱ie. Ie’ mí̱ a̱ e’ a̱ ichó̈k 
a’ na̱ù̱ ye’ be’ klö’we̱ di’ tsu̱k ditsò̈ e’ pàskuö e’ ka̱né̱wo̱ si̱a̱. E’ ta̱ ie’ mí̱ a̱ iyulök 
chô ta̱ ie’ wa̱ di’ tso’ e’ dé ie’ wa̱, i’ ta̱ se’ wa̱ wè̱s iwè̈na̱ mi̱kalê ta̱ kà̱li̱ wó̈li 
klö’wè̱ke ie’ rö si̱a̱mña̱ tkálor’ akà ki̱ e’ rö di; e’ ta̱ ie’rö mà̱sopa mé̱ka̱ Sibó̈ rö ñe̱’ 
ka̱né̱u̱k ta̱î̱ë skí̱ka̱ i kiàna̱ ka̱nè̱bloie e’ ku̱e̱k ta̱î̱ di’ kiàna̱ ka̱nè̱blo, ta̱î̱ di’ kiàna̱ 
dapa’we̱. I-yàmi̱pa dapàna̱ ta̱î̱ iwà ka̱né̱u̱k ta̱ ie’pala è̈ à̱ta̱ di’ ka̱né̱u̱k kò̱s ie’pa 
dò̈ka̱ èjkë tsa’wak, bukula’ kò̱s e’ tso’ di’ ka̱né̱u̱k, e’ ta̱ ie’pa kipà tsirlala, tŝrë, 
ie’pa è̱kekeka̱, e’ ta̱ Sibò̈ rö tsa’ tkéwa̱ ie’pa kipà a̱mi̱k ta̱ ie’r se’ ie, e’ wa ie’ 
ka̱nè̱blöke a̱ñî̱ë̱.

E’ ku̱e̱ki̱ka̱ e’ tso’ ka̱nè̱blök darê̈rê̈me, e’ ku̱e̱ki̱ ie’pa dapâna̱ sẽ̱jka̱ ukò̈ki̱ta̱ 
Sibò̈ rö ie’pa a̱ iche tö a’ rkó̈ àk shtó̈k. Ie’ wa̱ íyi tsá̱ déka̱ ñe̱’ e’ dapa’we̱ ie’rö 
ská̱u ukö a̱, e’ ta̱ e’ ská̱u tsikìna̱wa̱ e’ a̱ ie’ di’ tkami̱ mi̱t̀se̱wa̱ e’ rö Taliri dià, e’ 
ku̱e̱ki̱ka ta̱ mi̱ka e’ yö’ki̱ ta̱,  e’ a̱ Sibò̈ dör ák dapa’we̱wa̱ e’ yò̈ki ké̱we e’ ki̱ka 
di’ taré̈we̱mi̱ ák tso’wa̱ ta̱î̱, e’ ukò̈ki̱ ta̱ tsa’wak ñe̱’ e’ a̱ Sibò̈ rö iche a’ rkó̈ ák 
shtó̈k,  e’ ta̱ ie’ pa bité̱a̱ Taliri ki̱ tso’ se’ shtéwa̱ chô e’ ku̱e̱kika Talìri kè̱̈ ki̱ ák ku̱ 
sö isa̱we̱ e’s, e’ ta̱ e’ èke ie’ pa rö tkò̈röka̱ aìe̱rö suláyöm. E’ mi̱ǹe̱ ie’pa wa̱ aìe̱, 
e’ dapa’we̱wa̱ ie’pa dör wî̱, chô, e’ dapa’we̱ ie’ rö kula’ ie tkë’te̱r, tkë’te̱r e̱’ tulóie 
mà̱¯’ dapa’we̱wa̱ é̈mè̱s Sibò̈ ki̱ ikiàna̱ e’s iche irir bua’ iwà ka̱né̱wè̱ke sö. Sibò̈ 
wak dör Taliri ki̱ka̱, iwó̈ike, ie’r tké̈l, e’ ukò̈ki̱ ó i’ tsítsirpa e’ tsikìna̱ e’ ku̱e̱k se’ rö 
i̱sa̱we̱ tö ta̱î̱ ák dâtse̱ di’ wa̱ éri ujtè i’ détsa̱ Talìri ki̱ka ta̱ se’ wò̈blö ichówa kè̈ 

i-dapàna̱ka̱ ta̱î̱, éri ì ku̱e̱k ie’ wak iwó̈íkka̱ ta̱ e̱’ ie’ rö i̱-a̱me̱a̱t. E’ ku̱e̱ki̱ka̱ ta̱ ñé̱e 
ta̱ i̱-mà̱sopa iwà dapàna̱ i-ka̱né̱u̱k, idapàna̱ sé̱râa̱ ta̱ ie’ pa a̱ Sibò̈rö iyàmi̱pa 
e’rö S-yà mi̱pa iku̱a̱’ki̱ e’ a̱ ie’ iche tö barökó̈ ù̱ tsu̱k ye’ a̱ diae̱ ké̈këpa yö ù̱ péite 
e’ tsu̱k, e’ tsu̱k mà̱so pàtkemi̱ ie’rö dìwö tsikírke e̱’rö̱.  É̱ e̱rö ké̈këpa iche dìwö 
dé̈bitu̱ ka̱’ pàköl ie’ mi̱á̱, mà̱sopa mi̱á̱ e’ tsu̱k. E’ ku̱e̱ki̱ka̱ ké̈këpa se’ a̱ iapàke e’ 
ku̱e̱ki̱ka se’ tsikìne̱ i’ e’s ta̱ se’ rö ù̱la péitöña̱ e’ ké̱we e’ wamblëne̱. E’ mi̱ne̱tse̱r 
ie’ wa̱ àie̱ iwak dór iche di’ba ba’wo̱ie wè̱s e’ ta̱ ké̱weta̱ ké̈këpa ñe̱’ ba’ù̱ke 
mà̱sopa rö di’ ba wò̈chka e’ ta̱ iéka̱ne̱ tka’ tak e’a̱ di’ba tèkeka̱ e’ a̱ tsiru’ chkà 
iéka wò̈wè̱ke kúshki wa kè̈ alêku’ka̱ di’ba a̱ e’ tkabë di’ba è̈ wó̈chka. E’ téka̱ e’ 
Sibò̈ rö se’ wé̈tsi e’ ka̱né̱o̱ idaléwa se’ awá tsikírke, mi̱k̀a̱ ika̱né̱ò̱na̱ sé̱jka̱ e’ ta̱ 
we̱alê ie’ rö iyàmi̱pa kie sa̱wé̱ Sibò̈ rö tö ie’ rö pë’ sulû, ie’pa ku̱e̱k kè̈ se’ ditsò̈ 
alò̈nu̱k e’ ku̱e̱k e’ a̱ ichèke sö ichò̈ ma̱ wi̱ ̀e’köl a̱ tö be’rkö ma̱ ye’ ù̱la se’ tsú̱mi̱ 
di’ba ña̱kla tsú̱mi̱ tó̈ktsa̱ wî̱shà̱ i̱ḿa̱ Sibò̈ iche e’s sö ida’ dalò̈ièke e’ è̈ka̱ s-mi̱’ke 
itó̈ktsa. Í̱e̱ta̱ ie’ démi̱ mà̱sopa wí̱wa̱ i-mi̱’tse̱r iwak wa dò̈ka̱ pàköl e’ rö pë’ sulû 
e’ a̱ ie’ iche be’ rkök i̱a̱mu̱k, e’rö itsè̱mi̱ dö ie’së icha kè̈ itátsa̱ i̱e̱ itsú̱mi̱ wî̱shà̱ bö 
itétsa̱ mi̱k̀a̱ ie’ itétsa̱ ta̱ Sibò̈ bébitu̱ ie’ a̱ ichó̈k tö a’ na̱ù̱pa ma̱ íyi tsíwö wéblö 
ña̱ kè̈ia̱ itsiwö ku̱, kè̈i̱a̱ itsíwö ku̱ e’ ta̱ ie’pa àkna̱ma̱ sulû e’pa rö a̱ Sibò̈ rö iche 
b-wò̈ti̱u̱wa̱ iwéblök ta̱ ñé̱r ù̱ bê̈rie a̱ ie’pa wò̈ti̱e̱lur iwéblök e’ daléwa Sibò̈ wak 
dör ù̱ ñe̱ tkéka̱ ie’pa ki̱ tùna̱wa i̱śki̱ ie’pa à̱ta̱ tulur, i’ta̱ ie’pa tulúni̱k ù̱ aì dikî̱a̱. 
E’ ukò̈ki̱ka̱ ta̱ blé̈këpa dör iche ká̱ i̱à̱i̱à̱ ta̱ sa’ ditsò̈wö dör sulû i-dalò̈ie, i ku̱e̱k 
blé̈këpa ta̱ i-wamblëne̱ e’ tsí̱ jke̱n i’ se’ tsikìne̱ e’ ukò̈ki̱ e’ ta̱ di’ a̱ ie’pa e̱’pelormi̱ 
ta̱ ie’pa tkami̱ ká̱ wò̈a̱r a̱’ ta̱ wé̱shke̱ ta̱ se’ ie se’ i̱sa̱wé̱wa̱ ta̱ ie’pa á̱rke wî̱ 
à̱kna̱ma̱pa ñe̱’ tulúr e’ á̱rke se’ ditsò̈ sa̱wé̱e̱ ta̱ icha ta̱ se’ ditsò̈ sa̱wé̱wa̱ ta̱ icha 
ta̱ se’ kie irir tö se’ rö kirè̈, kirè̈ rewa̱ bukulú ulé wa se’ kök, peka̱ ie’ pa ska̱lâ̱lâ̱ 
ujtèkewa̱ ie’pa rö di’ ñe̱’ u̱yétsa̱ Sibò̈ bitámi̱k tkáskami̱, e’ apàkêkene̱ ká̱ tké̱k ta̱ 
se’ rö tö ì ku̱e̱k ù̱ daló̈ièkesö, sé̱ sú̱rule ye’ wa̱ tö ìtso’ ishù̱a̱ wò̈blawa se’ isa̱we̱, 
e’ ku̱e̱ki̱ka e’ yì ta̱ e’ mi̱chô ká̱ ta̱î ké̱kkrâë. E’s ike ye’rò s-yàmi̱pa a̱ ká̱pakene̱ 
à̱na̱ a’ rö itsé tö wè̱s sa’ ká̱pake, i’ ta̱ i’rö ká̱ ta̱îë ká̱ ét pàkano̱ éri kè̈ iapàkanu̱k 
éri kè̈ ská̱wö kú̱nu̱k éjkë ye’r a’ a̱ iapàke. Shù̱sa̱ù̱na̱.

Ujtè:   

Ká̱költö yô̈ne̱ ditsò̈wo tsikìne̱ ké̱we

I apàkök ichóie ì sa̱we̱ i wíköl wa se’ ujtè daché ióie

I apàkökmi ̱se’ wó̈ulâu̱k dör siw̱a̱’ kiè ká̱költö yô̈ne̱ e’ dió̈köl 
mè̱mi ̱alâtsítsipa a̱, à̱s ie’pa dör i yawè e̱’ wó̈ulâu̱k wé a̱.

I wà ka̱né̱u̱k:

E’tk. S-wó̈ulâu̱k dör alâtsítsipa a̱ se’ si̱wa̱’ kiè ká̱költö yô̈ne̱ e’ mè̱mi̱ 
yé̈jkuö tak ki̱ à̱ritse̱.

Bò̈tk. S-wó̈ulâu̱k dör alâtsítsipa ta̱ se’ si̱wa̱’ à̱ritse̱mi̱ a̱ñíjkê̈ ë.

Ma̱ñà̱tk. Alâtsítsipa e̱’ dapa’ù̱ke a̱ñi̱t̀a ka̱nè̱blök si̱wa̱’ kiè ká̱költö yô̈ne̱ e’ 
dió̈köl mè̱ke, ukò̈ki̱ ie’pa ká̱wöta̱ i shkó̈u̱k i tò̈ki̱

Tké̈l. Alâtsítsipa dör i ka̱nè̱ pàkemi̱ i yà̱mi̱pa kuka tö wè̱s ie’pa i kané̱we̱.  

I wà kiar:  Ujtè yuló̈k ujtè wò̈mu̱le̱ ki,̱ à̱s dulâdulapa é̱n a̱ ujtè tso’ 
se’ ujtò̈ ie e’ kiâ̱̱r, klò̈na̱ siw̱a̱’ kiè ká̱költö yô̈ne̱

I apàkökmi:̱ Dulâdulapa a̱ ujtè wò̈mu̱le̱ mé̱, ujtè kítule ki ̱se’ ujtò̈ 
wa e’ yulèmi ̱i wé a̱.

Iwà ka̱né̱u̱k

E’tk. S-wó̈ulâu̱k dör alâtsítsipa a̱ ujtè wò̈mu̱le mé̱

Bò̈tk. Alâtsítsipa dör ujtè yulèmi̱ e’ i shtèmi̱ idir i yé̈jkuö.

Ma̱ñà̱tk. Alâtsítsipa dör i à̱ritsèmi̱ tö ujtè wé̱ e’ kue̱ ie’pa dör.

I wà kiar: Ù̱ ká̱ apàke e’ a̱ yì ka̱nè̱blë’ e’ à̱ritsök tö wè̱s è̈ ie’pa 
ka̱nè̱blë’ êrë yé̈jkuö tak ki ̱i yawó̈k. 

Ka̱nè̱ shkö’wo̱.

Êtk.  I wó̈ulârkepa dör yé̈jkuö tak wà tièmi̱ a̱ñi̱ ̀a̱ tsi̱ni̱ ́tsi̱ni̱.́ 

Bô̈tk. Yé̈jkuö tak ká̱ apàke ki̱ yì ka̱nè̱blë’ e’ dió̈köl yö’ tkë’te̱r yó̈rule e’ wa. 

Ma̱ñà̱tk. Ulát wàio e’ ki̱ i wó̈ulârkepa dör e’ a̱ i wàièmi̱ i ajkà wa e̱na̱ i 
dió̈köl wa. 

Tké̈l. Tsi̱ni̱ ́tsi̱ni̱ ́i wó̈ulârkepa dör i aléritsèmi̱ tö ì ka̱né̱o̱ ie’pa dör.

Ské̱l. I ka̱nè̱ è̱na̱ e’ ajkáche idir i yàmi̱pa a̱.

I wà kiar: I sa̱ú̱k tö wè̱s ie’ siw̱a̱’ apàke e̱na̱ i wákpa dör i 
ka̱né̱wê̱ke idir i dió̈köl mè̱ke̱ s-wó̈ulâu̱k dör yé̈jkuö ták ki.̱

Ka̱nè̱ i wó̈sdak

Êtk. Alâtsítsipa a̱ a̱ñi̱ ̀a̱ i dió̈köl wà tièmi̱.

Bô̈tk. Yé̈jkuö ták ki̱ ù sa̱wè̱ i dió̈köl tkê̈te̱n.

Ma̱ñà̱tk. Ulát wàio ki̱ se’ wó̈ulâu̱k i yawèmi̱ e’wa alâtsítsipa ka̱nè̱blömi̱.

Tké̈l. Alâtsítsipa dör i̱a̱ i apàkêmi̱ tö i ka̱nè̱o̱ ù si̱wé̱ wa̱kpa dör.

Ka̱nè̱ batà: Batà ie alâtsítsipa dör ká̱ yawè, i e’ ajkáchêke idir i 
yàmip̱a a̱.

Ujtè tkê̈te̱n e’ shtò̈ kipàk e̱na̱ shkë’ka wé̱ i yè̈na̱ yê̈syê̈s ês 
wè̱s i yè̈na̱ yê̈syê̈s ês.

I ulát kè̈ à̱te̱.

Di’

Ù sulë

Ák

Bukula’

Tsa’wak

Si̱â̱mña̱

Ská̱u̱



118



119

Tké̈ltëpa a̱

I -wà kiár: Ù ká̱ apàke e’ à̱riṯsa̱, e’ wa i bikéitsök tö wè̱s ujtè 
ichàkir tkê̈te̱n e’ tó̈k à̱s i é̱n a̱ é̱nbikö à̱na̱.

Wè̱s i wà ka̱nè̱wê̱ke̱: I -ujtè ichàkírke tkê̈te̱n e’ i ù̱tó̈ yê̈syê̈s ë ù 
kapéble ujtè a̱ be’ én a̱ ià̱̱na̱ ês.

Ù kapéble

Êtk. ¿Ì kiè aké̈këpa dör dù?

Bô̈tk. Mi̱k̀ aké̈këpa dör ie’pa yuwémi̱ dù tó̈k, ta̱ ì kiè ie’ dör dù?

Ma̱ñà̱tk. Mi̱k̀a sibò̈ dör se’ tsakêketke ta̱, ì kiàna̱ ie’ ki̱ ké̱we?

Tké̈l. ¿Í̱ma̱ ie’ dör i mà̱sopa kiè?

Ské̱l. ¿Yì yuwémi̱ ie’ dör dù tó̈k?

Tèröl. ¿Mi̱k̀a dù dâtse̱ ta̱î̱ë, ta̱ i̱ḿa̱ e’ wâ dör?

Kúl. ¿Ì ké̱ska né̱s dómi̱?

Pàköl. ¿Bìtökicha ie’ dör ichè tö tsa’ wò̈ ma̱ú̱wa̱?

Su̱li̱t̀u. ¿Ió̈k kaè̈ dë’rö Sibò̈ ù i̱ù̱chök?

Dabòp. ¿Bìtökicha Sibò̈ dör si̱wa̱’ wa i wó̈ik?

Dabòp ki̱ êtk. ¿Wé̱ Sibò̈ dör i mà̱sopa ké e̱’ dapâu̱k?

Alâtsítsi ta̱í̱k ta̱í̱k a̱.

I-wà kiar: ujtè kítso, ù kapéble wa e’ ajkáchök ulát wàiök e’ a̱, 
kítso ujtè wé̱ kítso yê̈syê̈s, à̱s ie’ é̱n a̱ i shtè à̱nà.

Wè̱s i wà ka̱nè̱wêke̱: Ujtè kítso ù kapéble e’ wa be’ ké ujtè

Alâtsítsi ta̱í̱k ta̱í̱k a̱

I-wà kiàr: Ujtè kítso e’ ajkáchök  ulát wàio a̱ ki,̱ e’ wâ dör à̱s se’  
ujtò̈ kè̈ wò̈blërwa̱.

Wè̱s i wà ka̱nè̱wêke̱: Ujtè kítso ù kapéble e’ wa be’ ké ujtè 
yuló̈k, ta̱ i ta’u̱ka.

dipa’
yàmi̱p̱a

mu̱ḻù̱sik
mì̱ka

shú̱shà̱
ne̱s

d i p a’ r d ì k n l â i̱ y

r ô ñ ö p y a m i p a a̱ à

d r m à̱ b s h u̱ s h a i̱ m

i ô ù̱ h m u l ù̱ s i k o̱ i̱

p r l s w t r ô e̱ ë h i̱ p

a a ú̱ ù̱ i̱ j ô a ö e̱ m â à

i̱ p s h r y p j s ä i̱ ë t

â u i s o ù̱ i̱ é̱ ö â k j n

h a k i̱ a̱ ñ n h i̱ o̱ a̱ ö e

w n t n i̱ w m i k a ë e̱ s

Dawâlök

mu̱ḻù̱sik 
brìbri
na̱ù̱pa

né̱s
kàmu̱k

sibò̈
yàmip̱a 
shú̱shà̱ 
ké̈këpa

dipa’

Dawâlök

Alâtsítsi tsítsirpa a̱

m u̱ l ù̱ s i k s d a w t n

y w r j m l t m k p s y é̱

b r h k l r d s t i l p s

r u̱ a’ a̱ p y m h ñ ô y s t

i s p i ú̱ d r ù̱ w á m r k

b â i ö i p o s p y l e t

r l d w o̱ i̱ a h b h k l r

i y m p i̱ ë o à̱ i̱ e y d ë

r k á m u̱ k â ê p ù r t â

t r b k l e̱ ô à̱ ê s i b ò̈

Alâtsítsi tsítsirpa

I wà kiar: Ù ka̱páble ujté à̱ritsök alâtsítsi kuka e’ ajkáchemi ̱
dió̈köl wa, à̱s ie’pa é̱n a̱ i wà â̱n.

Wè̱s i wà ka̱né̱wè̱ke: Alâtsítsipa dör dió̈köl yô̈na̱ e’ ta̱wè̱ke 
wè̱s i wó̈ulâu̱k dör ichèmi ̱ia̱̱ ês.

18. Tsawì
 Awá Lizandro Méndez

T sawì wak se’ ie ké̱we ta̱, wak wî̱kela ie, ta̱ Sibò̈ rö ma̱ ie’ ditsò̈wö 

dé̈ka̱ ikuò̈wöie, ukò̈ki̱ ta̱ ñé̱e e’köl idûr kieke I̱à̱blu, e’ rö ie’ ditsò̈wö 

balë’wa̱mi̱ ajkó̈ a̱ ia’ni̱k bê̈rie balë’wa̱mi̱, mi̱’tse̱r ie’ wa̱, mi̱’tse̱r ie’ wa̱ iù a̱, 

ie’s ta̱ , ta̱ ie’rö wî̱kelapa ñe̱’ tulúni̱k tsèë bó̈l ma̱ña̱l e’ a̱ ie’ iche tö ditsò̈wö se’ 

kukó̈ña̱ . E’ mì̱ne̱tse̱r ie’ wa̱, ka̱n Sibò̈ rö itsá̱kò̈ka̱ ika̱né̱u̱, tsakò̈ka̱ e’ daléwa 

e’ kata’wami̱ ie’rö, éjkë ta̱ wî̱kepala ñe̱’ a̱ ie’ iche tö tka̱’tak ki̱ e’ ukò̈ki̱ ie’ 

ikukêke alën, alën, alën, icheia̱ tö iba’u̱. E’ katùna̱ ta̱ I̱à̱blu débitu̱ ie’ a̱ ichó̈k 

tö i̱a̱mu̱ ye’ a̱ sa̱wè̱, klö’we̱wa̱ ie’r ulàwa katé ie’r tkërlâ kué ie’r plus, plus, 

ta̱ wî̱kela iklö’we̱ kué ie’r plu’s, plu’s, éri kè̈ ie’rö ikèka̱ tké̈rla kué ie’rö plu’s, 

plu’s wî̱kela dör ie’ akà ta̱, akàkichala wa, ie’ ikué, kè̈ ie’ a̱ ialórlur. Ukò̈ki̱ ta̱ 

ñé̱e ma̱ ie’ iwà yèke ie’r iyàmi̱pa ta̱, e̱’ ie’ iwà ta̱ iba’we̱ irir ta̱ iyèke irir, ukò̈ki̱ 

ie’ wak e̱’kò̈keka̱ iwàtiök e’ ukò̈ki̱ ta̱ Sibò̈ dör itötke tö wé̱ ye’ ditsò̈wö chówa 

ká̱ wa’ñe̱. Sibò̈ tso’ iyulök, ta̱ tsawì dáre, i̱ù̱te ie’rö tö ye’ dáre wî̱kela apàkök, 

Sibò̈ ie’ a̱ ichàke ì yea̱t be’ dör e̱’, ie’ ajkò̈à̱na̱ tö ie’ ye’ a̱ tsiru’ a̱me̱ tsiru’ yé yö 

e’ ie’ ichene̱ tö ése yé ye’r. Sibò̈ ibikeitse è̈k tö ye’ mi̱tke iwéblök wé̱ itso’se̱n 

e̱’ wé̱ ye’ ditsò̈wö tso’se̱n e’̱, ie’ wa̱ iujche̱n tö wé̱ wî̱kela ñe̱’ tso’se̱n, Sibò̈ 

rewa̱ wî̱kela ñe̱’ sa̱k, wî̱kela ku̱é̱wa ie’rö iùa̱, tulúr, wî̱kela wa̱ ù̱ tak tkë’te̱n 

bò̈k, wî̱kela ñe̱’ ichàke ie’rö  ¿ ió̈k a’ tulúni̱k? Sa’ tso’ icha ikuồwö kukök sa’ 

tulúr, Sibò̈ ie’pa a̱ iche ikukó̈ si̱a̱ yè wî̱kela ñe’̱ mi̱á̱ wé̱ iamo’̱ar e’̱, Sibò̈ tso’ 

iwéblök tö à̱à̱à̱ e̱’ té̱ar ajkó̈ mo̱’ar, e̱’ ye’ ditsò̈wö mo̱’ar e’ tsu̱k ie’pa wi̱ ́ú̱rke, 

à̱s irir itsu̱. Kuké ie’r irika̱, irik ka̱né̱we̱ ie’r iwé yàna̱wa̱ Sibò̈ dö iwàtiene̱ ie’pa 

a̱. Ie’ wak ké̈kë dör iwàtie olôna̱ yé̈s e’ ta̱ ñé̱e ta̱ Sibò̈ rö ie’pa a̱ iche tö itché̱la 

skuó̈lorya sé̱jka. Mìka̱ balé ie’pa dör yé̈ska ta̱ ie’ isawè̱ tö ditsò̈wö âr sa̱wé̱tke 

ie’r tö ie’ ditsò̈wö âr skà ie’ ulà rò̈mi̱ , ta̱ ie’ ró wî̱kela a̱ iche tö be’ sé̱rö ye’ 

ditsò̈wö kata’wa , a’ sé̱ wa̱ ye’ ditsò̈ tër i̱e̱rö, be’ sé̱ woblàna̱, e’ ku̱e̱k wî̱kela 

ñe̱’ klö’we̱wa̱ ie’r pée puk, puk , puk   klö’we̱wa̱ ie’rö kàltak wa tkewa̱ ie’rö 

i̱ña̱k ki̱ , i̱ù̱ tak klö’we̱wa̱ ie’r tkó̈ka̱ ie’ wó̈kir ki̱ , tkó̈ka̱ itsì̱wö ki̱ , klö’we̱wa̱ ña̱là̱ 

ki̱ ká̱uk tër i̱śki , wî̱kela ajkó̈cheka̱ tö kè̈ batarârar di’ ki̱ , ye’ baló̈wa̱ i̱ýök a̱ 

Sibò̈ wak dör itò̈bie  ú̱yewa̱ i̱ýök a̱ , e’ Sibò̈ ibikéitse e’s ma̱ ye’ a̱ iche irir . 

E’ ku̱e̱k ie’pa sé̱rke í̱yök a̱. Sibò̈ rö ie’ akà peloya yé̈ska̱ kàltak ñe̱’ wa e’ 

ku̱e̱ki̱ tsawi kè̈ akà ta̱’i̱a̱, Sibò̈ rö iche tö Irìria a̱ ì à̱ta̱ ìñè̱ie e’ katök be’ ke, be’ 

kè̈ kàne̱ íyi ulìta̱ne̱ kàlwö katök, ie’ akà kè̈ ta̱i.a̱, ie’ woblàna̱ ditsò̈wö katök 

akà kè̈ ta̱’i̱a̱ sa̱nê̱nê̱la wè̱sbrò̈.

Bó̈ltëpa a̱ 

I wà kiar sé̱jka: Tsawì siw̱é̱ apàkana̱ e’ bua’ú̱k i dió̈köl wa wó̈su̱k 
i ujté ki ̱yuló̈k i̱śki̱ê̈ wè̱s i dé̈ka se’ ditsò̈wö a̱ ta̱. 

I wà kiar wò̈shà̱. Alâtsítsipa tsítsirpa ta̱ i bikéitsök tö wè̱s tsawì 
ké̱ apàke dör. 

I nè̱ wa: wó̈kir batsè wa.

Ká̱ apàke à̱ritsök alâtsítsipa ta̱. 

Tsawì ké̱ apàke e’ ichàkök wò̈shà̱.

Tké̈l. I dió̈köl dapa’u̱k wè̱s tsawì ké̱ apàke dör ichè se’ a̱ e’ wa.

19. Se’ wímblu
 Awá Ricardo Morales

S e’ tulúnik se’ ditsò̈ e’ ta̱ a̱ñi̱ès à̱s se’ ujtò̈ ká̱pake wè̱s Sibò̈ se’ a̱ 

i̱a̱mè̱a̱t ês. E’ ku̱é̱ki̱ka ta̱ ye’ tso’ ká̱pakök ie’pa wé̈tsi tö wè̱ sa’ tsikìne̱ 

e’ ku̱é̱ki̱ka a’ ká̱wöta̱ sa’ dalò̈io ie wè̱s sa’ tsikìna̱, e’ ku̱e̱k i wà apàke i̱a íes, 

mi̱ḱa sa’ ditsò̈pa dé̈ka̱ ká̱ i’ ki̱, mi̱k̀a sa’ balè̈na̱wa̱ e’ ta̱ sa’ wò̈bla wímblu e̱na̱ 

sa’ é̱n blu e’ mi̱chô sa’ ká̱ska Sula’ ká̱ska e̱’ e dör ie’pa bó̈l e’ mi̱ḱe.

E’ ukò̈ki̱ ta̱ se’ dichéwöpa kò̱s se’ tsà̱köla tso’ kò̱s e’ wímblu tso’ ká̱ i’ ki̱ka 

à̱ta̱ ká̱ i’ ki̱ka. Ma̱ e’pa bó̈l e’ mi̱c̀hô diàe̱ Sula’ ká̱ska. Wè̱s i̱é̱ ta̱ se’ ditsò̈pa 

wa̱ i ujche̱n Sibò̈ dör se’ ditsò̈ a̱mé̱a̱t se’ Bribripa mi̱ḱa̱ se’ dé̈ka̱ ta̱ ie’ wa̱ se’ 

dé̈ka̱ aláköl ö  wé̈m ka̱nè̱blö ta̱ wé̈pa ma̱ ikuò̈ kuátkö ta̱, ése kiè ie’ dör Sibò̈ 

wak tö ie’ mi̱á̱  ditsò̈ ajkó̈nu̱k, ditsò̈ katà ki̱ka e’ ku̱é̱ki̱ka e’ wé̈bla e’ déka̱ ká̱ i’ 

ki̱ ta̱ ie’ ka̱nè̱blö darê̈rê̈ sulìta̱ne̱ mi̱ḱe ie’ a̱ íyi kak kiök, e’ ta̱ ie’ é̱n dör bua’ë, 

ie’ sulìta̱ne̱ su̱ bua’ë ta̱ ie’r íyi tulèke i̱a̱, kak a̱mè̱ke i̱a̱ élke, élke, e’ wa ie’ 

ichèke tö kè̈ be’ ñà̱ne̱ kò̱s dör ye’ ñá̱we̱, ta̱ kè̈ be’ ñà̱ne̱ wé̱jkë alê ye’ ské ajkò̈ 

chò̈mi̱ be’ ska e’ ku̱e̱k é̈ i tsú̱mi̱ e’ rö se’ déka̱ Sibò̈ wa̱ wak e’köl wé̈m ö aláköl 

dör bua’. E’ ukò̈ki̱ ta̱ e’ wé̈bla e’ wak aláköl, wé̈m e’ balè̈na̱wa̱ ta̱ Sibò̈ dör ie’ 

ki̱ḿè̱ke bua’ shkó̈kmi̱ne̱ i ká̱ska e’ ta̱ ie’ diché ekla kò̱s e’ dichéwö e’ wímblula 

à̱ta̱ ká̱ i’ ki̱ka. 

Se’ wò̈bla e’ bua’ie mi̱chô diàe̱,iè̈köl e’ à̱ta̱ i̱é̱, i yàmi̱pa ñe̱’ wó̈kir ie à̱ta̱, ie’ 

à̱ta̱ ká̱ i’ ki̱, se’ ikiè apó̈ tso’e’ ta̱, mi̱ḱa̱ se’ yàmi̱pa e’ à̱ta̱ ka̱nè̱blök, kè̈ ie’pa 

à̱ta̱ é̈me̱, mi̱ḱa̱ i ditséwöpa wé̱ se’ yàmi̱pa balé̈rketke ta̱ ie’pa i biyó̈chèke 

ìs irir ma̱ na̱ñé̱we se’ dómi̱ ta̱ apó̈ ki̱ se’ iche wá̱yök ie ì tso’bö’wöla ñá̱ke ì 

alê bulárke kó,kó, ì alê wa kiàna̱ yé̈no̱ tö ie’ tso’ i yàmi̱pa a̱ i biyó̈chök tö se’ 

yàmi̱pa e’ mi̱t́ke sulé ká̱ska Sula’ ká̱ska e’pa à̱ta̱ ka̱nè̱blök tulúni̱k, e’ ie’pa 

ka̱nè̱blök wó̈chka e’. Mi̱k̀a̱ ie’, se’ ta̱ i̱é̱ rö, ta̱ se’ mi̱t́ke aláköl ö wé̈m, alátsitsi 

e’ ta̱ diàe̱ é̈ltë a̱ ie’ dör i biyó̈chèke tö se’ yàmi̱pa dâtse̱ a’ ki̱ka, ése ka̱nè̱u̱k ie’ 

tso’, i̱é̱ se’ diàe̱ ie’ i biyó̈chèke e’ é̈ltë a̱ tö se’ yàmi̱pa dótke a’ ki̱ka.

Iwà kiar: Se’ apà dió̈köl wò̈ie alâtsítsirpa dör e’ ki ̱ie’pa i sawè̱mi ̱
tö se’ apà wé̱ è̈ wíköl ta̱.

Ka̱nè̱ shkö’wo̱:

Êtk. Si̱wa̱’ apàke kiè se’ wímblu e’ a̱mè̱ke alâtsítsirpa a̱, e’ ukò̈ki̱ i à̱rtsêke 
ie’pa wó̈ts.

Bô̈tk. Alâtsítsipa dör se’ apà yawé wímblu ta̱ e’ ajkà yulêmi̱ e̱na̱ i à̱rtse̱mi̱ i 
si̱wé̱ kiè se’ wímblu e’ ki̱.

Ma̱ñà̱tk. S-wó̈ulâu̱k wák dör se’ apà dió̈köl mè̱ke̱ alâtsítsipa a̱ às ie’pa i 
wò̈ie su̱no̱ie tö wé̱ è̈ se’ wíköl.

Tké̈l. Alâtsítsipa i à̱rtsemi̱ a̱ñi̱t̀a̱ se’ wíköl wé̱ è̈ ku̱e̱ ie’pa dör i dió̈köl wò̈ie 
idir e’ a̱.

I̱ù̱tóie

Êtk. Se’ apà êköl e’ wíköl.

Bò̈tk. Se’ wò̈bla baka̱li̱j́ke̱ wé̱ e’ 
ó̱tke.

Ma̱ñà̱tk. Se’ wímblu  kìe se’ ujtò̈ 
wa.

Tké̈l. Yì dör si̱wa’ i’ ujtè a̱mê̱a̱t.

Ské̱l. Se’ apà wímblu ó̱tke̱ e’ dör 
wé̱.

Tèröl. Wé̱ se’ wímblupa mi̱ḱe e’ 
ké̱ i kiè.

1.

2.

3.

4

5.

6.

I wà kiar: Ujtè wò̈iök i siw̱é̱ apàkana̱ e’ wa ulá wa a̱mê̱na̱ ia̱̱ e’ ki ̱
à̱s ie’ é̱n a̱ ia̱̱n yê̈syês se’ ujtò̈ wa.

Ka̱nè̱ shkö’wo̱:

Êtk. Ujtè a̱mê̱mi̱ alâtsítsipa a̱ à̱s e’ wa ie’pa dör ulá wà iö.

Bô̈tk. Ulát wà ie e’ a̱mé̱ i̱a̱ à̱s ie’pa dör e’ wàiö.

Ma̱ñà̱tk. Ie’pa i o̱ritsèmi̱ tö ujté wé̱ è̈ ku̱é̱ idir.

Se’ apà wímblu wé̱ è̈ míḵe sula’ ká̱ska?.

Se’ apà wé̱ è̈ wímblu ta̱?.

We̱ ́rö se’ wò̈bla baka̱lík wímblu à̱te̱?.

Ì ku̱e̱ki ̱se’ chô̈râ e’ wímblu e’ ajkàcho ö e’ saté̈ e’ dör?.

Yì dör se’ a̱ siw̱é̱ a̱ i’ a̱mê̱a̱t?.

20. Di’ yò̈ne̱
 Awá Lizandro Méndez

Mi̱k̀a̱ ie’ dé̈bitu̱ Sibò̈ wa̱ ta̱ Sibò̈ dör ie’ ichàki ta̱ ie’ wak dör se’ ie wé̈pa. 

E’ ta̱ ie’ rö ichè tö ye’ i ki̱àna̱, ye’ ditsò̈ tsakêke e’ a̱ ye’ ki̱ ikiàna̱, e’ 

tsá̱tkoköl ie, e’ ajkó̈no̱ ie. E’ ku̱é̱ki̱ ie’ wak wa̱ i dé̈bitu̱, icha ta̱ mi̱k̀a̱ ie’ rö i tsiki’ 

olô wé a̱mé̱rka̱ aì e̱’ rö, e̱’ ie’ wa̱ i a̱ma̱ne̱t, e’kî̱a̱ ie’ rö se’ a̱ icha i tsaké wâ rô 

tö ie’ rö mi̱k̀a̱ i chè e’ rö i a̱mé̱ni̱k, ká̱ shù̱sha̱ e’ ta̱ ie’ ù sulë shù̱sha̱ e’ ta̱ ie’ 

ichè mi̱k̀a̱ ie’ i tsakêke e̱’ röe’ ta̱ i mi̱á̱ se’ a̱ di’ ie ne̱, e’ ta̱  e’ yawè diàe̱ dìwö 

dótsa̱ e’ ajke̱n, diwö mí̱kewa̱ e’ ajke̱n ie’ i tréu̱ wi̱j́kë i̱ó̱jkë, wà rö ká̱ wà iéwa̱ ká̱ 

wa’ñe̱. Se’ ulìta̱ne̱ a̱ sè̱no̱ie, yàno̱ie. E’ wà rö tö mi̱k̀ se’ ditsò̈wöala tsikìrlùna̱ka̱ 

ta̱ ì kèkeka̱ se’ rö yàno̱ie se’ a̱ e̱’ kúwo̱ ie, ké̱we e’ rö di’. E’ ta̱ mi̱k̀ uka’ i wà 

dé̈bitu̱ ta̱ aké̈kë ñe̱’ ie’ i̱ù̱te, icha bua’ irir êrë ye’ rö be’ a̱ na̱wî̱ kiè i ajkó̈no̱ie. 

Mi̱k̀a̱ ie’ rö ichè tö wè̱s be’ kiàna̱ aké̈kë wak a̱, ie’r i̱ù̱te̱, ye’ ki̱ i kiàna̱ tsiru’ ie.

Sibò̈ ie’ a̱ ichè tö, kè̈ ye’ a̱ be’ a̱ kú̱nu̱k ké̱krâ, mi̱ḱ alê ta̱ yö ma̱ i ku̱è̱mi̱. 

E’ ku̱é̱ki̱ se’ rö i sa̱wè̱ íjkë ta̱ di’ rö se’ i kalêke ta̱ di’ wak è̈ wa̱ se’ mi̱t́se̱n, se’ 

ujtéwa̱, se’ si̱wa̱’ mi̱á̱, e’ ta̱ ie’ rö i yéwa. E’ ku̱é̱ki̱ka ta̱ ie’r i yé̈a̱t ie’ aké̈kë wak 

i yé̈a̱t tö wè̱s se’ tsá̱tkërmi̱, se’ ké e̱’ ajkó̈nu̱k, se’ ké e̱’ tsá̱tkök kè̈ se’ kàne̱ 

shkó̈k sklì a̱, shkó̈k na̱ñè̱ ë, shkó̈k na̱ñé̱we ta̱ ie’ tër tsë’ka, ie’ ulà i ò̈wa̱ se’ a̱, 

ie’ tsë’ka. E̱na̱ a̱ñi̱ès se’ a̱ ta̱ tö mi̱k̀a̱ se’ i sa̱wè̱ tö kà̱li̱ tsó̈rke ta̱î̱, si̱wa̱’ bitsi̱ŕke 

ta̱î̱, di’ dâtse̱ ta̱î̱ë, ta̱ se’ kè̈ kàne̱ shkó̈ktkö di’ a̱ a̱wi̱śhe̱t i̱ó̱she̱t, wàrö éjkë ta̱ 

ie’pa dâmi̱, ie’ rö yulêketke na̱wî̱ ñe̱’ pàta̱wó̱ie.

Se’ i tsé se’ ditsò̈ wa ta̱, mi̱k̀a̱ se’ i tsé di’ dâtse̱ ta̱î̱ë ta̱ ák bulàwè̱ke irir kàl 

uṉ dâmi̱ ì dâmi̱, íyi ulìta̱ne̱, e’ ta̱ ie’ dâmi̱, e’r íyi i kalêke e’ a̱ mi̱k̀a̱ ie’ ulà à̱na̱ 

se’ ska ta̱ ie’ wa̱ se’ mi̱t́se̱r, tso’ e’ yéwa ie’r. Ês ie’rö se’ a̱ i yé̈a̱t ta̱ e’ ku̱é̱ki̱ ie’ 

wa̱ i dé̈ka̱ se’ a̱ íyi bua’ë ké̱we, se’ tsá̱tkoie e’ mi̱ḱa íjkë se’ wó̈su̱k se’ ké ie’ 

ajkó̈nu̱k. A̱ñi̱ès êrë ie’ Sula’ a̱ na̱wî̱ kiè, ie’rö se’ ké e̱’ ajkó̈nu̱k, a̱ñi̱ès wàrö e’ 

mi̱k̀a se’ tso’, e̱na̱ e’ mi̱ḱ ie’ tso’ se’ ske a̱ñi̱ès ajkó̈nu̱k wi̱j́kë i̱ó̱jkë. E’ ku̱é̱ki̱ka 

ta̱ se’ wa̱ i ujche̱n tö balë’këkëpa dör ichè tö di’ dör se’ tsá̱tkêke, e’ ukò̈ki̱ iët 

dör ké̱we i tsá̱ tsikìne̱, ké̱we e’ rö se’ i kiè tù̱n, e’rö di’ tsá̱ tsikìne̱ ké̱we ké̱we i 

aké̈kë ie ké̱we, e’ ukò̈ki̱ ie’ i kibí bê̈rie tkë’te̱r a̱wî̱ e’ dé̈bitu̱ne̱ e’ ukò̈ki̱ e’r i tsítsir 

i wak a̱ i ké̈kë dör tù̱n, e’ rö se’ a̱ dalì diöie, yàno̱ se’ yàmi̱pa kúwo̱ bua’wo̱ne̱ 

se’ ichè dawè ku̱é̱ki̱. E’ a̱mè̱a̱t Sibò̈ dör se’ a̱ íyi ulìta̱ne̱ a̱, mi̱k̀a̱ se’ alàala 

tsikíndâ a̱ a̱wî̱e̱ èrpâla ta̱ e’ tsè̱ke balë’këkëpa dör i kúwo̱ie, mi̱k̀a̱ se’ ichè i 

sawé̈ pèke irir, e̱’ rö ta̱ di’ pèke i ki̱ḱa, e’ rö wè̱s se’ íti ês. E’ ku̱é̱ki̱ ta̱ e’ rö se’ a̱ 

íyi ulìta̱ne̱ a̱ se’ tsá̱tkoie, se’ páikloie. Mi̱k̀a̱ wè̱s se’ dé e’ ta̱ balë’këkëpa mi̱t́ke 

i wà kulé̱itsök a̱wî̱ e̱’rö se’ chkà i’ rö chkà ie icha Sula’ rö i apàtkêbitu̱ kò̱s e’ 

apáiklotsa̱ ké̱we dalì diö ñe̱’ wa, tù̱n ñe̱’ wa, wàrö tö se’ si̱wa̱’ déne̱, se’ chkà 

wò̈iè̈na̱wa̱, wè̱s íyi olôuṉa̱ ês. E’ sù̱ se’ dichéwö wò̈ièke di’ wa balë’këkë dör. 

E’ ku̱é̱ki̱ se’ wa̱ i ujche̱n tö se’ Brìbriwak wa̱ se’ ditsò̈wö ulìta̱ne̱ a̱ di’ a̱mè̱a̱t 

se’ a̱.  Se’ ulìta̱ne̱ a̱, kè̈ rö êrë sö ichö se’ è̈ a̱, e’ dé̈ka̱ se’ ulìta̱ne̱ a̱, kè̈ rö se’ 

ditsò̈pa Brìbriwak è̈ a̱, e’ rö ditsò̈ ulìta̱ne̱ a̱, wò̈et ta̱ wé̱ rö kirè̈rma̱ e’ a̱ñi̱ès 

sé̱jka. 

E’ ku̱é̱ki̱ ta̱ ie’ wa̱ e’ wìwö wó̈kir tkë’ni̱k Kàmu̱k e’ dikî̱a̱, ie’ ù yó̈ka̱, olôwe 

i kutà a̱, e’ dikî̱a̱ i̱śki̱ ie’ wa̱ i tso’se̱n e̱’ ie’ dör i ña̱lé̱ ié̈ulur tkó̈tsa̱ ká̱ wa’ñe̱, e’ 



136

rö kò̱s ká̱ tkò̈ke shkít e’. E’ rö i détsa̱ne̱ wé̱ dapàkla kibí mé̱rka̱ wò̈ratwa̱ ie’ 

rö a̱wî̱e̱ rö e’ a̱ i dâtse̱ irîrîrî dárke kò̱s a̱wî̱e̱ rö sé̱jka ta̱ i mi̱ḱe e̱’ rö, e’ ka̱ké̱jtö 

wa kè̈ ölô̈rka̱ su̱wî̱mi̱, ké̱we kè̈ i öló̈ka̱ ta̱ ì wa̱ e’ wamblë, ie’ wak dör e̱’, ie’ rö 

i ñá̱k dâwe̱ kò̱s e’ wò̈shtirìwe̱wa̱  ie’r i kibí bê̈rie wa chówa e̱’ala è̈ a̱, bé̈rbërla 

i ajkó̈nu̱k ta̱ kè̈ se’ ichè i ölô̈ne̱ka̱ ta̱î̱ë. Wó̈su̱k ie’r di’ e’ dikî̱a̱ íyiwak ulìta̱ne̱la 

a̱mè̱a̱t se’ a̱ katàno̱ie yàno̱ie. Íyiwak ulìta̱ne̱ tso’i̱a̱, e’rö ni̱mà̱, só íyi ulìta̱ne̱ e’ 

o̱’mi̱ḱa, e’ a̱mè̱a̱t ie’rö se’ a̱, se’ ditsò̈wö ta̱ se’ a̱, e’ tsá̱ kò̈a̱t ie’rö katàno̱ie. E’ 

a̱mi̱k se’ tkò̈keshka, i bák ta̱î̱ë, wò̈et ta̱ e’ wó̈su̱k ta̱ ie’r e’ tsá̱tkök a̱mè̱a̱t a̱ñi̱ès 

di’ a̱. A̱ñi̱ès se’ ñî̱ i tsiríwe̱ ta̱ e’rö se’ skêkétsa̱, iku̱é̱ki̱ i na̱wî̱ pàtawo̱ie, ió̈k se’ 

íyila ñe̱’ wak ta̱ e’ tsiríwe̱ e’ ku̱e̱k. 

E’ ku̱e̱ki̱ka ta̱ ie’rô i kibíie e’ pàtkëmi̱ dayè̈ dikî̱a̱ a̱wî̱ e̱’rö séjka, e̱’ íyi kibíie 

tso’ e’ ku̱e̱k ni̱mà̱ ie, íyi ulìta̱ne̱ tso’ tkò̈ka̱ne̱ di’ tsítsirla e’ tsá̱ka̱  aíshe̱tka,  

wàrö ie’ e̱na̱ ie’rö íyi kibíie katàblëmi̱ e̱’ ie’rö. E’ ku̱é̱ki̱ ta̱ mi̱k̀ alê ta̱ ie’pa mi̱chô 

ta̱ dayè̈ ki̱ḱa íyi kalö’u̱k, ni̱mà̱ kalö’u̱k, mi̱k̀ alê ta̱ ie’pa chówa, e’ rö ie’pa 

tkè̈na̱tsa̱, ie’pa dawóulùya, tabèchka ta̱î̱, ka̱nò̱ ta̱î̱ e’ ki̱ḱa tkè̈na̱tsa̱ chówa kè̈ 

kù̱nê̱ne̱, mi̱k̀ alê ta̱ i bulú wakpa wa̱ i mi̱t́se̱r, i ské yéwa ie’pa dör e̱’rö. E̱’ rö 

se’ di’ ñá̱k a̱wî̱ té̈a a̱wî̱ ta̱ e’ ku̱é̱ki̱. E’ sù̱ è̈ i kibí a̱ i déne̱, e’ ta̱ ês ie’ i wamblë 

kirè̈rma̱ sulûna̱ ie’ yò̈ki̱, ì e ñî̱ ie’ tsiríwe̱ ie’ íyi wa e’ ku̱é̱ki̱. E’ wé̈m mi̱ḱeshka di’ 

kò̱s e’ à̱rits ie’ tö wè̱s, i̱ḿa̱ di’ kiè ês, e’ tkë’te̱n. Íyi ulìta̱ne̱ e’ a̱mè̱a̱t  Sibò̈ dör 

se’ a̱ êrë ió̈k e’ à̱rits ie’ rö Sulàyöm se’ a̱, e’ a̱ mè̱a̱t ie’ wak dör. Ì rö se’ a̱ ichó̈k 

tö ì kiè tù̱n, ì se’ a̱ ichó̈k tö di’ kiè Talì di’, tö ikè Alà di’, di’ kiè Ku̱é̱i̱, di’ kiè Ulé̱, 

di’ kiè Ichó̈li ì ku̱e̱k di’ skà dâtse̱ bámbâ kiè Yè̈ri, ì e’ à̱ritse̱ sé̱jka, e’r di’ è̈me̱, 

êrë e’r íyi i ku̱á̱ki̱ wà ka̱né̱we̱.

Ujtè yuló ulát tkë’te̱n e’ a̱

di’
u̱lé̱
tù̱n

sibò̈
ku̱e̱í̱

kàmu̱k 
brìbriwak

tsiru’
ditsò̈

alà di’
 talì di’ 

ichó̈li

Dawâlök c o k a m u k a w i r b i r b t x

b t v l s z t m n r t v m m p c l

a c o a p c a ì c h o l i a u z y

r p d d i z b k u e i z r a t p b

m ñ q i q m d p e m m s p b a m w

t a m s t r e t a l i d i p m u t

z d a z w u z s o d u o z q o a s

p m a y y q j ì z y p o ñ y z r t

m t k t z l d r m o r s i b o d o

h p i s u s w u s p u v m i s a s

p l y z l n x t m r r c ñ u k p t

u r t w e x p p i l ñ n k c q t i

t s w a t b y a u o p a d t s l d

I wà kiar

Alâtsítsipa dör siw̱a̱’ à̱ritsè̱ke e’ wa ie’pa dör ujtè iù̱̱têke

Êtk: ¿ká̱ i̱a̱’chki ta̱ wè̱s di’ dör?

Bô̈tk: ¿Di’ wé̱ yö’ sibò̈ dör ké̱we?

Ma̱ñà̱tk: ¿Ì e tù̱n dör se’ a̱?

Tké̈l: Ujtè à̱ritse̱ di’ yô̈ne̱. ¿Di’ bulu’ dör i kiè sibò̈ a̱?

Ské̱l: ¿Wé̱ di’ bulùbulu tsikírke e̱na̱ wé̱ i wò̈iërke?

Tèröl: ¿Ishtó̈ wé̱ íyiwak kibí ie a̱te?

Kúl: ¿Ishtó̈ kò̱s i̱à̱ritse̱ si̱wa̱’ di’ yô̈ne̱ e’ a̱?

21. IyöK
Awá Ricardo Morales

Ma̱ sö ichö se’ i̱é̱ ká̱ kiè Kachabri e̱’. Í̱e̱ ká̱ kiè e̱’ rö sa’ wa̱ ù sulë 

tulúni̱ḱ e’ wà apàke se’ dör. Se’ yàmi̱pa tsítsir wé̈tsi e’ ku̱é̱ki̱ka sö ma̱ 

ye’ tsër bua’ ujtè e’ apàkök sulìta̱ne̱ wé̱̈tsi tö ì ku̱é̱ki̱ka ta̱ Sibò̈ dör se’ a̱ ká̱ tër 

bua’, ujtè a̱mé̱ bua’ e’ kè̈ chè se’ dör, e’ wéikèke se’ dör. Sö ichèmi̱ mi̱ḱa̱ sa’ 

a̱ i apàkane̱ e’ ta̱  mi̱ḱa̱ sa’ e̱’ yawò̈ke Awá ie  ta̱ sa’ tö ie’ ie ichàkök tö wè̱s ì 

dör se’ tsake wé̱ se’ dé̈bitu̱ ö wè̱s ká̱ dör ké̱we ta̱, e’ ta̱ ké̱we ta̱ ké̈këpa Sibò̈ 

î̱ñe̱ ta̱ se’ ikiè Sibò̈ e’ yé̈ ta̱’ ie’ kiè Òka̱ma̱ e’ wake’ tso’ ká̱ dikî̱ ëtkuö ñe̱’ ês 

e’,balë’këpa dör ichè ká̱ i̱à̱ tsétsè e’ ta̱ ta̱î̱ i yàmipa tso’ e’ rö ie’ kalépa , e’ rö ie’ 

yàmi̱pa e’ rö ie’ ki̱ḿèke érë ie’pala iëte̱n ká̱ tsétsè a̱, e’ ukò̈ki̱ ta̱ ma̱, e’ ukò̈ki̱ i 

yàmi̱pa ñe̱’ rö ie’ a̱ ichène̱ tö ì ku̱é̱k be’ è̈ rö i̱é̱ ta̱ ké̈këpa ie wa̱ ká̱ ujche̱n, e’ ta̱ 

sulìta̱ne̱ kè̈ wa̱ i ujche̱n ês. 

Ukò̈ki̱ ta̱ ie’ yëâr e̱’ ka̱né̱u̱k chô ë ká̱ wáñe̱, e’ ukò̈ki̱ ta̱ ie’ rö ichè bulékal ta̱ 

ye’ kè̈ kú̱i̱a̱ e’ ku̱é̱ki̱ yö si̱wa̱’ e’ kak mé̱kea̱t e’ bulé érë kè̈ se’ wa̱ i ujche̱n i’ ta̱ 

bét dâtse̱ tö yì a̱ yö i̱a̱mè̱ke ês. E’ ta̱ ukò̈ki̱ ta̱ ie’ mí̱ a̱ ák íse dió̈ me̱r ák ajkue è̈, 

e’ a̱ ie’ tso’ e’yò̈ki̱ ké̱we ñe̱’ sö ichè e’ dikî̱ yò̈ki̱ ta̱ ie’ ichè ie’ mí̱ a̱ ta̱ ie’ wa̱ ák e’ 

pé e’ ie’rö, e’ ka̱nè̱blöke ie’ ichè e’r i tsá̱ chewa̱, e’ ku̱e̱ki̱ka mi̱k̀a̱ ie’ a̱ détkene̱ 

ka̱nè̱ble mi̱t́kene̱ ká̱ ta̱î̱ ta̱ e’ chówa ie’ ukömi̱k, e’ ukò̈ki̱ i a̱mi̱ ̀e’ a̱ ie’ ichàkêke 

Sibò̈ a̱mi̱ ̀ta̱’ e’ a̱ ie’ ichàkêke kè̈ be’ é̱riânu̱k ì alê bua’ e’ sa̱wè̱mi̱ sö bulékal ta̱ 

érë kè̈ se’ wa̱ i ujche̱n i’ ta̱ tö mi̱ḱa̱ ö ì sa̱wè̱mi̱ bua’, ês e’ ta̱ ie’ pa kabérke ká̱ 

i̱à̱ tsétsè e’ ta̱. 

Ma̱ e’ ukò̈ki̱ ta̱ i wà, mi̱k̀a̱ e’ ukò̈ki̱ ta̱ ká̱ i’ ki̱ka ie’ si̱a̱’ ñe̱’ chówa ta̱ ukò̈ki̱ iwà 

tsikìne̱ne̱ ka̱né̱wè̱ne̱ ie’ rö se’ íyi wa e’ rö se’ wì të ké̱we ie’r se’ wé̈tsi, ma̱ e’ 

ukò̈ki̱ ta̱ ie’ ichèke tö ichèke tö ike bö i sa̱wé̱ tö sé̱ ta̱ yö ma̱ ichè tö sé̱ tsikíndâ 

sé̱ dör íyi bua’ yawèrâ ká̱ i’ ki̱ka, mi̱k̀a̱ ie’r  ie’ dé ta̱i̱ḱ alê, e’ ta̱ ie’ i̱à̱ tsîr e’ ta̱ 

ie’ ká̱ bikéitse mi̱t́ke i yé̈ mú̱ dör i bikéitse ês, mi̱k̀a̱  ie’ demi̱t́ke bê̈rie ta̱ ie’r íyi 

wamblèke  íyi ulìta̱ne̱ tsakêke è̈ ie’ dör, e’ ku̱e̱k iyè̈ ké̈kë ñe̱’ rö ichè tö  ie’la sé̱  

dör ye’ alà, e’ a̱mè̱kea̱t dö ye’ kè̈ kú̱i̱a̱ wé̱jkë ta̱ ie’ à̱ta̱ ye’ skéie ye’ tsá̱ka̱ kibíie 

aíshe̱t. Ma̱ ukò̈ki̱ ie’r íyi ka̱né̱wè̱ke ta̱ ká̱ tsétsè a̱, i yé̈ dör ie’ a̱ ichè e’ ta̱ yö be’ 

a̱ si̱a̱’ tso’ ye’ wa̱ kò̱s e’ a̱mè̱ke yö be’ a̱, e’ tsé̱ ie’ dör sé̱jka̱ i yé̈ dör ichè  be’r 

íyi bua’ sa̱wè̱mi̱, be’ i ka̱né̱u̱ ye’ bák ká̱ tsétsè a̱ ta̱ ie’ rö ichè ye’ i yawèmi̱, ye’ 

wa̱ i tso’, ye’ ká̱ a̱ñi̱ ̀wè̱ke ká̱ i’ ki̱, e’ ta̱ ie’pa iëte̱n ák ajkuö darê̈rê̈ ki̱ka kè̈ ì ku̱, 

e’ ukò̈ki̱ ta̱ mi̱ḱa̱ ie’ dé bê̈rie ie’r e’ ka̱né̱we̱ mi̱t́ke ká̱ tsétsè a̱, êrë ta̱ ie’r dör 

ichè ye’r íyi ka̱né̱we̱ ká̱ i̱a̱ tsétsè e’ ta̱, kè̈ rö ká̱ a̱ñi̱ ̀wè̱ku̱wa̱ bét, ká̱ i̱à̱ tsétsè 

e’ dale ye’ ka̱nè̱blöke kè̱we ês ie’ tso’ i ka̱né̱u̱k. Ta̱ ukò̈ki̱ ta̱ ie’ mi̱á̱ kò̱s ñe̱’pa 

yuló̈k ie’ dátke tulútke ie’ pánu̱k, e’  ku̱é̱ki̱ mi̱ḱa̱ ie’ i ka̱né̱we̱ mi̱t́ke e’ tsú̱ ie’ 

mi̱á̱, e’ tsú̱k ie’ mi̱á̱ dapàna̱ sé̱jka, e̱’ ñé̱rpa ta̱ mi̱ḱa̱ ie’ i̱à̱ tsîr e’ ta̱ ie’ ka̱nè̱blë 

bák, e’ wamblök ie’pa pájtök e’ wak e̱’ ö ñe̱’ rö, ñé̱jkë ta̱ ie’ rö ká̱ a̱ñi̱ ̀wè̱ketke 

ie’ rö ká̱ a̱ñi̱ ̀ulìta̱ne̱, wé̱ se’ ditséwö dé̈tsa̱ se’ sulé ká̱ska e̱’ ie’ i yé̈ a̱ ie’ ichè tö 

e’ tsú̱k ye’ mi̱ḱe, e’ tsú̱k ie’ mi̱á̱ e’ dapàwè̱ke ie’r ká̱ i’ ki̱ka ukò̈ki̱ ie’ íyök dió̈ e’ 

tsú̱k wak se’ ie e’ tsú̱k ie’ mi̱á̱, ês tsótke ie’ wa̱ e’ chè ie’r e’ sa̱wé̱ ie’rö tö ie’ i 

tötkèke i yé̈ ie ta̱ ie’ i sa̱wè̱ tö mi̱ḱ e’ yò̈na̱ e’ ukò̈ki̱ ta̱ se’ e’ alô̈rmi̱ i ki̱ḱa.  

Mi̱k̀a̱ Sibò̈ ñe̱’ ta̱ i yé̈ rö ie’ a̱ ichè êrë ta̱ wè̱s be’ rö ditsò̈ dâtse̱ e’ tsakêke 

be’r sé̱ ês ye’ i̱a̱mé̱tër ta̱ i sìna̱wa̱ ák ki̱ka ie’ rö ichè ye’ iku̱è̱mi̱ êrë ta̱ bö ye’ i 

ajkáchö tö wè̱s irir, e’ ta̱ ie’ yàmi̱ ta̱’, e’ a̱ ie’ dör ichè a na̱ù̱ icha be’ dakö a̱wi̱è̱ i 

tsú̱k ta̱ ie’ mi̱á̱ dò̈ka̱ ká̱ kièke pàkölkuö e’ a̱, se’ ie e’ a̱ ichó̈k be’ dakö a̱wi̱è̱, êrë 

ie’ wak dukúr ie, êla mi̱á̱ i tsú̱k se’ wake’ mi̱á̱ tchò̈rö pàkölkuö, e̱’ ie’ tkámi̱ ujkö 

sé̱ a̱, ák ajkuö ñe̱’ a̱, dò̈ka̱ pàkölkuö e’ ta̱ ie’ i yé̈ wé̈tsi i ajkáchèke wa̱ i’ês ye’ 

i tsakêke ñe̱’ íyök dió̈ tso’ i̱a̱ se’ e’ kué mi̱li̱śule dakúr ñe̱’ rö, e’ bité̱tse̱r ie’ wa̱, 

ie’ e̱’ mu̱é̱ka̱ ie’ déwa̱ ta̱ ie’ ma̱ ñáwò̈ke se’ ikiè, êla ki̱ḱa bulékal ta̱ ie’ rö ikuò̈ 

kuála tkewa̱ ta̱ i tsikìna̱, ta’tsi kuála tsikìna̱ a̱ñi̱ès e̱’ ie’ i yé̈ a̱ ichè tö be’ shkó̈ i 

wébalök, tö sa̱ú̱ne̱ dió̈ ês i kibìie dâtse̱ ye’ wa̱ ta̱ dió̈ ês se’ tsikírke ki̱ḱa iëte̱n. 

Aké̈këpa ñe̱’ i yé̈ dör ichè bua’, e’ ta̱ yö i sa̱wé̱ tö be’ ka̱nè̱blöke, bö i 

ka̱né̱u̱ wè̱s be’ ki̱ ikiàna̱ ês, êrë ta̱ sö i batà a̱mè̱ke erö ta̱ iêla ñe̱’ ú̱rke ké̱krâë 

dò̈ka̱ tké̈tökicha ta̱ ie’pa ie’ pé éwa ma̱ kàl wa ì wa, ie’ tcháshka si̱à̱ dò̈ka̱ 

tké̈tökicha, tké̈tökicha ta̱ kàlkö kièke ma̱ kapó̈k, e’ wa àkna̱ma̱pa ñe̱’ a̱mi̱ ̀ta̱’ 

íyök a̱mi̱p̀a rö ie’ pé ie’ ñé̱tsa̱ ie’ kipà ki̱, ie’ uṉ́la déne̱ sa̱wé̱wa̱ Sibò̈ dör ta̱ Sibò̈ 

a̱ ie’ dör ichè tö i’ bö ye’ yawémi̱ diàe̱ rö i’ ta̱ ye’ déka̱ tké̈tökicha ta̱ ie’pa ye’ 

shù̱ tée wa ñé̱ wa wè̱s ye’ e̱’ ù̱ke, Sibò̈ dör ie’ a̱ ichè kè̈ be’ tkìnu̱k, ye’ be’ si̱wa̱’ 

ièmi̱ne̱, mi̱á̱ ta’tsi köla tsikìna̱ tsîr ñe̱’ yéuluya Sibò̈ dör, e’ wó̈ike sa̱nê̱nê̱ ta̱ tër 

i̱śki̱ ie’ tër, ñe̱’ala ma̱ sawíyök êla wò̈ batà tréwa̱ tsîrlala tié̱wa̱ mi̱ ́ie’ ñá̱tsela a̱, 

e’ ukò̈ki̱ ta̱ yàlila ñe̱’ tuléwa̱ ie’ kalò̈ kicha ie, kè̈ ie’ kàne̱ka̱, e’ ta̱ Sibò̈ kalö’we̱ 

batséka̱ mu̱é̱ka mô̱ar kàl a̱wi̱ ́e’ dapó̈mi̱k mi̱ḱ ie’ wò̈ pìtsà̱na̱ e’ ku̱é̱k dukúr e’ 

à̱te̱ e’ ké̱ska i’ ta̱ ká̱ ulìta̱ne̱ ta̱ ês ie’ tso’, êrë ta̱ ie’ dúwa̱ se’ batámi̱k.

Alâtsítsipa ta̱í̱k ta̱í̱k a̱

Íyök ujté. Ka̱nè̱ wak yawè.

Êtk. Kó̱ bìtkuö Irìria ma̱nè̱te̱

 (  ) Kó̱ tké̈tkuo     (  ) Kó̱ské̱tkuö    

 (  ) Kó̱pàkölkuö      (  ) Kó̱e’tkuö

Bô̈tk. Bìtökicha dukúr suléyibi dë’rö Irìria kató̈k

 (  ) êtökicha       (  ) tkê̈tökicha

 (  ) bô̈tökicha       (  ) ma̱ñà̱tökicha

Ma̱ñà̱tk. Í̱ma̱ kàlkö kiè e’ dör dakúr të’ a i shù̱ shò̱.

 (  ) ta’tsiko      (  ) kó̈lkö

 (  ) kápó̈k      (  ) Ikuò̈

Tké̈l. Í wa’ sibö dör dukur kalátsaka yöné

 (  ) kapó̈k      (  ) sawíyök

 (  ) ta’tsikö      (  ) uka’kö

Ské̱l. Yì du’wa̱ se’ batami̱k mi̱k̀a̱ ditsò̈ tsikìne̱ e’ta̱.

 (  ) së’yala      (  ) dakúr

 (  ) mó̱k       (  ) aló̈

Tèröl. Mi̱k̀ dakúr du’wa̱ e’ ta̱ ì yö’ sibò̈ dör ie’ ñá̱tse ie.

 (  ) kápök      (  ) ta’tsikö

 (  ) ká̱kö      (  ) sawíyök

Í̱ski ̱ujtè̱ wò̈ tkë’te̱r dakalîlî e’ shù̱ a̱ ujtè batsí̱batsi ̱yuló̈: 
kipàk, shkë’k, ót.

sibò̈ 
sulàyöm 

irìria 
dakúr 
chìchi

kàl 
ká̱költtö 

dìwö 
sula’ 

di’
ditsò̈ 

ta’tsikö 
wî̱kela

Ujtè i’ dör:
r b d i t s ö e c h m

p ú s c h ì c h i ö e

q j k l i m e t y a o

v t w a r s z à i á k

x a’ í p d i’ l k m i á̱

i t k q b u c e d m k

r s e e s i b ò̈ p q ö

i i l r u s t w e p i

r k a m l p a ì r t t

ï ö s a a’ r i d p e t

a o p m e o c d j k ö

22. Yé̈sili
Awá Lizandro Méndez

Y é̈sili wak se’ ie, ie’ mi̱k̀a̱ bak se’ ká̱ i̱â̱i̱â̱ mi̱k̀a̱ Sibò̈ ta̱ ie’ bak ka̱nè̱blök 

ta̱ ie’ wak se’ ie. Sibò̈ rö ie’ a̱ ichè tö ichà ye’ ditsò̈wö dâtske ye’ wa̱, 

ye’ ditsò̈wö dâtske ye’ wa̱ Sula’ ká̱ska e’ dâtse̱ka̱ e’ dâtse̱ ye’ wa̱ ká̱ i’ ki̱, e’ ta̱ 

ye’ be’ kalö’we̱ e’ ajkó̈nu̱k. Yé̈sili ie’ a̱ ichè è̈këkë, bua’, ie’ mi̱á̱ i tsú̱k ie’ ichè 

î̱ñe̱ tké̱k ye’ wa̱ i dâtse̱, ie’pa mi̱á̱ i tsú̱k i amà̱sopa mi̱á̱ i tsú̱k iku̱á̱ki̱pa mi̱ ́ie’ 

wa̱, ie’ mi̱á̱ ditsò̈wö tsú̱k, ajkó̈ a̱ ie’ wa̱ i dâtse̱, e’ ie’ wa̱ i bité̱ irîrî mà̱sopa wa̱ 

bité̱ ká̱ dió̈she̱t Sula’ ká̱ska. Tkáka̱ bitu̱ ie’ wa̱ chô ie’ wa̱, dëka̱ ká̱ i’ ki̱. Ta̱ ie’ 

ù sulë dé̈ka̱ bak e’ shù̱ shà̱ ie’ wa̱ tsa’ mô̱artke bö’ tsá̱k i kukulé̈ mô̱artke.E’ rö 

ta̱ ie’ wa̱ bö’ té̈tke dikî̱a̱ ie’, ie’ i mu̱é̱ka ù shù̱ shà̱ wà rö tö kè̈, kè̈ àkna̱ma̱pa 

dör i katèwa e’ ku̱é̱ki̱. 

E̱’ rö ta̱ ñe̱’ e̱’, àkna̱ma̱ kièke I̱à̱bulu e’ rö a̱ñi̱ ̀ i a̱ma̱nè̱itsêke ké̱krâ.Sibò̈ 

dör ie’ ichè tö icha a na̱ù̱ be’ ké ye’ a̱ i ajkó̈nu̱k. Ie’ ichè è̈këkë, ie’ tkë’ni̱k i 

ajkó̈nu̱k, a̱ñi̱ ̀ie’ tso’ i ajkó̈nu̱k, wò̈bla tké̈rie wé̱ i a̱mô̱ar e̱’rö.Be’ ké bö’ ió̈k 

dikî̱a̱ à̱s i sír, e’ ta̱ ie’ a̱ ichè irir tö be’ ké i wébalök , î̱ñe̱ ie’ wa̱ i déka̱ tso’se̱n 

ká̱ e’tk, ká̱ bò̈tk, ká̱ ma̱ñà̱, ká̱ tké̈l,tké̈l ta̱ ñe̱’ ie’ mi̱á̱ wè̱brö daléwa ta̱ yé̈sili i 

bikéitse tö sú̱ ye’ mi̱ṕa bê̈rër tsîrpa ka̱ñi̱k a̱ a̱wi̱ ̀e̱ báne̱t, ye’ bétka̱ne̱, mi̱k̀a̱ ie’ 

mi̱ú̱ daléwa ta̱ ie’ i tsè ditsò̈wö butsawa̱ púk, té̈uṉa̱ ie icha kèrwa dió̈ ki̱ḱa  i 

té̈nu̱a̱ púk tkò̈tse̱a̱n ie’ i sa̱wè̱ ta̱, mi̱k̀a̱ ie’ tú̱ne̱i̱a̱ i dalé̈mi̱ ta̱ ie’ i sa̱wè̱ ta̱ i tsé 

batà è̈  kukulè̈ è̈ mi̱ǹu̱a̱ i̱a̱ kalö’we̱ ie’ rö té̈ni̱a̱ diàe̱ ie’ i kalö’we̱ tën. Ie’ â̱r ta̱î̱ 

icha Sibò̈ icha be’ shkó̈,be’ ditsò̈wö tká â̱r mi̱ wè̈, ditsò̈wö tká â̱r mi̱ wè̈. 

Sibò̈ kè̈ rö bâba daléwa ie’ mô̱n a̱ i ulà e’tk è̈ dapö  i a̱mô̱ka̱ i ulà bua’ie 

ajke̱n, ie’ ulà i kalö’we̱ ta̱î̱, i kalö’we̱ ta̱î̱ kukúr daléwa ie’ ulà yè̈na̱tsa̱ irikka ñe̱’ 

e’ e’tökicha è̈ kànù̱na̱ tën alà i̱śki̱, ditsò̈wö mi̱t́kò̈  dió̈she̱t. Ie’ si̱wa̱’ tkò̈ke tër 

mô̱s, mô̱s, Sibò̈ débitu̱ ie’ a̱ ichó̈k tö wè̱s i dé a na̱ù̱, ie’ ichè à̱à̱ ditsò̈ wö tká 

â̱n, mi̱ ichè ye’ ulà yè̈na̱tsa̱ i kalö’u̱k. Sibò̈ tú̱ne̱mi̱ ma̱ ta’tsi wö tso’ a̱wi̱ ̀ujkò̈ 

a̱ a̱wi̱ ̀e’ wa’chikila ta̱ yéta̱ êse e’ wò̈ kó̈yökla batsé e’ wa, ulátskala batséulor 

ie’r i’es tkéwa̱ Sibò̈ r ie’ a̱, wò̈ike, ie’ ulátska shù̱ yè̈na̱tsa̱ be’ e̱’ kò̈ka̱ne̱ 

shké̈ka, be’ ulà bua’na̱. Ie’  e̱’ dawéka̱ne̱ shké̈k, ie’ Sibò̈ a̱ ichè, be’ ku̱é̱ki̱ a 

na̱ù̱ ye’ dawówa̱tke ì e’. Ie’ ichè i̱a̱ I̱à̱bulu wa̱ ditsò̈wö mi̱t́se̱n tso’se̱n ie’ ulà a̱. 

Sibò̈ ichè à̱s i tso’ yö itò̈ yulêke. 

E’ ta̱ I̱à̱bulu dör mi̱k̀a̱ ie’ wa̱ i mi̱t́se̱n ta̱ ñe̱’ ie’ dör i mu̱lê̱mi̱ ajkó̈ ë, iês. E̱’ 

ie’ wa̱ i balé̈ âr, I̱à̱bulu ki̱ḱa ká̱ à̱na̱ dé ká̱ e’tk, ká̱ bò̈tk ta̱ I̱à̱bulu tsër sulûë 

ie’ kapàku̱a̱, ie’ kapàku̱a̱ kipò̈ a̱, ì brò̈ ie’ yèke si̱à̱ I̱a̱bulu mi̱á̱ ichó̈k shapó̈ 

wak se’ ie e’ a̱ tö be’ kiè ye’ rö e̱’ wó̈ikök. Ie’ débitu̱  aikö dapàna̱, ie’ a̱ aìkö 

a̱mè̱na̱, ie’ i wó̈ike chô, ukò̈ki̱ ie’ rö ditsò̈wö ñe̱’ tsá̱ yétsa̱ kukè ie’r alê̈n, alê̈n, 

i na̱mé̱pa ké ie’ i kukök e’ ba’we̱ ie’r e’ ter. Ie’  i a̱mé̱ i̱a̱ ta̱ e’ yèke ie’r  i tióie, 

e’ ta̱ ie’e awá e’ a̱ ichè tö icha a na̱ù̱ icha yì dör be’ ku̱é̱  ña̱là̱ ki̱ ta̱ ichó̈, be’ 

ichàkêke tö ì yè bö, ichó̈ i̱a̱ tö kè̈ ye’ wa̱ ì yàne̱, ulùmu̱n wò̈ è̈ yè yö.  

Ês ie’ wa̱ awá skà débitu̱ e’köl, awá skà débitu̱ e’köl déka̱ tké̈l awà débitu̱ 

ie’ wa̱. Ta̱ ês ichèke i̱a̱ tö kè̈ ichârka̱ tö tsiru’ yè yö, awá batà dâre e’r shè̈ 

î̱ñe̱ ye’ tso’ i̱à̱rtsök e’ shè̈ débitu̱ e’ a̱ ie’ dör ichè tö icha a na̱ù̱, be’ mi̱á̱ ta̱ be’ 

ké ichó̈k shiôkuö yè yö êrë mi̱k̀a̱ ie’ démi̱ ña̱là̱ ska ta̱ Sibò̈ tkër è̈k ie’ a̱ ichó̈k 

ichà a na̱ù̱ wé̱ be’ dâre, ichè icha ye’ dâre  I̱à̱bulu sa̱, ió̈k be’ dâre, ye’ dâre i 

wò̈ikök, wè̱s i dé, i tsé̈rke sulû, kapàku̱a̱ è̈, ì ku̱é̱ki̱, shè̈ ie’ a̱ ichè tö icha, ie’ 

dör ditsò̈wö katáwa, e’ tso’sen, e’ ie’ yèke, ì yè bö i sa̱, tsiru’ yè yö i sa̱, ie’ 

ichèka̱ne̱. Sibò̈ ie’ a̱ ichè à̱à̱ è̈këkë, ye’ é̱ a̱ i̱à̱na̱, Sibò̈ dör i yàmi̱pa a̱ ichè, i 

a̱mà̱sopa ma̱lê̱ a̱ ie’ ichè i̱a̱ tö e̱’ ye’ ditsò̈wö tso’se̱n. Sibò̈ dör i a̱mà̱sopa a̱ 

ichè tö be’ dakó̈ ye’ a̱ ye’ mi̱á̱ I̱à̱bulu pàkök, ie’ mi̱á̱, Sibò̈ rö e’köl i yàmi̱pa a̱ 

ichè tö be’ mi̱á̱ ichè I̱à̱bulu pàkök, ie’ mi̱á̱ irîrî détkër i’ ês, dó e̱’tkò̈ka̱  I̱à̱bulu 

âni̱k kipò̈ a̱ I̱à̱bulu butù̱a̱ ie’  tabèchka ta̱, ió̈k be’ shkö a na̱ù̱, é̈ ye’ shkö be’ 

pàkök à̱à̱ be’ sé̱ tso’ ì alê yö be’ ujtèkewa̱. Ie’ i̱ù̱te kè̈ ye’ dör Sibò̈, i’ês Sibò̈ 

wak dör, Sibò̈ dör pë’ bua’ë, kè̈ i’ês ye’ rö si̱à̱rla, dawò̈kewa̱tke i’ês. Ñe̱’ ta̱ ie’ 

i ki̱t́se tkê̈r è̈k, i yàmi̱pa a̱ ie’ ichè, tsiru’ bâu̱ se’ a̱ sé̱e̱. Ie’pa mi̱á̱ tsiru’ bâu̱k 

irík irík, té a̱mé̱ i̱a̱ yè, wé̱ dâre i apàkök e’ wé̈m mi̱á̱ e̱’ yétsa̱ e’ mi̱á̱ irîrî, dé 

ña̱là̱ ki̱ ta̱ Sibò̈ tkër è̈k i apánu̱k, e’ chè ì yè bö. 

 I̱à̱bulu sa̱, tsiru’ yè yö, skà mi̱á̱ ês, ichàke ie’ dör,  skà mi̱á̱ ês ichàke ie’ 

dör, batà ie iët mi̱á̱ e’rö  tsiru’ tkabè̈, wak se’ ie, tsiru’ tkabè̈. I déwa̱ diàe̱ e̱’ rö 

ta̱, e’r ie’ a̱ ichè tö ye’ rö tsiru’ yè, e’  ské ie daléwa ñe̱’ ta̱ e’ mi̱á̱ ské ie  Sibò̈ 

déwa̱ ie’ ñe̱’ sù̱, dé tkër è̈k alê e̱’, e’ a̱ ie’ tö be’ sé̱ dör Sibò̈ e’ dótkër, ie’ ichè 

kè̈ ye’ dör Sibò̈. Si̱à̱rë kirírke tulúni̱k sulû uṉ̀na̱wa̱, I̱à̱bulu dör ie’ a̱ ichè tö icha 

ma̱ sé̱ shà̱ Sula’ dör i tkë’ e’ yú batsó̈kök se’ a̱, e’ rö mè̱wö bê̈rie, e̱’ ie’r ák tak 

wa i ñé̱ irík, irík, ñá̱ yé ie’ irík, irík tké e’ ie’ shù̱ shà̱, ñá̱ yé ie’r irík, irík tò̈ iklêe 

bua’ë, tò̈ skué e’, tka̱’ tak bê̈rie bulúka̱.

A̱mé̱ ie’ dör aì e̱ ká̱jke̱ tsiru’ bâu̱ wâna̱ma̱ tàyëpa tulúr e’ a̱ ichè icha  sé̱ e̱ 

ye’ a̱ tsiru’ bâu̱ i’ a̱, ie’pa tsiru’ a̱mé̱ka̱, e’ a̱ ichè i tó̈ ye’ a̱, ichè íke i bâna̱ be’ 

shkó̈. Ie’ mi̱á̱ i téka̱ bê̈rie tsé̱bitu̱ a̱mé̱ ie’r aké̈këla ñe̱’ ie’ a̱ ichè a na̱ù̱ icha 

be’ tè̈na̱ i wa, Sibò̈ ichè i̱a̱ tö kalö’we̱ I̱à̱bulu dör, mi̱̱ ́e̱’ iò̈ka̱ kipò̈ a̱, kipò̈ ie’ e̱’ 

iéka̱, ie’ mi̱á̱ i ské tsú̱kne̱, ie’ e’ tsé̱bitu̱ ichè i’ mú̱ e̱’ ie’ a̱, ie’ dawò̈kewa̱ ñe̱’ 

uṉ́la dör i tkèka̱ alâlâ,ie’ i sa̱wè̱ ta̱ i yèwa, tkè̱ a̱mè̱te̱ ichè i’ be’ tka̱’la, ukò̈ki̱ 

ie’ mi̱á̱ i skà tsú̱ e’, ie’ Sibò̈ té i wa, ské dé e̱’ ie’ wa̱, ukò̈ki̱ ie’ dá i skà tsú̱k 

wa ie’ skà té, ukò̈ki̱ ie’ i ské yéwane̱, tké̈tökicha ta̱ ie’ mi̱á̱ i skà tsú̱k, I̱à̱bulu 

icha yéwa, ie’ icha yéwa, i déka̱ tké̈l ta̱, déka̱ tké̈tökicha, tké̈tökicha ta̱ I̱à̱bulu 

kipò̈ âr bê̈rie ta̱ I̱à̱bulu ichè ye’ e̱’ iò̈ka̱pa é̱nu̱k bê̈rë tsîr è̈ ie’ e̱’ iéka̱, wé̈sawa 

I̱à̱bulu kapówa̱ âr è̈k, I̱à̱bulu ñá̱ alô̈na̱ka̱, ma̱ ie’ Sibò̈ tké̈rka̱ i tsök è̈ ta̱ ie’ i 

sa̱wè̱ alô̈na̱ka̱ ta̱î̱ i kapówa̱ âni̱k daléwa ta̱ i shù̱ bulárke kukulùlùlù, ie’ tkërka̱ 

i tsök, ká̱mî̱ ta̱ ie’ i tse tö I̱à̱bulu biro’ bulândaka̱ irîrîrî, irîrîrî, kapówa̱ ta̱î̱, ki̱ ́

alô̈na̱ka̱bitu̱ kipò̈ tá̱ka̱ i tkáka̱ ta̱î̱. 

Kukúr ta̱ ie’ i sa̱wè̱ I̱à̱bulu ñá̱ tsikínu̱a̱ pú kipò̈ a̱, ie’ i sa̱wè̱ ta̱ ma̱ ie’ 

ditsò̈wö dó yé̈tsa̱ I̱à̱bulu ñá̱ ù kibí a̱, ajkó̈ ta̱î̱ dó yé̈tsa̱, ie’ â̱r ta̱î̱ i kaléipa dé 

iëte̱tke ie’ wa̱ a̱wi̱ ̀rö, kalö’we̱ ie’r tkése̱n ie’r bét ie’r i wébale ta̱ ye’ ditsò̈wö 

è̱na̱wa̱tke, dâwa̱tke tsîrlala  wé̈sawa, yéwami̱tke yàmi̱pa ie’ dör ichè a’ tsu̱mi̱, 

àkna̱ma̱pa ma̱lè̱ tso’aì e̱ ta̱î̱ ditsò̈wö ñe̱’ pánu̱k, e’köl mé̱ka̱ i shkó̈u̱k e’ mi̱ń 

ké̱we e’ dör ie’ déka̱ aì e̱’ rö ta̱ àkna̱ma̱ tkër e’köl ichè, ì dóka̱ be’ wa̱, ichè 

ditsò̈wö dóka̱, wè̱k i mî̱chô, ie’ ichè i̱a̱ tö a̱wi̱ ̀è̈ ka̱ i mî̱chô, ie’ dé a̱wi̱ ̀è̈ ka̱ i 

mî̱chô, ie’ dé ta̱ a̱wi̱ ̀è̈ ka̱ mî̱chô, ie’ dé a̱wi̱ ̀è̈ ka̱ i mî̱chô,  ñé̱rpa ña̱là̱ bua’ie 

kè̈ ajkáche, ñé̱rpa e’ ki̱ i mi̱ḱe ie’ wa̱. Wé̱ yè̈yè̈ e’ ki̱ ie’ wa̱ i mi̱ḱe, bité̱ka̱ irîrîrî 

ma̱ e’ dò̈ka̱ i̱é̱ se’ ká̱ a̱, dó mu̱è̱ka̱ne̱ ie’rö wé̱ i bùtsà̱ne̱ e̱’ rö, e’ ñá̱kla tsîr êla 

síwè̱ke  ajkó̈ne̱ke ie’, e’ ku̱é̱k mi̱k̀a̱ ie’ i diò̈ya Sulàyöm ta̱ ie’ ditsò̈wöla  tsîrla 

e’ ku̱é̱k se’ ditséwö dör tsîr kè̈ se’ alô̈ne̱ka̱ bétka̱, i’ ta̱ èrpa se’ alô̈rke bê̈rë 

bê̈rë, I̱a̱bulu dör i sa̱wè̱ ta̱ i yéwa ta̱ kè̈ ie’ wa̱ i yàne̱wa̱.

Ì ka̱nè̱ wa yawó̈k

E’tk.  S-wó̈ulâu̱k dör alâtsítsipa a̱ i a̱mè̱ke̱ bò̈t e’tk dò̈ i dió̈köl ie, e’tk dör 
ujtè ie.

Bò̈tk. Alâtsítsipa dör i wò̈ratke trèke̱ e’ ukò̈ki̱ i o̱’tak shtèke̱ si̱wa̱’ ie. 

Ma̱ñà̱tk. Alâtsítsipa dör si̱’wo̱ shtèke wè̱s idir ês.

Tké̈l. Alâtsítsipa dör kè̱s i dió̈köl kó̱yè̈na̱ e’ wa si̱wa̱’  shtèke̱.

23. Bribriwak
Awá Ricardo Morales

S ö ichò̈ ì ku̱e̱ki̱ka se’ rö Brìbri, se’ ditsò̈wö e’ kè̈ tsikìne̱ se’ wa̱ se’ wak 

wó̈kir wa e’ tsaki’ Sibò̈ se’ a̱, mi̱k̀uke sö i apàkeie wé̱ se’ ditséwö, ù i’ 

yò̈ne̱, e’ ta̱ ie’ mi̱á̱ ditsò̈wö yuló̈k tö ì tsakêke ie’r i̱ ́e̱, kè̈ i ta̱ wé̱ ká̱ wa’ñe, e’ ta̱ 

ie’ mi̱á̱ i yuló̈k ká̱ wa’ñe̱, ká̱ wa’ñe̱, kè̈ kù̱ne̱, kú̱wa̱ ie’r i̱śki dià e̱’rö, e’ ta̱ e̱’ se’ 

dió̈köl tso’ se’, sö ichò̈ ma̱, i̱é̱  se’ tso’ e’ bua’ie tso’ rö e̱’ rö , e̱’ ie’ se’ kué̱wa̱ 

ta̱ ie’ i sa̱we̱ tö e’ rö bua’ ye’ a̱, e’ ku̱e̱k e’ ditséwö ma̱né̱t ie’ wa̱ i̱é̱ irîrîrî dò̈ka̱ 

ká̱ i’ ki̱.

Sö ichò̈ ma̱ iku̱á̱ki̱ ì ku̱e̱ki̱ka, wàrö tö ñe̱’ shà̱ sú̱ sö ichò̈ se’ tsikìna̱ka̱ ká̱ 

i’ ki̱, ie’ wa̱ se’ ie’, wa̱ se’ ma̱né̱t, e’ ta̱ se’ ká̱ kiè diàe̱ wé̱ se’ ma̱né̱t e̱’ ká̱ kiè 

Sula’ ká̱ska, ta̱ ie’ rö ichè e’ rö e’ rö ká̱ rö sö ma̱ Brìbri. Se’ Brìbriwak, chè 

ie’r ditsò̈ Brìbri, mi̱k̀a̱ ie’ déka̱ ká̱ i’ ki̱ a̱wi̱é̱ rö, diàe̱ ikiè se’ Suléyibi, se’ Sulé 

ká̱ska, aìe̱ ie’ i tsakêkeka̱tke ta̱ ie’r e’ ajkàla mú̱ka̱ dià e̱ se’ a̱ Sulàyöm, Brìbri, 

i̱é̱ ditsò̈ Brìbri ése tsikírke, ditsò̈ tsikírke e’ kiè Brìbri. Sö ichò̈ ma̱ ká̱bata kò̱s, 

se’ ká̱bata aì kiè Brìbri, e̱’ se’ tsikírke.

Wà rö tö, ichó̈ ie’pa tö  sa’ é̈ltë ditsò̈wö a̱ ta̱, Sibò̈ rö sa’ a̱ ká̱ a̱mè̱a̱t sa’ 

tsikìne̱ ta̱ sa’ a̱ i yë tö i ajkó̈nu̱k a’ rö, a’ kè̈ kàne̱ i wéikök, e’ rö a’ a̱, e’ rö kò̱s 

chkò̈ tso’ kò̱s e’ tsikírke e’ rö a’ a̱.

I’ ta̱ dawás ta̱î̱ ë, Sibò̈ ká̱ tsiki’ e’ ta̱ ie’ se’ a̱ íyi kuatkë’a̱t chkò̈   wö ie sö 

ichò̈ ma̱, íjkë ta̱ se’ tsítsir i wébale ta̱ chò̈ wö wó̈rke i wak sù̱ ë, kè̈ se’ wa̱ i 

kapéyèta̱ ujche̱n,tö ì a̱ se’ i kapéye, e’ chè balë’këkëpa dör, tö mi̱k̀a̱ se’ rö e’ 

ké̱wö a̱mé̱tsa̱ ie’pa é̈ltë a̱, e’ ta̱ ie’pa dör i dikî̱a̱ bö’wö diò̈ se’ ikè se’ ujtò̈ wa 

biétsa̱ sé̱jka̱. 

Balë’këkëpa i kiè ká̱ tké̱k ta̱ ie’pa mi̱ýatke, wé̱ i bulú bua’ie tké̈rka̱ a̱wi̱,̀ 

ie’pa tsè̈na̱ bua’, ie’ wa̱ i a íyi mi̱t́se̱n sö ichò̈ ma̱ ie’  tö ye’ ichà ie i dé, ye’ 

inú̱köl. E’ se’ kò̱s i̱é̱ se’ ditsò̈ katà ki̱ i̱é̱ rö. Íyök i’ sulûna̱tsa̱ sé̱jka di’ ë ì ë se̱râ 

a̱, e’ ta̱ balë’këkëpa dör ichè ta̱ e’ mi̱á̱ wè̱s palë’ ù bulùbulu  yawèka̱ a̱wi̱è̱ 

rö. E’ ta̱ mi̱k̀a̱ bulékal ta̱ alá dör ie’ tè e’, ta̱ ie’ mi̱á̱ i wak tkáshkal, e’ ta̱ be’ 

dakó̈ne̱ balë’këkëpa ichè palë’ rö ká̱ té ta̱î̱ ë, e’ ki̱ḱa íyi kuátkök ta̱ ì tsikírke i 

ki̱ḱa. Íyi ulìta̱ne̱ kè̈ tsikìne̱ i̱a̱ yé̈s ká̱ e’ ki̱ḱa, e’ ku̱e̱ki̱ka se’ a̱ ta̱ kè̈r bua’.

Ie’pa wakpa ta̱, ie’pa dör ichè tö kè̈ i̱a̱ i sulûne̱wa̱, e’ ta̱ kapó̈li diò̈ ki̱ ie’pa i 

kuátkêkene̱, êrë ta̱ sa̱wè̱ e̱’ sö tö e’ kè̈ rö bua’. 

I wà kiar: I sa̱u̱kne tö wè̱s se’ ditsò̈ tsikik Sibò̈ dör.

I wà ka̱nè̱blo:

Êtk. Se’ stsó̈mi̱ stsè kiè se’ bribriwàk.

Bô̈tk. Swó̈ulâu̱k e̱na̱ alâtsítsipa dör si̱wa̱’ wè̱s se’ ditsò̈ tsikìne̱ e’ à̱ritsè̱mi̱.

Ma̱ñà̱tk. Si̱wa̱’ wè̱s se’ ditsò̈ yô̈ne̱ e’apàkèmi̱ i dió̈köl wa yê̈syê̈s.

Tké̈l. Alâtsítsipa a̱ dör yé̈jkuö mè̱mi̱ e’ ki̱ ie’pa dör ká̱bata sulàyöm dió̈köl 
yawèmi̱ e̱na̱ íyi wé̱ e’.

Ské̱l. Alâtsítsipa dör i ka̱nè̱ yawè e’ à̱ritsèmi̱ se’ ujtò̈wa i yàmi̱pa kukua.

24. Ká̱bata
Awápa Lizandro Méndez, Ké̱we

Ye’ a’ a̱ i apàkêke tö ká̱bata  kè̈ apàkêku̱ sö i̱ ̀e̱ rö, se’ i apàkêke ù sulë 
apàkêke  e’rö ká̱bata tso’se̱n, kò̱s î̱ñe̱ e’  dò̈ka̱ ské̱l,e’ ujté ta̱’, e’ wak 

ta̱’, e̱na̱ Sibò̈ dör e’ a̱mè̱a̱t sa’ Brìbri a̱ ta̱ e’ apàke ta̱’, êrë kè̈ irir sa’ è̈ a̱, se’ 
ulìta̱ne̱ ká̱bata  a̱ apàmi̱k se’ ulìta̱ne̱ tso’ e’ ku̱e̱ki̱ka. Se’ ká̱wöta̱ i dalò̈iök, ì 
ku̱e̱ki̱ka e’ wà apàkêke sö.

Ké̱we mi̱k̀ a̱ ie’ ká̱ yö’, aì si̱ê̱ i tké̈rka̱ se’ tsá̱ka̱ aì yö’ ie’ rö, ta̱ e’ ukò̈ki̱ ta̱ ie’ 
ña̱là̱ yö’  wè̱k ie’ rö ichè wè̱k dìwö dótsa̱ e’ ajke̱n, e’ rö ie’ ù ajkò̈ dótsa̱ wè̱s dià 
se’ ichà tkër ês. E’ ku̱e̱ki̱ka ie’ rö i bikéits ké̱we i wî e’ rö tö ì yó̈rmi̱ie’ a̱ ká̱bata 
ie ù ie, e’ ku̱e̱k ie’ dé̈rö Irìria tsú̱k ké̱we wà rö tö ma̱ e’ yawè ie’ rö ká̱ wa’ñe̱, e’ 
yawèulor ie’ rö ù ie, ù ie, wé̱ ie’ ù yawè e̱’ rö. Ie’ wak a̱ ta̱ ù ie irir i’ ês. êrë se’ 
ditsò̈ a̱ ta̱ i mi̱á̱ne̱ ká̱bata ie ö ák ie i mi̱á̱ne̱, êr ie’ ù.

E’ ukò̈ki̱ ta̱ ie’ rö ichè tö mi̱k̀a̱ ie’ dé̈bitu̱ ta̱ ká̱ i̱à̱, ie’ i yö’ ká̱ i̱à̱ tsétsè, mi̱k̀a̱ ie’ 
dé̈bitu̱ i ajkáchó̈k i ka̱nè̱u̱k e’ ta̱ ie’ i wà ka̱nè̱o̱ ta̱ dìwö tsikírketke e’ yò̈ki̱ka ie’ 
dé̈bitu̱ a̱wî̱e̱ wò̈i̱o̱k ká̱ apàkök, e’ ta̱ ie’ rö i yë a̱wî̱e̱ ie’ bité̱shka ké̱we ie’ ù ajkò̈ 
a̱ a̱wî̱e̱ e̱ rö wé̱ dìwö tsikírke e̱’ rö, e̱’ ie’ bite̱ irîrîrî e̱’ ie’ tsá̱ ù yawè a̱wi̱śhe̱tka 
ñe̱’ ká̱bata tkër kiè Sibò̈ wé, e̱’ ie’ ù alà yawè i wak a̱ ta̱ tsîrlala ie’ i yawè, i 
kaléripa a̱ ie’ ichè tö i’ shà̱ se’ ù alà yawò̈ tsîrlala ká̱ apàko ie. E̱’ ta̱ mi̱k̀a̱ e̱’ ie’ 
dé, ta̱ ie’  à̱na̱ i yàmi̱pa a̱ ichó̈k tö i̱é. Se’ sé̱rke i̱a̱ ká̱ e’tk, ká̱ e’tkla è̈ ie’ sè̱na̱i̱a̱ 
ká̱ apàkök, e’ ta̱ ie’ dör íyi ulìta̱ne̱ ie’ i bikéitse tö i̱é̱ se’ e̱’ tsù̱kêa̱t ká̱ apàkök 
e’tk è̈, e’ ta̱ ie’ ù alà ñe̱’ yawèka̱, e’ ta̱ ie’ rö ie’pa a̱ ichè, i yàmi̱pa, i kaléripa a̱ 
ie’r ichè tö i̱é̱ rö se’ e̱’ tsù̱kêa̱t, ta̱ kè̈ i yàmi̱pa é̱n a̱ i̱à̱ne̱ ì ka̱né̱wè̱ke ie’ rö. Ie’ 

wak wa̱ i ujche̱n tö ì ka̱né̱wè̱ke ie’ rö.

E̱ rö ta̱ ie’ i bikéitse mi̱k̀ ie’ dé ta̱ ie’ à̱na̱ i bikéitsök, i̱é̱ se’ ká̱ apàkò̈ke, ie’ 
wa̱ mi̱k̀a̱ wè̱s sa’ balë’këkëpa yó̈rke awá ie, mi̱k̀a̱ e’ tsá̱ dâtske ie’ wa̱ ké̱we e’ 
chèrâ ie’rö ye’ rö ditsò̈ tsakêke e’ ì a̱mè̱kea̱t ye’ ie’pa tsá̱tko ie, e’ ku̱e̱ki̱ka i̱é̱ 
ye’ ká̱ apàköke  i̱é̱ rö e’ rö ye’ ká̱ apàköke e’tk e’ rö di’ wé̱ icha, e’ rö U̱lé̱ ki̱, di’ 
tsake ie’ rö, e’ ki̱ka se’ alô̈rketke e’ a̱ si̱wa̱’ a̱mè̱a̱t ie’ rö, e’ rö e’tk, e’ ukò̈ki̱ ta̱ 
ie’ skà apàkene̱ iè̈t apàkó̈k se’ a̱mi̱ḱe dò̈ ñe̱’ e’ rö, e’ ta̱ sö i a̱mè̱kea̱t e’rö Alari 
ki̱ka ditsò̈ tsikìna̱ e’ icha, e̱’ sö i skà apàkêke e’ rö  iè̈t wa e’ rö Ku̱é̱i̱ icha, e’ 
dò̈tsa̱ne̱ iè̈t Talìdi ki̱ tké̈tökicha. 

E’ ta̱ e̱’ ie’ ká̱ apàke, ká̱ e’tk na̱ñè̱ i wak a̱ ta̱ ie’ ká̱ apàke, tkò̈tsa̱ bulé ta̱ ie’ 
ká̱ apàkana̱ ô̱na̱ e’ di’ e’tökicha a̱mé̱a̱t ie’r è̈ dör se’ ulìta̱ne̱ a̱ sé̱jka  ka̱né̱we̱ 
wà ka̱né̱we̱  wè̱s ie’ i a̱mè̱a̱t íyi ulìta̱ne̱ a̱mè̱a̱t ie’r ajkàchëa̱t ie’r kapó̈li íyi kò̱s, 
kò̱s, kò̱s, wò̈et ta̱ ie’ rö kò̱s se’ ujtèke dawè dör, dawè kò̱s e’ rö e’ bulúpa tso’, 
e’ wó̈kirpa, e’ wímblupa tso’ kò̱s, e’ wò̈balewa̱ ie’ rö ké̱webitu e̱’ rö wà, rö tö 
ie’ wa̱ i ujche̱n tö ditsò̈ tsakêketke ká̱ i’ ki̱ka, e’ ta̱ kè̈ ie’ a̱ wè̱s e’ alô̈nuk bua’ë 
e’, e’ ujtéulurmi̱ e’ rö, íyi chò̈ sö, e’ ujtéulurmi̱, e’ katélôrmi̱ e’pa dör, e’ ku̱e̱k ie’ 
e’ wò̈baléwa̱, ie’ e’ wò̈baléwa̱ sé̱jka i yàmi̱ , êrë e’ kè̈ yè̈ne̱ka̱ i kaléripa ñe̱’ a̱, 
ie’ ichè tö se’ ká̱ apàkò̈ke ñé̱rpa ta̱ ie’ tso’ e’ wà ka̱né̱u̱k, ie’ tké̈r se̱’. E̱’ rö ie’ i 
wà apàke, e’ ukò̈ki̱ ta̱ ñe̱’ e̱’ ie’, ká̱ a̱ñi̱ǹa̱ ta̱ ie’ à̱na̱ kápi yök i yàmi̱ wé̈tsi, e’ ta̱ 
ie’ ichè î̱ñe̱ se’ mi̱t̀ke, e’ ukò̈ki̱ ta̱    tö ichè tö, ie’ e̱’ batsò̈ka̱bitu̱ e̱’ irîrîrî ie’ bité̱ 
i yàmi̱ ta̱, e’ a̱mé̱a̱t ie’ rö, ie’ rö e’köl i yawèa̱t e’ à̱te̱ a̱wî̱e̱ rö, ù ñe̱’ a̱, e’ a̱ ie’ 
ichè tö, i̱é̱ be’ à̱te̱ ye’ ù i’ ajkó̈nu̱k, ye’ a̱, ye’ ù nù̱nu̱a̱ e’ ku̱é̱ki̱ i ajkó̈nu̱k ye’ a̱ i 
sa̱wè̱ke yö, be’ ké i ajkó̈nu̱k, kè̈ yì kàne̱ i tsiríu̱k, ie’pa é̈ltë diàpa, e’ chèa̱t e’ 
wò̈balêa̱t, ie’ rö  kè̈ e’ kàne̱ i tsiríu̱k, wé̈ma̱ se’ ulìta̱ne̱ kè̈ kàne̱ i tsiríu̱k, ì tso’ i 
apámi̱k, ì tso’ wè̱s ês se’ ké i ajkó̈nu̱k bua’ë. 

I wà kiar: Ká̱bata ujté̈ apàkêke̱ tö wè̱s i yô̈ne̱ e̱na̱ ì e i dalò̈ ta̱.

I ajkácho:

E’tk. Swó̈ulâu̱k dör si̱wa̱’ ká̱bata apakêke e̱na̱ i à̱ritséke̱ e̱’ yawökpa ta̱.

Bò̈tk. Yé̈jkuö ták ki̱ si̱wa̱’ ká̱bata mè̱mi̱ s-wó̈ulâu̱k dör alâtsítsipa a̱.

Ma̱ñà̱tk. Ujtè ichàkirke e’ i u̱tèmi̱ alâtsítsipa dör si̱wa̱’ ká̱bata à̱ritsa̱ e’ wa. 

Tké̈l. Alâtsítsipa dör i apàkèmi̱ si̱wa̱’ ká̱bata tö wé̱ dör.

Ské̱l. Swó̈ulâu̱k dör e̱’ i dapa’wè̱ka̱ a̱ñìta̱ ká̱bata ujtè apàkök i dió̈köl 
wa.  

Ujtè kí̱tsök í̱skî̱ e’ iù̱̱tök siw̱a̱’ ká̱bata wa

Êtk. ¿ì dör ká̱bata?

Bô̈tk. ¿yì tö ká̱bata payö’?

Ma̱ñà̱tk. Bìk i yè̈na̱ tö ká̱bata tso’ se’ ká̱ a̱.

Tké̈l. ¿Í̱ma̱ è̈ ká̱bata e’ kiè?

Ské̱l. ¿Ì è̈ tso’ ká̱bata shù̱a̱?

Tèröl. kapó̈li wè̱s e’ è̈ tso’ ká̱bata a̱.

25. Ká̱bata
Awápa Lizandro Méndez, Shù̱sha̱

E̱’ rö ie’ rö íyiwak ulìta̱ne̱ ajkó̈nu̱k, se’ ké i ka̱né̱u̱k katè, êrë ta̱ se’ ké 

i dalé̈itsök ajkó̈nu̱k êrë ta̱ iè̈t, e’rö tö e’ rö íke ie’ ichè, e’ ta̱ ñe̱ e’ 

a̱ ie’ ichèa̱t, ie’ kè̈ i̱à̱rtsèka̱ i̱ḿa̱ ikiè, i wak a̱, ie’ i̱à̱ritsè̱ke tö na̱ù̱pa, na̱ù̱ wé̱ 

e’köl kalö’we̱a̱t ie’ rö, e’ a̱ ie’ ichèa̱t tö, à na̱ù̱ be’ a̱mé̱a̱t ye’ dör i̱e̱ i ajkó̈nu̱k, 

ês i̱à̱ritsêke irir. Ta̱ e’ a̱ i yè̈na̱tke, e’ é̱n a̱ i̱à̱na̱ tö ye’ à̱ta̱ i’ ajkó̈nu̱k, e’ tso’se̱n 

i’ ta̱ ie’ wa̱, e’ tké̈ni̱a̱  i wak sù̱ ì  kèrwa e’ we̱. E’ wó̈su̱k ta̱ i sa̱wè̱ tö ká̱bata 

Na̱má̱söl sù̱ e’ rö Sibò̈ we.

Ie’pa i ajkó̈nè̱ ke ì a̱mè̱a̱t ie’r e’ wa, e’ ku̱e̱k kò̱s ie’r ì a̱mè̱a̱t ká̱bata e’ 

wò̈bata ki̱ mu̱ ma̱ yé̈syè̈s ma̱ se’ i dalò̈ie ma̱, e’ kè̈ tsiríu̱k se’ kàne̱ e’ ku̱e̱ki̱ka, 

kàl kò̱s tso’ ì tso’ e’ kè̈ tó̈k se’ kàne̱ wana̱ma̱ kò̱s ká̱bata tkò̈ke éjkë e’ kè̈ 

tsiríwè̱ku̱  wà rö e’r ie’ ajkó̈no̱ ie, sö ichò̈ tö kò̱s e’ kó̈yök ta̱’, e’ dárke kò̱s ma̱ 

e’ rö e’ rö ie’ ù apàbako ie ma̱ ie’ wak tso’ ka̱nè̱blök, se’ kè̈ wa̱  wò̈bla wa  i 

sù̱ne̱wa̱ tö wè̱s ie’ i yö’, ta̱ ie’ ká̱ ki̱, ìyi ulìta̱ne̱ ká̱ dör íyök diö ki̱ḿu̱k, e’ ku̱e̱ki 

e’ dárke e’ wa ie’ ki̱ka e’ wa ie’ tkë’ni̱k, e’ wa ie’ daché wa ie’ tkë’ni̱k, e’ ku̱e̱k 

kè̈ se’ kàne̱ i tsiríu̱k ñe̱’ ês.

E’ rö ta̱ ñe̱’ ma̱ e̱’ se’i a̱mè̱rö  sö ichè i̱a̱, sö i shkò̈wé̱, e̱’ rö ie’ rö e’ i 

apàkea̱t, wà rö ie’ ichè i’ ye’ i apàkea̱t i’ e’ à̱ta̱ di’ wé̱ kiè, di’ kièke U̱lé̱ e’ ki̱ 

ditsò̈ tsikírke, e’ a̱ ye’r si̱wa̱’ a̱mé̱a̱t, i’ ês ye’ a’ a̱ i apàkêa̱t, e’ ta̱ ye’ mi̱t́ke i 

skà apàkök di’ iè̈t.

E̱’ rö ta̱ ie’ bitù̱tse̱ ike, ie’ shkö ña̱là̱ ki̱, débitu̱ irîrîrî dò̈ ñe̱’ e̱’, ta̱ ie’ à̱na̱, ta̱ 

i̱é’ se’ ù yawò̈ke, i̱é̱ se’ dére, i̱e̱ se’ ká̱ apàkò̈ke skà e’ ta̱ ie’ à̱na̱, i̱é̱ ká̱ ù yawè 

ie’r rè, ù alà skà yawè tsîr i wak ês katàbleka̱ ie’r, ie’ ichè i̱é̱ se’ sé̱rke i̱a̱ ká̱ 

e’tk î̱ñe̱ se’ kapò̈kèwa̱, e’ ta̱ ie’ à̱na̱ ká̱ apàkök, e’ ta̱ e’ à̱ritse̱ ie’ rö  Ma̱lè̱ruk, 

Mu̱lè̱ruk wà kiàna̱ yé̈no̱ tö àkna̱ma̱ mu̱lé̱ kò̱s ulìta̱ne̱ e’ wò̈ balé̈wa̱ ie’ rö, e’ 

ku̱e̱k ie’ rö e’ yö’ e̱’ rö wâna̱ma̱, e’ ku̱e̱k i kiè Ma̱lè̱ruk kè̈ i kiè Ma̱lè̱ruk se’ i 

kiè bua’ie balë’këkëpa Mu̱lù̱rö, íyi mu̱lé̱ kò̱s, àkna̱ma̱ mu̱lé̱ kò̱s, ulìta̱ne̱ e’ 

wò̈balé̈wa̱ ie’ rö, tkò̈tsa̱ dayè̈ a̱  a̱wî, e’ ku̱e̱k ie’r i tkë’ka̱ i shù̱ shà̱ wà rö tö e’ 

à̱ta̱, e̱’ yì tkë’r e’ à̱ta̱ se’ tsá̱tkó̈k se’ a̱ i sa̱ú̱k, e̱’ e’ a̱mé̱a̱t ie’ rö ù e’ ajkó̈nu̱k. 

Wà rö tö se’ alô̈rkêtke i’e ês e’ apámi̱k a̱ ta̱ se’ yò̈ki̱ àkna̱ma̱ ulìta̱ne e’ 

wò̈baléwa̱ ie’r sé̱jka, e’ i̱à̱na̱ kè̈r se’ tsiríwe̱, irir aísh ta̱, e’ ka̱né̱u̱k ie’ tkë’ni̱k, 

êrë ta̱ ió̈k e’pa wé̈mpa e’ wé̈mpa ta̱ ie’ débitu̱ ká̱ apàkök é̱n bua’ wa ké̱we ta̱ 

se’ ká̱ apàköke e’ dapa’we̱ ie’r ká̱ apàkök, wé̈tsi ie’ à̱na̱ ù yawó̈k. 

E’ yawèka̱ ie’r tsîrlala ie’ ká̱ apàke na̱ñè̱, tkò̈ta̱ bulé, bulé ta̱ ie’ skà  skà 

mi̱t́ke. Ie’ wa̱ ù ñá̱k a̱ a̱wî̱ e̱’ rö, mà̱sopa bité̱ ma̱ kukulè̈ wé̈tsi tsulë’ tak wé̈tsi, 

bité̱ irîrîrî ie’ wa̱ dò̈ a̱wî̱e̱ rö, dé wé̱ ká̱bata e̱’ ñe̱’ e̱’ rö ta̱ e’ à̱na̱ dé pú tër i̱śki̱ 

tkë’te̱r i̱śki̱, e̱’ ie’ i wò̈ shtiríwe̱wa wà rö tö e’ tkáka̱ i̱é̱ wò̈wo̱ se’ ká̱ a̱ e’ ta̱ ie’pa 

e̱’ alô̈karâ se’ chô̈we̱ ie’, e’ ku̱e̱k ie’ i a̱mà̱so e’ a̱ ichè  a̱wî̱e̱ i tsú̱bitu̱ irîrîrî 

dò̈ka̱ ñe̱’ e̱’ rö ta̱ ie’ wak i bikéitse tö mú̱ i̱à̱na̱ dé, ie’pa kànù̱na̱ i wé̈tsi púk a̱ ta̱ 

kàl ñe̱’ dör bê̈rie dò̈ a̱wî̱e̱ ta̱ ma̱sopa tulúrka̱, ta̱î̱ ma̱ kuli’ ki̱ wè̱ ák pèka̱. 

E’ à̱na̱ dé e̱’ rö, ta̱ ie’ wak tso’se̱n e̱’ rö ta̱ ie’ détsa̱ ta̱ ie’ dör i wó̈ike 

sa̱nê̱nê̱nê̱ wò̈ shtirìwe̱wa ie’r yé̈s, e’ mi̱á̱ se’ a̱ se’ ditsò̈ a̱ ta̱ e’r ák tkë’te̱r. I̱ò̱i̱ò̱ 

ta̱ balë’këkëpa wé̱brò̈ dör i sú̱wa̱ wa̱’yök ie ta̱ icha tkë’te̱r dió̈ ês ta̱ i̱à̱na̱re se’ 

ie i tkë’te̱r êrë i apà salabé iela êrë i wak wî̱wî̱ kè̈ kalò̈io ta̱, kè̈ apàio ta̱, e’ 

tkë’te̱r. Ì ku̱e̱ki̱ka ma̱ i ké̱ batà a̱ ta̱ íjkë se’ alô̈rmi̱ i apámi̱k  ku̱é̱ki̱ wé̈sawa ie’ 

wak dör e’ wò̈yilìtawa̱ e’ wò̈balë’wa̱ ie’ rö e’ sú̱wa̱ balë’këkëpa ká̱ i̱â̱i̱â̱ mi̱k̀a̱ kè̈ 

yì ku̱ ká̱bata diàe̱ e’ ta̱ yé̈bale ku̱é̱ki̱, se’ kiríwe̱wa̱  dawówa̱ e’ wak dawówa̱ 

bó̈l, ma̱ñà̱l sö i sa̱wé̱wa̱ ta̱ e’köl dawò̈wa̱râë  wake’, balë’këkëpa é̱n a̱ i̱à̱na̱ 

ujtéwa̱ ì ku̱ki̱ka i’ yé̈a̱t Sibò̈ dör se’ a̱ tö wè̱s se’  ké i ajkó̈nu̱k se’ ké i dalò̈iök.

Ma̱ e’ rö ñe̱’ e’ ta̱ ie’ wa̱ skà, e̱’ ie’ ká̱ apàke a̱mé̱a̱t ie’ dör e’ ukò̈ki̱ ta̱ ie’ rö 

ma̱ e̱’  e̱’ ie’ si̱wa̱’ batà apàke skà apàkêne̱ne̱ si̱wa̱’  a̱mè̱a̱t skà apàkêne̱ se’ 

a̱, e’ ta̱ ie’ ichè tö i’ ye’ ichéa̱t i’ i’ rö Alári, di’ kièke Alari e’ ki̱ḱa̱ ditsò̈ tsikìna̱ 

e’ icha, e’ a̱ ye’r e’ a̱mé̱a̱t e’ ku̱e̱ki̱ ês irir. E’ ukò̈ki̱ ta̱ e̱’ ie’ skà mî̱chô buléña̱k 

ki̱, e’ mi̱t̀se̱ irîrîrî e’ dé mi̱ḱe a̱wî̱e̱ Ni̱mà̱ie, e̱’ ie’rö ká̱bata skà, ie’ skà démi̱ 

ká̱bata a̱, e’ ta̱ i tò̈ ês e’, se’ chô̈ke e’ ku̱é̱ki̱ ta̱ kè̈ ie’ wa̱ i yè̈ne̱ka̱ tö ì ie sö 

i yawè rè, ká̱bata yawè ie’r, ù yawè ie’rö, kàl dió̈köl ie, sö i sa̱we̱, êrë e’r 

ká̱bata daló bê̈rie e’ wa’chiki ta̱ yawè ie’rö,  ie’ wak é̱n a̱ i̱à̱na̱ ì ie ie’ i yawè, 

mà̱sopa tso’ kalö’we̱ ie’ ka̱nè̱blök, yawéka̱ ie’ rö e’ a̱mé̱a̱t ie’ rö, e’ ñé̱rpa ta̱ 

e̱’ ie’ rö i wà wò̈ baléa̱t a̱ñi̱ès ù e’ a̱ tö ì wambalërmi̱ se’ ta̱ ñe̱’ ês, i tò̈ ês e’, 

bulékal ta̱ se’ a̱ ì wambalërmi̱ ujche̱n ie’ wak wa̱, e’ wò̈ balóie e̱’ rö, ta̱ ká̱bata 

e’ a̱mé̱a̱t ie’r ké̱we ta̱ íyi sulû e’ a̱ se’ dapa’wo̱ie, ukò̈ki̱ ta̱ e’ ké̱bata a̱mé̱a̱t e̱’ 

i wò̈ balómi̱ ie wè̱s balë’këkëpa dë’rë i wà wò̈ baló̈k ês. E’ ñe̱rpa ta̱  ñe̱’ se’ 

ta̱ ì wamblërke íyi ñe̱’ se’katèkêtke mi̱k̀a e’ wa̱ se’ mi̱ḱe wé̱ ie’ se’ su̱wî̱mi̱ se’ 

ká̱ ki̱ i’se ki̱ka ta̱ chô ta̱ se’ batsèkêka̱ irîrîrî ie’r a̱mè̱ka e̱’ rö, ké̱we i mi̱ḱeka 

irir  aì e̱rö  Ulùki e’ skà batsèkêka irir a̱mé̱ rö ñe̱’ e̱’,i wé bua’ie, e̱’ ie’  se’ 

dapàwè̱ke wà ka̱né̱we̱, e’ ku̱e̱ki̱ka e’ rö se’ katêke e’  mi̱ḱe ie’ wa̱ wè̱ dùla 

kalö’we íyi dör mi̱t́se̱r a̱mè̱ka̱ kàl ulà ki̱, e’ sù̱ ie’r e’ i tò̈ki̱, ñé̱rpa ta̱ ie’́ dalì 

yawè ulà wa.        

I sa̱ú̱k tö wè̱s se’ dör ká̱ apàke ké̱bata e’ wa e’ wó̈ulâu̱k 
ujtè ichàkirke e’ iù̱̱tök yê̈syê̈s se’ ujtò̈wa. À̱s ie’pa dör se’ 
ká̱pake e’ ki ̱à̱ritsö ké̱krâ ë. 

Êtk. ¿Íma̱ ká̱bata ò̱ritsa̱ e’ kiè e’ shtó̈ yé̈jkuö ki̱?

Bô̈tk. ¿Í ku̱é̱ki̱ ká̱bata kiè ma̱lè̱ruk?

Ma̱ñà̱tk. ¿I apàkök tö ì ku̱é̱ki̱ kábata kiè na̱má̱söl? 

Tké̈l.  ¿Í ku̱é̱ki̱ se’ ká̱wöta̱ ká̱bata ò̱te̱ e’ dalò̈iök?

Ské̱l. ¿Yì kiè sibò̈ dör na̱ù̱?

 I Sa̱ú̱k to wè̱s se’ dör ká̱ apàke e’ ajkàchèmi ̱alâtsítsipa a̱ i 
dió̈köl wa, à̱s ie’pa dör se’ ká̱pake e’ kí̱ keka̱.

Ka̱nè̱ wà yawèke̱.

Êtk. Swó̈ulâu̱k dör alâtsítsipa a̱ ká̱bata dió̈köl yô̈no̱ e’ mè̱mi̱, e’ ta̱wè̱mi̱rak 
i dir.

Bô̈tk. Alâtsítsipa dör swó̈ulâu̱k ta̱ ká̱ apàke ké̱bata à̱ritsè̱mi̱ yê̈syê̈s.

Ma̱ñà̱tk. Alâtsitsipa a̱ñi̱t̀a̱ ká̱bata dió̈köl yô̈no e’ apàkemi̱ idir i kiàna̱ yé̈no̱ i 
ki̱.

Ujtè wö wàie
Êtk. Sibò̈

Bô̈tk. Na̱ù̱

Ma̱ñà̱tk. Na̱má̱söl

Tké̈l. Ma̱lè̱ruk

Ské̱l. Tsulë’

Tèröl. Ká̱bata

Kúl. Awá

Pàköl. Kàl

Su̱li̱t̀u. Kàlkö

Dabòp. Urén

Dabòp ki̱ e’tk. Alàri

Dabòp ki̱ bò̈tk. 
Ditsò̈wö

Dabòp ki̱ ma̱ñà̱tk. 
Dalò̈iök

Dabòp ki̱ tké̈l. 
Ajkó̈nu̱k

26. Ká̱bata
Awápa Lizandro Méndez, Ibatà a̱

E̱ ’  rö e’ ukò̈ki̱ ta̱, e̱’ e’ wamblè̈ne̱ e’ ta̱ ñe̱’ e’ mi̱ḱa̱ ie’ ká̱ apàkea̱t ta̱ ie’ 

ichè i̱é̱ ye’ ujtè si̱wa̱’ skà a̱mè̱a̱t e’ rö di’ a̱wi̱śhe̱t Talìri ki̱ se’ yàmi̱pa 

a̱. E̱’ ie’ i apàkaa̱t kiàna̱i̱a̱  ku̱é̱ki̱ e’ ta̱ e’ yò̈ki̱ aì wa, e’ wà ta̱ aì, e̱’ rö a̱ ie’r e’ 

a̱mè̱a̱t ukò̈ki̱ ie’r e’ apàkea̱t tö i̱é̱ ye’ si̱wa̱’ a̱mè̱a̱t e’ rö ñe̱’ ês, e’ ku̱é̱ki̱ ta̱ ie’pa 

si̱wa̱’ dakalîlî ñe̱’ yö ichè i̱a̱ e’r ês e’, e’ ta̱ e̱’ rö ie’r i wò̈ shtirìwe̱ se’ wó̈s  ta̱ 

ie’ ichè  wè̱s se’ ká̱wöta̱ aísh ta̱ i wébaloie se’ ditsò̈ a̱ ie’ ichè  tö i’ ês a’ ké i 

ka̱nè̱u̱k, ñe̱’ ês, ñe̱’ ês, a’ wó̈kir bakó̈, a’ i bikéitsö a’ rö, e’ yawè ie’r se’ wé̈tsi. 

Ukò̈ki̱ ta̱ se’ é̱n a̱ i̱à̱na̱ tö wè̱s se’ e̱’ tsá̱tkömi̱, se’ mi̱á̱ i ka̱nè̱u̱k ta̱ se’ 

ká̱wöta ie’ tsiríu̱k, e̱’ ie’ alàala tsikírke, éjkë, éjkë ka̱nè̱we̱tsa̱ kò̱s pé bûbuka 

se’ dör kàl wó̈lö wa e’r i tkò̈we̱yâlmi̱ se’ wò̈blö, ñé̱rpa e’ wò̈blök ie’r a̱mè̱a̱tke 

ie’r wò̈blê̈kule, e’ wak ka̱né̱u̱k se’ tso’, e’ wa̱ i mi̱t́se̱r e’tk mi̱á̱ diàe̱, e’tk mi̱á̱ 

aìè̈ka, e’ ñá̱ùa̱t a̱wî̱e̱ rö ká̱bata ñe̱’ ki̱ mi̱k̀ dìba tso’ ta̱ i wé̈rke sarûrû, mi̱k̀ ká̱ 

bua’ë dìba ké̱ska ta̱ , e’ kè̈ rö yò̈l ukö e’rö ie’ ñe̱’ ña̱ùa̱t e’r ák ta’ò̱a̱t sarûrû.

Ie’pa wa̱ tsa’ mi̱, wè̱s dò̈kene̱ ká̱mî̱ aìe̱ dò̈tsa̱ne̱, ie’pa wa̱ tsa’ mi̱t́ke yó̈rule 

e’ wò̈tkewa̱, ie’pa rö aìe̱ ì a̱mi̱k ie’pa e̱’ yéulor bitu̱ irîrîrî dò̈tsa̱ ká̱bat ñe̱’ kuli’ 

a̱ i̱śki̱ tkayâlmi̱ dià i yò̈ki̱ mi̱chô. E’ yò̈ki̱ ké̱we ta̱ mi̱k̀a̱ ie’pa, ie’pala ñe̱’ mi̱t́se̱r 

i wa̱ ta̱ se’ yàmi̱pa i bkéitse tö ie’pa mi̱á̱ dawó̈kku̱a̱, kè̈ ie’pa dúwa̱, ie’pa 

chówa ñe̱’ ta̱ ká̱ tké̈l i wà sè̱na̱re i wé̈tsi e’ ta̱ éjkë ta̱ ie’pa ulà dé i ska, éjkë 

ta̱ ie’pa i bikéitse i’ e’ ta̱ kè̈ i dé̈i̱a̱, i yàmi̱pala à̱ta̱ wé̱shke̱, kè̈ ì dé̈i̱a̱, ñe̱’ ta̱ i 

dawóulûya katelôya, kè̈ ì ta̱’ i̱a̱, éjkëpa ie’pa dótsa̱ne̱ ie’pa wò̈ki̱.

E’ ku̱e̱ki̱ka ta̱ e’tökicha sa’ wa̱ i ujche̱n tö ká̱  ku̱e̱k sa’ wakpa i dalò̈ieke ñe̱’ 

sa’ wa̱ i ujche̱n tö ká̱ i̱â̱i̱â̱ ë, ma̱ kirè̈rma̱pa dé̈bitu̱ e’ mi̱ḱeka ká̱bata ñe̱’ wa’wö 

a̱ oro bió̈k ulûya e’ yè̈wa̱bitu̱ na̱mù̱ ñe̱’ êse dör, átu wò̈ ñe̱’ ês dör, bákshka 

si̱â̱rë, kè̈ i tköpashka ta̱ na̱ñé̱we ie’ katáwa idir, i baksha s yé̈kal ujtò̈ wa, 

dò̈tsa̱ Shiröli.

E’ ukò̈ki̱  ta̱ e̱’ rö sö i a̱mè̱a̱t, ukò̈ki̱ se’ bitù̱ke irîrîrî, e’ dâtske ma̱ e̱’ se’ 

tsikìne̱, se’ detsa̱ne̱ e’tökicha Sulàyöm e̱na̱ Na̱má̱söl, a̱wî̱e̱ i kiè Na̱mà̱ie aìe̱ 

ikiè Na̱má̱söl. E’ ukò̈ki̱ ie’ ká̱ apàkene̱ skà ie aìe̱ mi̱k̀ ie’ dé̈ se’ diò̈yó̈k batà ie, 

e’ ta̱, e’ ta̱ ie’rö Na̱má̱söl a̱ i apàkátsa̱ e’tökicha è̈, e’ skà wé yawé ie’r ké̱we, 

tkéka̱tke ie’r ie’ wa̱ i ujche̱n tö ì ku̱é̱ki̱ Na̱má̱söl i’ wé yawè yö, ie’ wak é̱n a̱ 

i̱à̱na̱, mi̱k̀a̱ ie’r se’ diò̈ yèketke aìe̱ rö. 

Se’ tsikírkêtke sö ichò̈ Sulàyöm, e’ ta̱ ká̱bata e’ tkéka̱ ie’ tsî̱ne̱tkla a̱wî̱ 

shà̱ e’ sulé̈ a̱ a̱w̱i̱śhe̱t ie’ tso’ se’ ka̱né̱u̱k, e̱’ ie’rö aka̱’la yawètke bua’ wè̱s a’ 

dör i sa̱wè̱ke ês, e̱’ a̱ ie’rö i ka̱né̱we̱ kò̱s mi̱ḱ e’ tsikìna̱ ta̱ ie’ wa̱ i ujché̱n tö 

ì wé yawè ye’ rö, e̱na̱yì a̱mè̱kea̱t i ajkó̈nu̱k, e’ a̱ ie’ rö ichè a na̱ù̱ ye’ rö be’ 

a̱mè̱kea̱t ye’ sulè̈wöla ajkó̈nu̱k.

Wè̱s iwà yawèke̱.

Swó̈ulâu̱k dör alâtsítsi kèmi ̱siw̱a̱’ kiè ká̱bata e’ ò̱ritsök e’ 
ukò̈ki ̱ujtè ichàkêmi ̱kítule e’ iù̱̱temi ̱idir e’köl e’köl.

E’tk. Pú̱ bák se’ kató̈k e’ ñá̱ùa̱t ká̱bata a̱ ¿i̱m̀a̱ e’ ká̱bata kiè?

Bò̈tk. ¿Ká̱wö wé̱jkë ta̱ bua’ë pú̱ ñá̱u̱a̱t ká̱bata ki̱ e’ wër bua’ë?

Ma̱ñà̱tk. Ká̱bata yö’a̱t Sibò̈ dör se’ ká̱ a̱ dalò̈ ta ¿Í̱ma̱ è̈ e’ kiè?

Tké̈l. Sibò̈ dör se’ ditsò̈ diò̈ yèketke e’ ta̱ ké̱we i yö’ idir e’ yô̈ki̱.

 (  ) na̱mù̱                        (  ) ká̱bata           
 (  ) pú̱                             (  ) di’

Ské̱l. Mi̱k̀a̱ sìkua dë’rö ká̱bata wa’wö a̱ ta̱ù̱ bió̈k e’ ta̱ i tô̈te̱ idir, e’ dör.

 (  ) à̱kna̱ma̱                     (  ) na̱mù̱   
 (  ) pú̱                             (  ) yawi’

Tèröl. Na̱mù̱ dör sìkuapa yë’wa̱batu̱ ta̱ù̱ bie ku̱é̱ki̱ dé̈tsa̱

 (  ) sös                             (  ) shiröli 
 (  ) a̱mù̱bli                      (  ) tsulë’tkö

Kúl. Sibò̈ dör ie’ suléwöla ajkönu̱k ame̱at e’ kie

 (  ) na̱mù̱                        (  ) se’ ditsewö 
 (  ) na̱ù̱                           (  ) Ká̱bata

Ujtè iù̱̱to: 

E’tk. E’̱ ká̱bata kiè na̱mà̱ië.

Bò̈tk. Dawás ké̱ska.

Ma̱ñà̱tk. Ká̱bata dalò̈ta̱ se’ a̱ ta̱ e’ kie. / Na̱má̱söl e̱na̱ / na̱mà̱ië.

Tké̈l. Ká̱bata

Ské̱l. Na̱mù̱

Tèröl. Shiröli

Kúl. Na̱ù̱  

Shkë’k

Êtk. E’ rö ì 
wámblëne̱

Bô̈tk. E’ ki̱ i̱ñá̱ùa̱t.

Ma̱ñà̱tk. Dawás 
ska i wò̈a wërke

Tké̈l. E’rö se’ 
tsikìne̱

Ské̱l. E’s a̱wî̱e̱ è̈ i 
kiè

kipàk

Êtk. E’ bák se’ 
kató̈k

Bô̈tk. E’ wa pú̱ 
bùne̱.

Ma̱ñà̱tk. E’ wa 
ie’pa e’ yê̈ar.

Tké̈l. Ká̱éjkë ie’pa 
ché̈wa.

Ské̱l. Áie kiè.

2.

5.

5.

1.
1.

3. 3.

4.2.

4.

I ulát wàio:

27. Ù Sulë
 Awápa Lizandro Médez, Ké̱we

Ú sulë apàke sö, i apàke sö tö chè Sibò̈ dör se’ a̱ i yé̈a̱t, i a̱mè̱a̱t i 

bikéitsa̱ ujchè̱no̱ie ì ku̱e̱ki̱ ie’r i yö’, ì ku̱e̱k i kiè ù sulë, ie’ wak dör i 

kiè ù sulë, yì icha kiè ù sulë, ie’ icha yö’ e’ kiè ù sulë, e’ ajké wa se’ ichala kiè 

ù sulë.

Mi̱k̀a̱ ie’ ká̱ bikéits, ká̱ i̱à̱ ká̱ tsétsè ë ké̱ska, e’ ta̱ ie’ tso’ i bikéitsök tö ì 

tsakêke ye’ rö, wè̱s e’ alô̈wè̱mi̱ ye’ rö, ì a̱ i tsikírmi̱ wè̱s bua’ ta̱ ialô̈rmi̱ sé̱rmi̱, 

e’ ku̱e̱ki̱ ie’ i bikéitse sú̱ ye’ mi̱, ì yawè yö ké̱we, i wé tkèka̱ ké̱we. E’ rö ta̱ 

ie’ i bikéitse tö ye’ mi̱ḱe ditsò̈wö tsú̱k wé̱ rö ye’ ù tkò̈ka̱ wà rö tö e’ dikî̱a̱ ye’ 

i tsakêke wò̈et ta̱ ye’ mi̱ḱe ì yuló̈k ké̱we skà, ì a̱mi̱k ie’pa sé̱rmi̱ wè̱s ie’pa, ì 

ku̱rmi̱ ñá̱no̱ie.

E’ bò̈t yulè ie’ rö, wà rö tö ie’ wa̱ icha e’ è̈ e’ ta̱, ie’ i sa̱wé̱ tö ye’ ù déka̱ i tò̈ 

kù̱na̱ dió̈ e̱, e’ ta̱ ma̱ ye’ íyi, ì ka̱nè̱wê̱ke ye’ rö e’ alô̈rmi̱  e’ tsikírmi̱, e’ talármi̱, 

bua’ë, ukò̈ ska ta̱ ie’ i bikéitse tö ye’ rö i yawèke wè̱s ye’ wa̱ i bite̱ ì rö ye’ wa̱ i 

tkó̈ka̱ wè̱s, ma̱ e’ rö i sé̈ tulúwa̱ ie’rö pàköl se̱’ ichè sé̱, e’ yuló̈k ie’ dé̈rë. E’ rö 

se’ ichè ie’rö ditsò̈wö íyi ka̱né̱o̱, yé̈a̱t se’ a̱ dé̈bitu̱ ie’ wa̱, e’ rö ditsò̈wö e’ pa, 

e’ ku̱e̱k ie’ ujche̱n tö, ditsò̈wö pàköl kiàna̱ yé̈no̱ íyi ka̱nè̱ pàköl tso’ se’ wa̱, e’ 

mi̱ḱa e’ ki̱ḱa i tké̈rka wè̱s sé̈ sé̱ ês, e’ ku̱é̱ki̱ pàköl sé̱ ditséwö kiè ta̱’ è̈me̱. Ês 

ie’ icha tkë’ka̱ e’ ku̱e̱k ie’r se’ a̱ i yë a’ icha yò̈na̱ ta̱ a’ icha sé̈ rö pàköl kè̈ wò̈ 

siêna̱nta̱ ské̱rla, è̈ tké̈rla è̈, ö kúrla è̈.

Mi̱k̀a̱ ie’ i bikéitse̱ skà tö ye’ mi̱ḱe aké̈këpa Dalâbulu wö a̱wî̱, e’ wak se’ ie, 

wak wé̈pa, e’ ichàkó̈k ie’ mi̱á tkò̈rö ká̱  ié̈tkuö ì wa ye’ ditsò̈ tsikírmi̱ e’ a̱ ye’ a̱  

ká̱ dalô̈ pèmi̱, bö’wö mu̱è̱ka̱ ie, e’ mi̱ḱa ie’pa sé̱rmi̱, e’ kè̈ ta̱ e’ ta̱̱ ká̱ tsétsè  kè̈ 

a̱ ie’pa alô̈rpa, kè̈ a̱ ie’pa sè̱nu̱k talànu̱k. Ukò̈ki̱ ie’ i skà bikéitse tö ye’ mi̱ke i 

skà yuló̈k e’köl e’ rö i̱e̱’ e’rö ye’ ù sulé̈la i’ ñá̱k ajkò̈ièwa̱mi̱ a̱wî̱e̱ rö, wà ta̱’ ie’ 

wa̱ ì ku̱e̱ki̱ka, ie’ bö’wö tsakêketke, ie’ se’ tsikírkêka̱tke e’ bikéitse tö e’ ta̱ kò̱s 

na̱ù̱pa ka̱nè̱ble ie’ a̱ ù i’ shù̱ a̱, e’ wò̈ batà tèkêtke ie’ rö, ta̱ wé̱ ie’r i balêke e’ 

yò̈ki̱ka ie’ rö ie’ dé̈rë e’ tsú̱k irîrîrî, e’ mé̱wa̱ ie’ dör i yò̈ki̱ka a̱mè̱kêwa̱ ie’rö, i 

wò̈balôwa̱ ie a̱wi̱śhe̱tka, i wò̈balôwa̱ bichi’ ki̱, mî̱chô ká̱ aìe̱, wà rö se’ a̱mè̱a̱t 

ie’r i’ è̈tkuö dikî̱a̱, se’ a̱ i̱à̱te̱ e’ rö é̈pa ò̈jö êse kè̈ a̱ se’ irìne̱tsa̱ e’tökicha è̈ êse.

Ditsò̈wö a̱mè̱a̱t ie’ rö sé̈ tulúni̱k a̱wî̱ wò̈shkila wébalö âr, e’ shù̱ shà̱la dió̈ 

ká̱ tër, e̱’ ie’rö Irìria a̱mé̱tër e’ ala wa ie’rö, e̱’ ie’ se’ ajkó̈ne̱, e’ tsá̱ka̱ ie’ mi̱á̱ 

i skà iè̈ yuló̈k e’köl wak aláköl e’ kiè icha Si’wö. E’ dé̈bitu̱ ie’ wa̱ se’ è̈ ku̱e̱k 

sé̱jka̱, ma̱ e’ ukò̈ki̱ ma̱ e’ rö di’ ma̱ e’ rö i bua’ie ma̱ e’ débitu̱ ie’ wa̱. E’ ukò̈ki̱ka 

ta̱ ie’ mi̱á̱ i skà yuló̈k e’köl ì a̱mi̱k se’ si̱wa̱’ tkò̈ke, kè̈ se’ a̱ se’ alô̈nu̱k ie’ ditsò̈ 

ku̱é̱ ie’r ì wa ie’pa si̱wa̱’ tkò̈ke, ì wa wè̱s ie’pa sé̱rmi̱, e’ wak se’ ie, e’ ichàkök 

ie’ mi̱á̱, ye’ ki̱ be’ kiàna ñe̱’ e’ ku̱e̱k ye’ ditsò̈ tsá̱tkök ma̱ e’ wa ie’r i si̱wa̱’ 

ièkêka̱, ma̱ e’ a̱mi̱ḱ se’ tso’ i’ ta̱, kè̈ si̱wa̱’ ta̱’ ma̱ se’ kè̈ alô̈ne̱.

Ukò̈ki̱ ie’ mi̱á̱ a̱wî̱ i tër a̱wî̱ wak wé̈pa, bö’ e’ tsú̱k ie’ mi̱á̱ e’ ichàkök ie’ mi̱á̱ 

ye’ bite̱a̱ be’ e̱’ i̱é̱itsök a̱ñi̱ès tö ye’ ki̱ i kiàna̱ tö be’ shkó̈ka̱ ye’ a̱, kè̈ ie’ wa̱ i 

aké̈kë wak kìne̱ka̱ ie’ ichè i̱a̱ tö be’ wa̱ i tso’ sé̱ dapö e’ akák mu̱mi̱ ye’ a̱, ye’ 

ditsò̈wö tsá̱tkoie, ì ku̱é̱ki̱ ie’ i wò̈ tsakéka̱ e’ a̱mi̱ḱa se’ chkò̈ alô̈mi̱, e’ a̱mi̱ḱ se’ 

sé̱rmi̱ se’ kapó̈li alô̈mi̱ e̱na̱ ie’ ki̱ ie’ kèrwa tkéka̱ e’ síwo̱ie shka̱lé̱ kiàna̱ ie’ ki̱ka 

i wak i̱a̱ ké̱we ukò̈ a̱mé̱a̱t ie’r se’ ditsò̈ a̱.

Mi̱k̀a̱ ie’ icha yawè tkè̈na̱ka̱ ta̱ ie’rö ma̱ ie’ dé̈rö ké̈këpa ók wak ñá̱ se’ ie 

e’ a̱ rö ichè ye’ ki̱ ikiàna̱ ye’ a̱, be’ wa̱ tsa’ tso’ ie’ ké̈kë è̈ wa̱ i tso’, bé̈ shkó̈ ye’ 

a̱ ye’ ù sulé̈ala  yawó̈kka̱ e’ ukò̈ki̱ ta̱ mi̱k̀ ie’r e’ mu̱e̱lôya, mu̱e̱löya sé̱jka̱ kò̱s 

aìe̱rö e’ ukò̈ala wò̈ tsakéulor ie’ rö, mi̱á tsé̈ka̱ íyi ie, bè̈kuö ie e’ wà rö tö mi̱k̀a̱ 

dìba ki̱ dawás ké̱ska ta̱ iéala wò̈tsikírlûna̱ sé̱jka̱ ie’ tso’ se’ ajkó̈nu̱k ie’ tso’ se’ 

wébalök se’ sa̱ ditsò̈ a̱mé̱a̱t ie’rö e’ tsá̱tkök kè̈ ie’r ì sulû wambalèku̱ se’ ta̱ ie’ 

tso’ se’ ki̱ ká̱ dalô̈ e’ wò̈et si’wö wà rö ta̱ nañé̱we ta̱ ká̱ dalô̈ ta̱’ ñî̱we ta̱ dìwö 

dalô̈. Ie’ mi̱á̱ i yuló̈k ùkö sé̱ e’ wak tso’ se’ ie e’ a̱ ie’ mi̱á̱ ichó̈k  tö ye’ rö be’ 

a̱ e’ala kak kiéka̱ ké̱we ta̱ i wà yawóka̱ e’ rö wé̱, ù cha̱né̱ a̱wî̱, a̱wî̱ dör tsë’ka 

wak se’ ie, e’ a̱ ie’ shkò̈ke  i kió̈k a̱ñi̱ès, e’ kièka̱ ie’rö e’ rö ni̱má̱ala kièke né̱s, 

se’ ikèke dù shkâl dâtse̱ mu̱lù̱ dù, wé̈k e’rö bala’ dù, ì dù sé̱jka̱ e’ dâtse̱ shkâl 

a̱ñi̱t̀a̱ e’ wak tsë’ka, ñe̱’ ie’ wak a̱ ta̱ ie’ i̱ú̱ye sé̱ ês êrë, ie’ wak a̱ ta̱ e’rö sé̱ 

ês, se’ ditsò̈ a̱  ta̱ dù ie irir íyi katáno̱ êrë mi̱k̀a̱ ie’ a̱ ta̱ irir  sé̱ ês ie’ a̱ ta̱ ie’ ù 

cha̱né̱ dâtse̱, ie’ íyi dâtse̱, e’ katéulôr se’r ña̱là̱ ki̱.

Ka̱nè̱bloië alâtsítsi ta̱

Êtk. S-wó̈ulâu̱k dör alâtsítsi a̱, ù sulë si̱wé̱ apàkêke. 

Bô̈tk. Yé̈jkuö à̱ritsök se’ ie e̱na̱.

Ma̱ñà̱tk. Alâtsítsipa dör i wà apàkemi̱ e̱na i wà klò̈na̱, we̱ klò̈na̱, wé̱ ké̱i 
a̱mê̱ne̱ i ki̱.

Tké̈l. S-wó̈ulâu̱k dör yé̈jkuö ták a̱mê̱mi̱ alâtsítsi a̱.

Ské̱l. Yé̈jkuö ták ki̱ ù sulë dió̈köl yawe̱mi̱ íyiwak e̱na̱ bíl i dë’rë, ù sulë 
yawó̈k.

Tèröl. I yô̈na̱ e’ ukò̈ki̱ i̱a̱ ichèmi̱. ¿Ì sù̱na̱̱, i̱ḿa̱ i wà bikéitsèmi̱, ¿Ì s ká̱ sa̱wè̱ 
be’ dör?

Kúl. Yé̈jkuö ták ki̱ ujtè wé̱ wa̱ i wò̈batse kibí ie e’ dió̈köl yawèmi̱ idir. 

Pàköl. Ujtè shtèmi idir.

Su̱li̱t̀u. Iwá aritsemir idir wakua, wakua. 

Dabòp. S-wó̈ulâu̱k dör ujtè kìta̱ sa̱wè̱, i wéblo ie tö bua’ i kìta̱. 

Alâtsítsipa tsítsir a̱ ka̱nè̱ sa̱wo̱:

Êtk. E’ yò̈ki̱ s-wó̈ulâu̱k dör alâtsítsipa a̱ ù sulë ka̱nè̱ a̱me̱ yé̈jkuö tak ki̱.

Bô̈tk. Alâtsítsipa dör i apàkêke tö wè̱s ie’pa i à̱ritse ês. S-wó̈ulâu̱k dör i 
apàke alâts̀tsipa a̱ wè̱s idir ês. 

Ma̱ñà̱tk. Ie’pa dör yé̈jkuö yawèke ujtè kè̈ à̱ne̱ ie’pa é̱n a̱ shtè ês e’, ie’pa 
yé̈jkuö ki̱. Ka̱nè̱ ù a̱: yé̈jkuö dió̈köl.

Tké̈l. Yé̈jkuö à̱ritse e’ shtó̈k bê̈rbê̈r.

Ské̱l. I tò̈yulök tabèchka ki̱ yé̈jkuö bulùbulu e̱na̱ balë’këkëpa ta̱, ujtè 
apàkane̱ e’ wa, i ajkà ichó̈kale, íyi tso’ se’ ká̱ ki̱ e’, wé̱ i sé̱rke e̱na̱ ujtè 
si̱wa̱’ ki̱.

Tèröl. Ie’pa ka̱nè̱ yô̈na̱ e’ ajkàchöke i yàmi̱pa e̱na̱ s-wó̈ulâu̱k a̱. Alâtsítsi 
dör i ki̱ ichàkêke.

Kúl. E’ ukò̈ki̱ ie’pa ka̱nè̱blöke a̱ñi̱t̀a̱, i bikéitse ie’pa dör tö wè̱s se’ si̱wa̱’ 
dör.

Pàköl. Alâtsítsipa dör ujtè apàkane̱ e’ shtène̱ yé̈jkuö bê̈rie ki̱. 

Su̱li̱t̀u. I wà ajkáchök e̱’ wa. 

28. Ù Sulë

E’      a̱mè̱a̱t ie’ dör se’ a̱ ie’ i a̱mè̱bitu̱ ta̱ ie’ ùkö irir êrë se’ ditsò̈ tsikìna̱tke 
e’ a̱mè̱a̱t ie’rö se’ a̱, a’ ké i kakla apàtsök, a’ a̱ i̱à̱te̱, ta̱ a’ i ujté i ujtèmi̱ 

katèwa se’r, ni̱mà̱, né̱s ma̱ se’ mi̱á̱ i kalîu̱k sku’ wa ùùù, ma̱ e̱’ dör i kalö’we̱ 
ta̱î̱, se’ i katè se’ a̱ chkò̈ ie ie’ i a̱mè̱a̱t a̱ñi̱ès êrë e’rë e’r ie’ íyi a̱ñi̱ès.

Wò̈et ta̱ wè̱s yö i tsá̱ chè ês bichi’ a̱wî̱ e’ ta̱ ie’ rö ichè tö kò̱s na̱ù̱pa tso’ ie’ 
ta̱ ka̱nè̱blök ká̱ tsétsè a̱ e’ ta̱ mi̱k̀a̱ ie’ rö bö’wöala wò̈ tsakêkeka̱tke se’ tsá̱ka̱ 
e’ yò̈ki̱ ie’ rö na̱ù̱pa e’ wò̈baléwa̱ sé̱jka, katà baléwa̱ ie’ rö  ù ñá̱k a̱ a̱wî̱e̱, katà 
baléwa̱ ie’ rö bichi’ ki̱ aìe̱ e̱’rö, wè̱s e’ katà balé ie’r aìe̱, wè̱s e’ katà balé aìe̱ 
i batà a̱ sé̱jka̱ wà rö se’ pè e’ se’ tsikírketke, kròala tsakèie se’ wakpaala 
wò̈chka è̈ a̱ kè̈ a̱ ì sulúsi à̱te̱.

E’ wò̈et mi̱k̀ i yò̈na̱ ta̱ ie’ rö i wé ajkö yétsa̱ ù ñá̱k a̱ diàè̈ka̱ icha, e’ ta̱ ì wa 
se’r i sa̱wè̱ke ie’r, ie’ mi̱á̱ ñe̱’ aké̈kë ichàkök, dìwö e’ ichàke ie’rö e’ ta̱ ie’ dé e’ 
a ichè tö wè̱s be’ a̱ ña̱là̱ ukò̈ à̱te̱, e’ shà̱ è̈ ie’ dò̈ka̱,  e’ rö icha ie’ ù ajkö yawè 
à̱na̱ shkówa̱ aké̈kë ñe̱’ a̱ dâtse̱wa̱ ie’ ù a̱ i̱è̱rö, ká̱ dalô̈ pó̈kök i’ rö tsétsè e’ a̱, 
e’ ku̱é̱ki̱ se’ ditsò̈ a̱ i a̱mè̱ne̱a̱t i tò̈ ês e’ tö wè̱k dìwö dótsa̱ e’ ajke̱n ù sulë wé 
ajkö yawèke, e’ ajke̱n olôwe wé ajkö yawèke, ês Sibò̈ dör i ujté a̱mè̱a̱t. 

Ês ie’ rö se’ e’ apàa̱t, e’ ta̱ ñe̱’ e’ ta̱ ñe̱’yö i apàketke e’ tö na̱ù̱pa kò̱s wò̈ 
balé̈ka̱ ie’r, e’ wà rö tö se’ pé e’ ie’r, se’ wakpala è̈, mi̱k̀a̱ e’ tsikírkêtke e’ ta̱ 
ñe̱’ e’, se’ tsikìna̱ e’ ukò̈ki̱ ta̱ ñe̱’ e’ ie’pa é̈ltë mu̱lé̱ dé̈bitu̱ i wa̱ tsikìna̱ a̱ñi̱ès, 
tsikìna̱ a̱wî̱e̱  i dapé ajkó̈mi̱k a̱ a̱wî̱e̱, e̱’ ie’pa katà balë’at ké̱we i yé̈ aké̈kë dör, 
mu̱la̱’ ie dayè̈ ajkó̈mi̱k.

Aké̈kë aló̈, e’ dë’ icha mi̱k̀a̱ i déka̱ ukò̈ki̱ ta̱ aké̈këpa ichè i̱a̱ icha be’ kiàna̱ 
ye’ ki̱ icha a na̱ù̱ ma̱ ye’ ù i̱ù̱chök, sakák a̱ e̱na̱ bùl a̱, ma̱ ês i dâtse̱, ie’ aké̈kë 
dör i bua’ie, e’ ku̱é̱ki̱ icha ie’ aḱ̈kë mi̱ǹe̱tse̱r Sibò̈ wa̱, wake’ wa tkò̈rö ká̱ 
ajkó̈ne̱ aìe̱ i wak ò̱mi̱k tsî̱ne̱t. E’ ku̱e̱ki̱ mi̱k̀a̱ ie’pa dâtse̱, ukò̈ki̱ ta̱ ie’rö na̱wî̱ ki’ 

Awápa Lizandro Médez, Ibatà a̱

a̱ a̱ñi̱ès, aké̈kë ie’ ichè tö ye’ dá be’ ki̱ḿu̱k i tsà̱ batà ma̱ú̱k e̱na̱ wò̈et ye’ dá 
re i bùl iklök i̱ù̱chök ukò̈ki̱ ta̱ ie’ aké̈kë a̱ ichè tö icha êrë yö be’ a̱ tsiru’ e’ kak 
kiè na̱wi̱ ̀kiè, êrë ta̱ aké̈këpa ie’ a̱ ichè, kè̈ be’ a̱ e’ kú̱nu̱k, êrë ì sù̱ma̱ yö be’ 
a̱mè̱kêka yö ù shkalök, ye’ ù dió̈ páiklök ye’ be’ a̱mè̱kea̱t ké̱krâ, e’ ta̱ e̱’ bö 
tsiru’ ù ajkuö ku̱é̱ e’ ta̱ i kú̱rmi̱, e’ ta̱ se’ ichè  ie’ a̱mé̱a̱t ù shkalök ñe̱’ e̱’ ie’ a̱ 
ta̱, mi̱k̀a̱ se’ ditsò̈ wé̱jkë alê ta̱, ie’ ì alê ta̱ se’ yàmi̱pa se’ balè̈na̱wa̱ ká̱bata di’ 
bata, wé̱ alê ta̱ kè̈ se’ kù̱ne̱ se’ yàmi̱pa wa̱, yì rö i katéwa ie’ détsa̱ ie’ katéwa, 
e’ chè i̱a̱ tö i ù ajkuö, wà yéwatke àkna̱ma̱ ma̱lè̱ rö  e’ ù ajkuöala è̈ wa ie’ 
kirìna̱wa̱, kúyewa ie’r, katéwa ie’r, kè̈ ì wa̱ i katàne̱wa̱ êrë ie’ tso’ i kaló̈tsa̱ à̱s i 
mi̱á̱ ês. 

E’ku̱e̱ki̱ mi̱k̀a̱ ie’ balë’këpa i wà apàke tö icha mi̱k̀a̱, se’ uu̱la ku̱é̱wa̱ wé̱̱ 
ie’pa dör, di’ ajkó̈mi̱k alê, wé̱ alê, ta̱ ie’pa kè̈r e’ kué mi̱li̱śule wè̱s i̱ma̱ íyiwak 
é̈ à̱na̱s ês, wé̱ alê ta̱ ká̱m ialà búrka̱ bua’ie ta̱ ie’pa détsa̱tke i̱ó̱tkök kó kó 
i katèkewa ie’par, ie’pa e’ sa̱wè̱i̱a̱ mi̱k̀ se’ ichè i bulú aké̈kë aìe̱ détsa̱ i tsá̱ 
kuökök ie’ a̱ e’ ta̱ ie’ èrpa i kaléripa i katèke, e’ ta̱ ie’ bulú aké̈kë wak détsa̱ i 
tsá̱ kuökök e’ ta̱, icha ie’ ta̱ ie’ dé i tsá̱ kuök e’ ta̱  i yàmi̱ a̱ ie’, ichè ike a’ iklö.

E’ ukò̈ki̱ ta̱ ma̱ balë’këpa i yé̈a̱t Sibò̈ wake’ dör se’ tsikìna̱ ta̱, se awépa 
débitu̱, tsikìna̱ka̱ é̈ e’, wé̈bla i ké̈ala ditsò̈wö tsikína̱ dör Awá ditséwö, ie’ 
ichèbitu̱ i sulé ká̱ska ie’ a̱ tö kò̱s ye’ ka̱nè̱ble ì à̱ta̱, ì wò̈ batà balé ye’ wè̱s, 
mi̱k̀a̱ dawè  tsó̈rke wé̱ i tsó̈rke ta̱ a’ mi̱á̱ e̱’ rö tkò̈rö ujtó̈k e’paala ta̱, i̱ḿa̱ 
iyé̈no̱, se’ ichè Awápa a̱ i ka̱nè̱ô̱rmi̱ dò̈ wé̱ i wò̈ balë’ tso’ e̱’ rö i wò̈ balêke, ù 
ñá̱k a̱ a̱wî̱e̱ bichi’ ki̱ aìe̱, aìe̱ dò̈tsa̱ i tsà̱ batà a̱ a̱wî̱ kiè ta̱’ è̈ balë’këkëpa sé̱jka 
i wà kachîri wa, e’ ku̱é̱ki̱ balë’këkëpa se’ ditsò̈paala si̱à̱ êrë se’ wa̱ i sú̱rule 
tkò̈rö wè̱s ie’ ka̱nè̱blë’ e’ yé̈a̱t ie wak se’ a̱ é̱n bike wa tö ñe̱’ ajkë ye’r ì a̱mè̱a̱t 
e’ ka̱nè̱u̱k a’ ké ye’ dör.

E’ a̱mè̱a̱t ie’ rö se’ a̱ ie’ ù sulë yö’ ês, i’ se’ ichàala i’ ês ta̱ e’ shù̱ balàala 
kò̱s e’ a̱ ie’r se’ a̱ i ajkàyëa̱t wè̱s tsé̈skua, balë’këkëpa  i apàke ta̱ tsé̈skua 
wè̱s wò̈ sa̱wó̱ wa sö íyi sa̱wè̱ ta̱ be’ i sa̱wé̱tsa̱ ká̱ wa’ñe̱, ês tsé̈skuakâl ie’pa 
a̱ i ajkàyëna̱, êrë ie’pa kè̈ a̱ i ajkàyëne̱, e̱’ wa è̈me̱ ká̱ apàke è̈ wa, si̱wa̱’ è̈ wa 
ie’pa a̱.

I wà kiar sé̱jka: I sa̱ú̱k e̱na̱ i apàkök tö wè̱s sibò̈ dör kà̱li ̱diò̈ 
ulà bò̈töm, ì e ùkö tso’ se’ wa̱. À̱s ie’pa a̱ se’ ujtò̈ e̱na̱ se’ siw̱a̱’ a̱r 
yê̈syê̈s.

I yawèke̱

Êtk. S-wó̈ulâu̱k dör ujtè apàkêke alâtsítsipa a̱ ké̱we.

Bô̈tk. Alâtsítsipa dör i apàkèmi̱ne̱.

Ma̱ñà̱tk. ¿ìe ùkö tso’ se’ wa̱ i̱’ne̱ ta̱?

Tké̈l. ¿Bìt bìt, ùkö kölò̈wè̱ke bakè?

Ské̱l. ¿Bìtökicha ùkö dò̈ka?

Tèröl. ¿yì dör Sibò̈ ki̱ḿe̱? 

Kúl. Yì Sibò̈ ki̱ḿe̱ ù sulë tsà̱bata apàbakök.

Pàköl. Ujtè e’ dió̈köl yawó̈k.  

Ùkö

I̱â̱iâ̱ butu̱ ùkö a̱ma̱nê̱a̱t, se’ Bribriwak a̱ ù yawo êrë dò̈ka̱ tsè ë.

Ùkö, dó̈ kö e’ mi̱ḱ i tso’ pó̱ kö, tsàr kö, kua’kö abù kö.

Êrë i ù a̱ i apàkêke̱ tö, mi̱ḱ ùkö ichó̈k tèke̱ e’ta̱ i sa̱wé̱ i apàke tö iulé dapé ta̱’ i si’wö 
ta̱’, i bakó ie dìwö ta̱’.

29. Ù sulë
 Awá Ricardo Morales

I’ ês sa’ ù dör, i’ kiè sa’ dör sa’ wakpa ujtò̈ wa ù sulë, a’rö i wéblö, i’ ês 

sa’ ù yawö êrë kè̈ a̱ tabèchka ku̱’i̱a̱ yé̈ska̱. Sa’ icha è̈. A’ si̱wé̱ tö sa’ wa̱ 

kàl tso’ sé̱ kiè ujche̱n i̱ḿa̱ è̈ kiè. E’ ta̱ ká̱ i̱â̱chili ta̱ i’ ês sa’ ù bák balë’këkëpa 

wa̱, kiàna̱ yé̈no̱ tö Sibò̈ icha. Tkë’ka̱ dalô̈lô̈ kiè ie’ wak dör ù sulë, e’ ku̱e̱k ie’ 

sa’ a̱ ichè, a’ icha yawéka̱ kiè ês e’ ku̱é̱ki̱. E’ wa sa’ rö Sibò̈ ujtò̈ dalô̈ièke wè̱s 

ie’ i yë ês, e’ kè̈ sa’ rö i tsêke ta̱ sa’ wakpa wó̈kir wa tö sö ia̱ ma̱ú̱tsa̱  í̱ma̱. Sa’ 

wa̱ i ujche̱n tö i sé̈ dör pàköl, ká̱ diki̱è̈tkuö ká̱ i̱â̱ tsétsè ta̱ Sibò̈ dör sa’ a̱ i yë 

tö ês ie’ icha sé̈ ta̱ dayè̈ ajkó̈mi̱k kè̈ se’ wa̱ e’ sù̱nè̱wa̱. Wà rö ì ku̱e̱k a̱wí̂  i sé̈ 

tulúr e’ a̱wi̱śhe̱t e’ rö dayè̈. Ì ku̱e̱k ie’ rö dayè̈ e’ a̱me̱’wa̱, wà rö tö ie’ i sa̱wé̱ ta̱ 

se’ i mi̱’mi̱ ká̱ tké̱k ta̱ ie’ tsiríu̱k ie’ ù tò̈ wa, e’ ku̱e̱ki̱ka̱ ie’rö e’ iéwa̱ se’ yò̈ki̱, e’ 

ku̱e̱k se’ ulìta̱ne̱ kè̈ dò̈wa̱ ie’ ù tò̈ a̱.

A’ wa̱ i ujche̱n tö dayè̈ a̱me̱’wa̱ ie’ wak dör e’ rö se’ ie, sa’ a̱ ta̱ e’ rö se’ ie, 

e’ wak alákölpa. I a̱mè̱a̱t sibò̈ rö se’ wò̈klö’wo̱ie. E’ ku̱e̱k a’ kè̈ wa̱ i ujche̱n tö 

bìt dayè̈ a i wò̈a tso’. Sa’ wa̱ i ujche̱n a̱ñì̱es tö yì rö se’ a̱ ichè Sibò̈ wak dör, 

e’ rö sa’ a̱ i yë tö wè̱s i tkë’te̱n wà shta’we̱ se’ wò̈ a̱ bít se’ ajkuó̈lit, se’ pé̈, 

se’ dichéwö, dò̈ka̱ Sibò̈ rö sa’ a̱ tkë’tökicha e’ tkë’ni̱k a̱wî̱e̱rö tsë’ka. E’ wak 

tsë’ka a̱wî̱ i tkë’te̱n e’ ku̱e̱k sa’ a̱ i ta’rule, yì rö sa’ a̱ e’ apàka’ Sibò̈ rö sa’ a̱ e’ 

chè ká̱ i̱â̱ tsétsè ké̱we e’ ta̱, e’ wà rö tö e’ ku̱e̱k kè̈ yì dò̈ pa’wa̱ a̱wîe̱ rö ie’ ù tò̈ 

a̱wîse tsiríu̱k, e’ ku̱e̱k i’ se’ tso’ e’ rö ká̱ shú̱shà̱ ë, sa’ a̱ ta̱ diàe̱ i skà mì̱chôwa̱ 

i ulàwa e’t mi̱t̀se̱ka̱ aìe̱. Sö ichò̈ ma̱ dià dör i diki̱é̈tkuö e’ e̱ e’̱, sa’ ditséwö 

dé̈bitu̱ e̱’ ká̱ kiè sula’ ká̱ska.

 E’ e̱’ rö e’ tso’ étkuö, ukò̈ki̱ i skà tso’ e’ ku̱e̱k a̱wî̱es i tkò̈ke. 

Sa’ a̱ ta̱ í̱ski̱ diàe̱rö, e’ ukò̈ki̱ e’ sa’ i kiè bö’wö diò̈ tso’ tsè̱ke i̱śki̱ a’ yàmi̱pa. 

E’ wak ta̱ se’ ie, e’ tulu’a̱t se’ ajkó̈nu̱k êrë ta̱ ie’ ka̱nè̱blöke bö’ ña̱’we̱ se’ rö íyi, 

ù si’ wo̱ wè̱s sa’ i sa̱wè̱ ês sù̱ ie’pa tso’ ka̱nè̱blök, e’ kè̈ kiàne̱ Sibò̈ ki̱ tö se’ i 

yétsa̱ ká̱ i’ batàki̱. 

E’ shka̱lé̱ tso’ e’ wa se’ ka̱nè̱blöke bê̈rë, ês ie’ ki̱ i kiàna̱ wa’na̱ma̱  Sö ichö 

ma̱ íyök dió̈ wà rö ukò̈ki̱ se’ déka̱ dió̈e̱ ta̱ íyök, dió̈ wak dör aláköl a̱ñi̱ès, sa’ ie 

wak kiè Iriria, ie’ dör se’ ajkó̈nè̱ke kiàna̱ yé̈no̱ Sibò̈ dör ie’ a̱me̱’a̱t se’ ajkó̈nu̱k, 

ì ku̱e̱k se’r íyi kuátkêke i ki̱ka e’ ku̱e̱kika̱ e’ ku̱e̱k. Mi̱k̀a̱ Sibò̈ wa̱ ie’ dé̈bitu̱ i̱e e’ 

yò̈ki̱ka ta̱ ák chakà è̈ a̱mé̱rka̱, ta̱ Sibò̈ wa̱ ie’ dé̈bitu̱ ká̱ i’ ki̱ka. 

I ku̱e̱k i wî̱la è̈ e’ dör iéla bê̈rie chkà bê̈riebuluka e’ ku̱e̱k i wî̱la è̈ e’ dör 

ikéka̱. Mi̱k̀a̱ ie’ déka̱ i̱é̱ ta̱ Sibò̈ icha a̱wî̱ i̱u̱yé̈rketke ta̱ ie’rö ta̱î̱ se’ dapàna̱ 

Sibò̈ mà̱sopa ie’ ichè tö wé̱ i a̱mi̱ ̀a̱ ie’rö ichè tö be’ alà ti̱ú̱ka̱ i̱é̱ be’ ki̱ i 

dò̈ka̱mi̱. Ma̱ e’ ikuò̈ki̱ ta̱ mi̱k̀a̱ Sibò̈ ichè yö be’ à̱ritse ta̱ be’ dawó̈ka̱ i wé̈tsi. 

Mi̱k̀a̱ ie’pa bùl i kalémi̱tke, a’ tú̱nu̱ darê̈rê̈ è̈me̱, e’ wò̈shà̱ ta̱ ie’ alàala ñe̱’ 

yè̈na̱tsa̱ tè̈na̱ búkka̱, kí̱ka̱ se’ tso’ ta̱î̱ë e’ tú̱ne̱ka ie’ taba’we̱tsa̱. 

Yì i̱ù̱ke i a̱mì̱ , i wî̱kela i̱ù̱ke ie’ i̱é̱itsök, Sibò̈ mi̱á̱ ie’ a̱ ichó̈k kè̈ mi̱u̱k kè̈ ie’ 

du’wa̱. 

¿Sibò̈ a̱ ie’ rö ichè i ku̱e̱ki̱ka̱ ta̱ kè̈ ie’ du’wa̱?  

Ukò̈ki̱ Sibò̈ rö ie’ a̱ ichè tö ì ku̱e̱k kè̈ ie’ du’wa̱ bulékal ta̱ be’r íyi bua’ë 

sa̱wè̱râ i batàki̱ tulúrka̱ e’ rö se’ ulìta̱ne̱ i’ chè ie’ rö. Ie’ i̱ù̱ke si̱â̱rë e’ yì ta̱ Sibò̈ 

rö ie’ a̱ ichè e’ wa sö i ajkó̈ne̱, êrë ta̱ i wî̱kela ichè tö ¿wè̱s i ajkó̈nè̃ke? Ie’ rö 

ichè ditsò̈ a̱me̱’kea̱t be’ ajkó̈nu̱k, ie’rö Sibò̈ i̱ù̱te tö bö ña̱ ichè ês e’ ta̱ kè̈ ye’ i 

ù êrë ta̱ ye’ ki̱ḱa i wà sa̱wè̱ i yè̈na̱ be’ ujtò̈ke yé̈syè̈ ë.

 Mi̱ka e’ ku̱e̱kika̱ sa’ Brìbripa wa̱ ês e’ ujche̱n bua’ ë, e’ ku̱e̱k sa’ kè̈ ki̱ ñe̱’se 

kiàne̱ e’ ta̱ i wî̱kela a̱ ta̱ wè̱s se’ tàyëpa alàala dawówa̱ ta̱ yì i̱ù̱ka kibíie, kè̈ i 

a̱mí̱pa i̱ù̱ke kibíie. E’ ku̱e̱ki̱ka̱ ta̱ mi̱ka sa’ ká̱ska ta̱ sa’ wa̱ i ujche̱n tö íyök a̱ 

ie’pa bö’wö diò̈ bíetsa̱ e’rö ká̱ sulûwe̱wa̱ kiàna̱ yé̈no̱ tö i a̱mi̱,̀ i wî̱kela i̱ù̱ke 

si̱â̱rë tso’ Sibò̈ a̱ ichó̈k tö sé̱ ta̱ bö ichè ie’pa iajkó̈nè̱ke, kè̈ se’ ku̱ iajkó̈nu̱k.

 Kiàna̱ yé̈no̱ tö ká̱ i’ ki̱ka ká̱jjke̱ e’ tè̈na̱ne̱ kiàna̱ yé̈no̱ tö i a̱mi̱ ̀ñe̱’ a̱ ta̱ wè̱s 

se’ tée tabè rö ta̱ se’ apà ti̱é̱ka̱ ta̱î̱ë se’ pé̈ rö e’ sù̱ë, e’ ta̱ yì mi̱k i dalè̈na̱ i 

a̱mi̱ ̀i̱ù̱ke i̱é̱itsök, i’ ta, ês se’ i̱ù̱ke i̱é̱itsök, wà rö ì ku̱e̱k a̱wî̱e̱ a’ yàmi̱pa rö êse 

bikéitso bié e’ ta̱ ie’pa wa̱ i ujche̱na̱tke tö ye’ alà ki̱ka íyi sulú dâtse̱.

E’ Ku̱e̱kika ta̱ sa’ Bribriwak ta̱ sa’ rö darê̈rê̈ kã̱ ujté chèke, wà rö tö ñe̱’ 

ujche̱n sa’ wa̱, ñe̱’ wa sa’ e̱’ yawè tö wè̱s Sibò̈ ki̱ḱa i kiàna̱. Wé̱ kè̈ wa̱ i ujche̱n 

ie’pa e̱’ yawè êrë ta̱ ie’pa dör bö’wö diò̈ yèketsa̱, e’ ta̱ yì rö e’ yétsa̱ e’ kè̈ ku̱ 

bua’ ie’ i bikéitsök ie’pa tso’ a’ wakpa ta̱ a’ iuṉ́köl è̈ bikéitsök ie’ tso’, e’ ta̱ sa’ 

é̈ltë tso’ diàe̱ icha bikéitsök Sibò̈ mi̱ḱa i̱ma̱ Sibò̈ rö i yë ês.

Sö ichò̈ ma̱ i̱e̱ sa’ Bribriwak wó̈kir bikö, êrë a’ wa̱ i ujche̱n ñe̱’ês sa’ 

ka̱nè̱blö. Wè̱s sa’ ká̱ska ta̱ í̱ e̱ rö sa’ wa̱ kapó̈li tso’ ká̱bata bikéewa sa’ yàmi̱pa 

dör kapò̈li tso’ ká̱bata bikéewa sa’ yàmi̱pa dör kapó̈li péka̱ sa’ é̱n i̱à̱na̱ tö wè̱s, 

sa’ yàmi̱pa i ñá̱we̱wa bö’ wa sa’ é̱n a̱ i̱à̱na̱ kapó̈li kò̱s e’ wakla ta̱ se’ ie a̱wi̱ 

ta̱ ie’pa tso’ si̱â̱rë wè̱s se’ ki̱ka íyi sulúsi á̱rke ta̱ se’ ulìta̱ne̱ i̱ù̱ke ês sù̱ë ie’pa 

i̱ù̱ke êrë̱ yì tso’ e’ wambalök kè̈ ie’pa ku̱ e’ bikéitsök êrë sa’ tso’ ichà bikéitsök 

ñe̱’ ês. Ma̱ e’ku̱e̱ki̱ka mi̱ka̱ diàe̱ ta̱ kò̱s íyi wak ta̱ se’ ie e’ tso’ se’ wéblêke 

wò̈wo̱ a̱wî̱ ês mi̱ke̱ e’ ta̱ ta̱ kò̱s Sibò̈ dör i tulu’a̱t se’ ajkò̈nu̱k e’ ie’pa tso’ se’ 

wébalök wò̈wo̱, e’ shù̱ shà̱ se’ ié̈te̱n, kiàna̱ yé̈no̱ tö a’ e̱’wó̈ulawo̱ diàe̱, a’ 

e̱’wò̈ulâwo̱ se’ ká̱ i̱é̱, a’ e̱’ wò̈ulâwe̱ í̱ e̱. 

Kiàna̱ yé̈no̱ tö i̱é̱ se’ tso’ íyi ulìta̱ne̱ a̱me̱’a̱t Sibò̈ rö se’ ajkò̈no̱,  wa se̱ 

ká̱wöta̱ ká̱ bikéitsök  tö wè̱s se’ ké Sibò̈ rö sè̱uṉk e’ ta̱ se’ wa̱ ká̱ bikéitse̱r 

ujche̱t bua’ ë. Ma̱ e’ ku̱e̱k sa’ dör i tétse a’ ká̱ska ta̱ sa’ dör i tétse tö a’ yàmi̱pa 

ichè tö aké̈këpa ù nù̱na̱wa̱ aie̱, ká̱jke̱ êrë ta̱ sa’ a̱ ta̱ kè̈r ês.

I apàke wè̱s i wà i ka̱nè̱wè̱ke

Êtk. Ù sulë ujté à̱ritsèke s-wó̈ulâu̱k dör alâtsítsi wó̈ts.

Bô̈tk. Ujtè ichàkirke kítule e’ i ù̱tök.

Ma̱ñà̱tk. Ù sulë dió̈köl yó̈rule e’ ma̱’u̱k.

Tké̈l. Dió̈köl wa ù sulë si̱wé̱ apàkökne̱ tŝr.

Ské̱l. Yé̈jkuö ulát tkê̈te̱r barârâ e’ wàiök ujtè tso’ e’ wa.

Tèröl. Ù sulë ajkà shtó̈k.

Ujtè ichàkírke̱ e’ i ù̱tök, wè̱s ù sulë apakàna̱ e’ wa.

Êtk. Bìtöm ù sulë sé̈ dò̈ka̱.

Bô̈tk. Ùjtè apàka̱na̱ i̱ḿa̱ e’ kiè.  

Ma̱ñà̱tk. Ì è̈ wa se’ ù yawèke.

Tké̈l. Yì dör i é̱n bike ù yawó ie ês.

Ské̱l. Wè̱s Sibò̈ ù dör.

Tèröl. Ì wa Sibò̈ ù ajkò̈ ié̈tkër.

Kúl. Mi̱k̀a̱ Sibò̈ ká̱n dör  ká̱ yawö e’ ta̱ ìs idir 

Pàköl. Ì wa Sibò̈ dör ká̱ yö’ se’ a̱.

Su̱li̱t̀u. Se’ si̱wa̱’ wa ta̱ wè̱s íyök dör.

Dabòp. Wè̱s be’ dör Irìria ajkó̈nè̱ke̱.

S-wó̈ulâu̱k a̱ i wà ka̱né̱wó̱ ie. Ujtè ichàkina̱ e’ i ù̱te.

Êtk. Ù sulë sé̈ dò̈ka pàköl.

Bô̈tk. E’ kiè ù sulë.

Ma̱ñà̱tk. Se’ ù yawèke  kàl wa e̱na̱ ùkö wa.

Tké̈l. Sibò̈ dör se’ a̱ é̱n i’ a̱me̱.

Ské̱l. Si̱wa̱’ dör i apàke tö Sibò̈ ù dör ù sulë ie.

Tèröl. Si̱wa̱’ dör i apàke tö Sibò̈ ù ajkò̈ ié̈tkër dayè̈ wa.

Kúl. E’ ta̱ ká̱ dör tsétsè ë.

Pàköl. Sibò̈ dör ká̱ yö’ se’ a̱ alaála kiè Irìria e’ wa.

Su̱li̱t̀u. Se’ si̱wa̱’ wa̱ ta̱ íyök dör tsë’ka

Dabòp. Be’ wák dör e’ i ù̱tö.

Ujtè kítule e’ tó̈k, i wò̈tone̱ kàl tak ki,̱ kàlkö ki ̱ yé̈jkuö burîrî ês e’ miḵ.

I ta’ú̱k wè̱s be’ ki ̱i wò̈a kiàne ês.



195

Yé̈jkuö ulát tkê̈te̱n barârâ e’ wàiö ujtè tso’ e’ wa.

SHKË’K

Bô̈tk. E’r Irìria dör 
ké̱we

Tké̈l. Aláala wa 
íyök yô̈ne̱ e’ kie.

Ské̱l. Pàköl. Ês se’ 
ù kie.

KIPÀK

Êtk. Ì tso’ ù yawo

Ma̱ñà̱tk. Íyi ulìta̱ne̱ 
bikéits.

Tèröl. Ù apà yáno̱.

Kúl. Dó̈ wó̈löm si̱ê̱ 
ë

Pàköl. Ês kó̱ dör 
ké̱we shkó̈

1.

3.

6.

8.

7

2.

4.

5.

30. Tkabè̈köl tsikìne̱
Awá Lizandro Méndez

I wî̱ ma̱né̱t wa̱ i tsikìne̱ bò̈t, bò̈tkla è̈ a̱ñi̱t̀a̱ e’, e’ wî ma̱né̱t wa̱ ké̱we 
balë’këkëpa ichè Sibò̈ dör se’ sulé të ké̱we se’ ditsò̈, ditsò̈ e’ tsá̱ tsiki’ 

ie’r ké̱we, e’ ta̱ àkna̱ma̱ alà ka’ka̱ ké̱we, e’ tsikìne̱ bó̈rla, êrë ió̈k ie’ ichà rö 
e’köl wé̈m e’köl aláköl, e’ rö ditsò̈wö kièke tkabè̈riwak e’ tsikìne̱, e’ ta̱ àkna̱ma̱ 
alà ka’ka e̱’  se’ wî tëa ie’ rö tö à̱s se’ ditsò̈ aísh ta̱ se’ ditsò̈pa tsikírkêtke i’, 
e’ rö alár ku̱è̱râë ñe̱’ bó̈l bó̈rla êse, e’ rö ñe̱’ bö i̱à̱ritse̱ êse ku̱é̱ki̱, e̱na̱ wé̱ alê 
ditséwö dé̈bitu̱ wake’, ñe̱’ ês ku̱é̱ki̱, ké̱we i wî a̱mè̱a̱t ñe̱’ ku̱é̱ki̱, ajkàyëno̱ se’ a̱ 
apàkano̱.

Ukò̈ki̱ ta̱ i̱ḿa̱ ditsò̈wö wa ta̱, e’ é̈ltë à̱te̱ a̱mè̱a̱t ês, kè̈ se’ a̱ñi̱ ̀dalô̈iö e’ 
ku̱é̱ki̱, e’ yè̈na̱, e’ yè̈na̱. Se’ a̱ Sibò̈ dör i ujté a̱mé̱a̱t, ês e’ rö a̱ñi̱ ̀dalô̈iök ñe̱’ 
se’ wakpa ujté bata e’ ká̱wöta̱, e’ ujté ta̱’ i̱â̱chiki ta̱ balë’këkëpa wa̱, e’ kè̈ 
tsé̱nu̱a̱, e’ kè̈ ta̱ se’ alà kò̈ka̱, wà  rö tö, ñe̱’ bö i tsá̱ chétke ês e’, tö mi̱k̀ alê 
ta̱ e’ tsikìna̱, e’ ku̱é̱ki̱ka bó̈rla, mi̱k̀ alê ta̱ e’ tsikìna̱ sulûala se’ ichè, ma̱ e’ rö 
e’ ku̱é̱ki̱, ma̱ e’ ujté ta̱ i̱a̱chiki ta̱ bulu’pa wa̱, ma̱ bulu’pa rö e’ ku̱é̱ki̱ se’ kuli’ 
skêke i̱â̱ ta̱, ma̱ ês e’ ta̱’, êrë ta̱ se’ bulúnu̱ e’ ujtò̈ wa ta̱ î̱ñe̱ ta̱ kirè̈rma̱pa ká̱m 
dör ês e’ kù̱wa̱ se’ ditsò̈pa ì ulìta̱ne̱, e’ ké̈ e’ mú̱ kù̱na̱wa̱ ma̱ e’ rö wè̱s e’tk è̈  
ma̱ bö i tsö tö wè̱s. 

Ês e’ wò̈et e’ rö, êrë iök  i’ ta̱ e’ ujté tër se’ icha të’ni̱k  i bukuléjkuö ki̱ se’ 
wa̱, a̱mè̱a̱t  Sibò̈ dör e’ kè̈ chëwa e’ të’ni̱k, êrë ta̱ bulu’pa kè̈ kú̱i̱a̱ se’ ñá̱kök 
î̱ñe̱, i̱à̱te̱ kirè̈rma̱pa è̈ a̱, e’ ta̱ e’ ët yé̈jkuö barô̈ tër ie’pa wa̱ ö ka̱m kú̱wa̱ ie’pa 
barô̈ bö wè̱s.

I wà kiar: I sa̱ú̱k tö wè̱s se’ siw̱a̱ e’ dalò̈ ta̱ se’ Bribriwak a̱, e’ ajkà 
yè̈na̱ dió̈köl wa à̱s i é̱n a̱ ia̱̱r yê̈syês se’ ujtò̈ wa. 

Ujtè: Tkabè̈köl tsikìne̱

I ajkáchóie.

E’tk. Dió̈köl ulìta̱ne̱ a̱mé̱ alâtsítsipa a̱

Bò̈tk. E’ ukò̈ki̱ s-wó̈ulâu̱k dör si̱wa̱’ ujtè apàkêke ie’pa a̱ s-wó̈ulâu̱k dör.

Ma̱ñà̱tk. Alâtsítsipa a̱ si̱wa̱’ ujtè ichàkêke êköl êköl ie’pa a̱.

31. Tsulë’ siw̱é̱ 

Tsulë’ dé̈bitu̱ Sibò̈ wa̱ mi̱k̀a̱ i mà̱sopa bák ka̱né̱blök ie’ ta̱, mi̱k̀a̱ ká̱m dìwö 
tsikír e’ yò̈ki̱, e’ ta̱ ie’ wa̱ Tsulë’ tso’ ká̱mî̱ icha ù ñá̱k a̱ i wak a̱, ie’ é̱n a̱ i̱àna̱ tö kè̈ 
i uú̱nu̱a̱ ta̱, e’ bikéitse ie’r i mà̱sopa a̱ se’ mi̱’ ye’ a̱ e’ tsú̱k, ie’ mi̱á wé̱ mà̱sopa 
tuléka̱ ie’ rö itkó̈k ì wa, i apà ki̱ú̱k i’ ês wè̱s kàl tak të’rka̱ i’ ês, bitsî̱, bitsî̱ i’ ês 
shô, e’ chè ie’r i’ mi̱’keka̱ se’ wa̱, ká̱ i’ à̱ritse ie’rö ditsò̈ katà ki̱ se’ wa̱ i mi̱’ke, 
bité̱ ie’ wa̱ wé̱ dià dìwö tsikírke e̱’ rö, i mà̱sopa dâtse̱ i wé̈tsi, wò̈bake ie’pa dör 
kukulè̈ ki̱ḱa shurû ë dò̈ka̱ dabòp alê e’ dâtse̱ ie’pa wa̱.

E’ ta̱ ie’ bité̱ka̱ i wé̈tsi, dìwö tsikírke e̱’ rö ma̱sopa e’ dâtse̱ irîrîrî, e̱’ ie’ bité̱ 
i wé̈tsi irîrîrî déka̱ ká̱ i’ ki̱ ta̱ se’ ká̱ i̱é̱ i’ ditsò̈ katà ki̱ ta̱ ie’ wa̱ i bitù̱tse̱ dò̈ ká̱ kiè 
Sibò̈ wé, ká̱bata tké̈rka̱ e̱’ ie’ dé ta̱ i mà̱sopa dör i kièwa̱ e̱’ rö sö i dapàwe̱ sé̱ e̱ 
se’ e̱’ shtirìwe̱.

Ie’ ichè i̱a̱ tö se’ ù alà yawò̈ mi̱á̱ i̱é̱ kapówa̱ie, e’ rö Sibò̈ wé ñe̱’, e’ rö ká̱bata 
ta̱î̱ë, e̱’ ie’ ki̱ bulé ká̱ a̱ñi̱ǹa̱ ta̱ iskà tkèwa̱ irîrîrî, tkátsa̱ dò̈ ká̱bata tké̈rka̱ kièke 
Ma̱lè̱ruk, e̱’ rö ta̱ ie’ ichè i̱a̱ tö i̱e̱ se’ é̱nù̱ke sö i kiéwa̱ i̱é̱ skà yawò̈ke, e̱’ ká̱bata 
yawè ie’ rö dià, bê̈rie dià e’ ie’r, kiè ajkà a̱mé̱ka̱ ie’rö Ma̱lè̱ruk, e̱’ ie’ wa̱ i skà 
mi̱t́se̱n irîrîrî wò̈wo̱ne̱ bitù̱tse̱ka̱ ie’ wa̱, bitù̱tse̱ ie’ wa̱ tkò̈kene̱ ie’ wa̱ di’ ajkö 
i̱ó̱she̱t dió̈ se’ tkò̈ketsa̱ ká̱ kiè Suretka e’ kiè Tsulë’tkö, e̱’ rö ie’pa dé ta̱ dià a̱wî̱ 
se̱ shà̱ se’ tkò̈kêtsa̱ ta̱ i’ ês ká̱bataala a̱mé̱rka̱, ká̱bata kò̈wö tkë’rka̱ sö i sa̱wè̱ ta̱ 
tsî̱ne̱t di’ tsá̱ka̱.

E̱’ rö ta̱ di’ bák âni̱k e’ shà̱ ta̱, e̱’ ie’pa dé ta̱ ie’pa i kiéwa̱ ta̱ ie’pa à̱na̱re púk 
kàl tak ñe̱’ wé̈tsi shtirrǹa̱wa̱ tkë’te̱n, ês ie’ wa̱ i ma̱né̱t e̱’ rö ta̱ i déka̱ se’ ká̱ a̱ 
iè̈ka̱ i̱é̱ i’ ki̱, e’ ta̱ ñe̱’ e’ ie’ i wà ichè tö icha se’ wa̱ i mi̱ḱe se’ wa̱ apó̈ wé yawó̈ 
ie, e’ ku̱e̱ki̱ka mi̱k̀a̱ ká̱ i̱â̱iâ̱ ta̱ se’ Brìbriwak balé̈rke ta̱, e’ yawèke se’ rö i’ ês, 

Awá Lizandro Méndez

apó̈ wé ie, kàl tak ñe̱’ e’ ki̱è̱ke ulà wa, e’ yawèke à̱na̱ kè̈ i uú̱nu̱a̱ ta̱, mi̱k̀a kàl e’, 
e’ ku̱e̱ki̱ka ma̱ ká̱bata a̱wî̱ ká̱bata Tsulë’tkö ké̱bata a̱wî̱, a̱wî̱ kò̱s ma̱ Tsulë’tkö 
ké̱bata e’ rö, ma̱ ês e’ kalò̈ wó̈chka  è̈ ta̱î̱ë i̱â̱i̱â̱ ta̱, e’ i kaléwami̱ sö î̱ñe̱ ta̱ se’ rö 
wàtawe̱ ì e, ta̱î̱ë.

E’ ta̱ ichè irir tö se’ ké i bitséitsu̱k, kàl e’ kè̈ ñá̱na̱n ta̱ se’ Brìbri a̱ é̈ à̱na̱s, e’ 
ñu̱k Ókölpa mi̱’ke ì e i kiàna̱ mi̱k̀ wò̈bla wa. Ì ku̱e̱ki̱ka, mi̱k̀a̱ se’ é̈ i ñé̱, se’ é̈s ta̱ 
kè̈  Óköl, se’ akà katé olôya ta̱î̱ ulé̈ rö, e̱na̱ i bua’ie darê̈rê̈ e’ dör mi̱k̀a̱, se’ mà̱so 
kirírketkër  ta̱ kàl e’ kè̈ o̱’ tën ta̱, kè̈ i búrka̱ ta̱ é̈me̱ kuli’ wa é̈, e’ dawè shké̱rke̱ 
alátsitsi tsikírke e’ a̱ mi̱ḱ a̱.

Ké̱we ta̱ ñe̱’ mú̱ se’ wa̱ i sú̱rule, ká̱bata a̱, mi̱ḱa̱ e’ ku̱é̱ki̱ tsulë’ e’ uṉ̀na̱wa̱, 
kànù̱na̱  ö se’ i ñé̱ e’, dawás ta̱î̱ë se’ i a̱mé̱a̱t tër i uṉ̀na̱wa̱ ta̱ i uṉ̀na̱wa̱ shalê̈lê̈ 
wè̱s íyi wé̈sawa i katélôya, e’ ie’ wak a̱ tsë’ka, e’ rö se’, mi̱k̀a̱ se’ bitsé iéwa̱ ta̱ 
se’ akà katèke ie’r.

E’ ku̱é̱ki̱ ta̱ Sibò̈ se’ a̱ i yé̈a̱t tö e’ bitséitsu̱k a’ ké, a’ kè̈ kàne̱ íyi ulìta̱ne̱ ie, 
wa’na̱ma̱ ie’ ka̱né̱u̱k kè̈ kàne̱, íyi ês e’ ie rö, ñe̱’ ês wò̈chka è̈ ka̱né̱u̱k ie’ dé̈ka̱ 
se’ a̱. E’ ku̱é̱ki̱ î̱ñe̱ ta̱ balë’këkëpa batà chúli tso’ i̱a̱ Awápa, e’ rö i sa̱wé̱ tö ì ku̱e̱k 
ta̱î̱ë se’ a̱ dawè tsikìna̱, î̱ñe̱ ta̱ inú̱köl ku̱e̱ki̱ka se’ rö tsulë’ tso’ wé̱ rö ká̱bata 
kalö’we̱ e’ a̱, i ká̱ tso’ e’ a̱, wà ta̱ù̱wa inú̱köl ie, ie’ mi̱á̱ i biké irík, irík si̱é̱tsa̱ ie’ 
wak dör wè̱s, péka̱mi̱ ie’ rö, wà tawé̱lôya inú̱köl ské ie, kè̈ e’ yè̈ne̱a̱t Sibò̈ wa̱.

E’ ku̱e̱ki̱ ta̱ wa’na̱ma̱, e̱ma̱ se’ a̱ i yè̈ne̱a̱t tö se’ kè̈ kàne̱, e’ ajkó̈nu̱k se’ ké 
é̈me̱, mi̱k̀a̱ i kiàna̱ ñe̱’ ês wò̈bla wa apó̈ wé̱ ie, e’ ta̱ balë’këkëpa Ókölpa mi̱ḱe 
e’ ku̱é̱ki̱, i bikó̈k ulà wa, ie’pa ulà dör bua’ë. Ie’ wa̱ i wà mi̱ḱeka̱ dò̈ka̱ aìe̱ rö 
Kàmu̱k a̱ wa’na̱ma̱ e’ à̱ne̱ rö tën ña̱là̱ ki̱. Ie’ wa̱ i sé̈ dé̈bitu̱ bò̈t ma̱ñà̱t e’ è̈ dé̈bitu̱ 
e’ à̱te̱ të’ni̱k aìe̱ Sulàyöm ta̱ aísh, e̱’ iéjkë bò̈t ulát ö ma̱ wò̈wo̱ aì e’ shà̱ i tën sé̈ 
sù̱, wè̱s se’ sé̈. E̱’ rö, ike i bák tkë’te̱n à̱na̱re ta̱ ka̱nê̱nê̱ i’ ês shô ë, êrë e’r ák 
tkë’te̱n, se’ a̱ ta̱ se’ ditsò̈ i sa̱wè̱ ák, ie’ a̱ ta̱ ie’ wa̱ bité̱ka̱ se’ wé̈tsi. E’ wíköl à̱te̱ e̱’ 
kàl ie se’ a̱ sú̱no̱ è̈.



206

Wó̈kir bakó̈k 

Êtk. Alâtsítsipa dör i dió̈köl kiè si̱wa̱’ tsulë’ e’ dapa’we̱. Kè̈ wè̱s i ̱dir ês.

Bô̈tk. Alâtsítsipa ka̱nè̱blöke ma̱ñá̱l ma̱ña̱l wó̈kir bakó̈k wa, e’ dapa’u̱k.

Ma̱ñà̱tk. Mí̱k alâtsítsipa ka̱nè̱ yawé ka̱nè̱ e’ ukò̈ki ka̱nè̱blöke yé̈jkuö tak 
wa wa̱.

Yé̈jkuö tak

Êtk. Alâtsitsipa e’ dapa’u̱k ma̱ñá̱l, ma̱ná̱l ka̱nè̱blök.

Bô̈tk. Si̱wa̱’ kiè tsulë’, e’ a̱ yì  ka̱nè̱blë e̱na̱. Ì ka̱nè̱o̱, ie’pa dör e’ wò̈ièke 
wè̱s idir ichè ês. 

Ujtépa Sibò̈, tsulë’ dìwö, ká̱bata, Suretka, ókölpa, ma̱lè̱ruk, 
kà̱mu̱k  kàl, ák.

Ma̱ña̱tk. Alâtsítsipa dör ujtèpa balà të’tso e’ yuló̈k ukò̈ki̱ i wò̈ièke wè̱s idir 
yê̈syê̈s ês.

Tké̈l. E’ ta̱ ujtè e’ à̱ritsèke idir êköl êköl i yàmi̱pa kuka.

